
ДЖЕСЮР КЪАДЫН-КЪЫЗЛАРЫМЫЗ 
ОГЮНДЕ ТЕМЕННА ЭТЕЙИК

Улу Ватан дженки (1941—1945) эр кестен зияде къырымтатар 
халкъына буюк зарар кетирди, чюнки деерли эр кес дженк 
акъибетлерини чокътан унутты. Бизим халкъымыз исе аля-бу-
гунь дженкнинъ къырымтатар халкъына кетирген харабеле-
рининъ тюбюнден чыкъып оламай.

Ресмий малюматларгъа коре, 1944 сенеси 200000-ге 
якъын къырымтатары Ватанындан сюргюн этилип, Орта 
Асия, Къазахистан, Русиеге алып кетильген. Шуны да айтмакъ 
керек ки, 1945 сенеси июнь 30-да Къырым АССР лягъу этилип, 
Къырым виляетине чевирильди.

Дженк йылларында Къызыл Ордуда 56 бинъге якъын къы-
рымтатар дженклешти. Олардан 29 бинъге якъыны (36,6 %) 
дженк мейданларында эляк олды (бу сайыгъа Къырымда 
арекет эткен подпольеджилер ве партизанлар кирмейлер). 
Бу малюмат Коммунист партиясы Меркезий Комитетининъ 
нешири — «Агитатор» меджмуасында тарих илимлери докторы 
Н. Ф. Бугаевнен олгъан интервьюда язылгъан эди («Агитатор», 
1989 с., 11-нджи сан, С. 23).

Мезкюр китапта амансыз дженкте къырымтатар къа-
дын-къызларынынъ косьтерген федакярлыкълары акъкъында 
сёз юрьсетиледжек. 

Мен юзлернен къырымтатар къадын-къыз дженкчиси, под-
польеджиси ве партизаны акъкъында материал топладым. 
Бунынъ озю олар эрлеримизнен бир сырада Ватан джен-
кинде фааль иштирак эткенини исбатлай. Къадын-къызлар 
унванларына коре адий аскерликтен майор дереджеси-
недже котерильген дженкчилердир. Олардан 60-тан зиядеси 
офицер, о къадары да подпольеджи ве партизандыр.

Улу Ватан дженкинде иштирак эткен къадын-къызлары-
мызнынъ чокъусы эмшире ве эким, лякин олар дженк мей-
данларында да догърудан-догъру силянен дженклеше эди-
лер. Нетиджеде алушталы Мунире Кучерова, акъмесджитли 
Зоре Муратова ве Ава Мазинова, къарасувбазарлы Алиме 
Измайлова киби дживан къызларымыз дженкте эляк олдылар.

Ойле джесюр къызларымыз да бар эдилер ки, олар 
дженкте эр кишилер япаджакъ ишлерни япа эдилер. Меселя, 
Акъмесджит аэроклубында Аметхан Султаннен берабер 
окъугъан Шефикъа Иззетова (Солодовникова) парашютнен 
секирюв боюнджа спорт устасы олып, 103 кере парашютнен 
секире. Шефикъа дженкте 228-нджи авиадивизиянынъ 364-
нджи авиаполкында окъчы-радист, сонъра парашют десант-
чыларынынъ ёлбашчысы вазифелеринде хызмет эте. Бир чокъ 
ава урушларынынъ иштиракчиси яралана, тедавийленген 
сонъ кене хызметине къайта. Шефикъа Иззетова чокъ кере-
лер орден ве медаллернен такъдирлене.

Зение Аблямитова бутюн дженк йылларында алякъаджы 
олды. Акъярлы Лютфие Говоритова «Абхазия» теплоходында, 
алушталы Къуртлыхан Смаилова «Грузия» теплоходында, 
ялталы Зера Усеинова Акъяр мудафаасынынъ тарихына кир-
ген «Железняков» зырхлы поездында хызмет эттилер.

Ички районынынъ Антай коюнде догъгъан Лейля 
Къуртбабаева Улу Ватан дженкининъ башындан сонъуна 
къадар 2-нджи Белорусие джебэсинде авиамоторист олып 

чалыша. Гвардиялы сержант нидже-нидже самолётларнынъ 
двигателлерини тамирлеп, оларгъа экинджи кере омюр 
багъышлай, сафкъа къайтара.

Дженктеки ярарлыкълары ичюн уйкен лейтенант дере
джесинедже котерильген эмшире, Акъмесджитте яшагъан 
Хатидже Ислямова Акъярда юзь берген урушларда юзлернен 
яралыларны кимерде котерип, кимерде сюйреклеп дженк 
мейданындан алып чыкъа, аскерлернен бирликте развед-
кагъа барып, «тиль» кетире. «Полк огълу» деген ад къазан-
гъан онынъ яш къардашчыгъы Заид Ислямов да бутюн вакъыт 
аптесинден айрылмайып, Къара денъиз флотунынъ 8-нджи 
пияделер бригадасында хызмет эте.

Къара денъиз флотунынъ контр-адмиралы Михаил Байсак 
бу джесюр къадын акъкъында «Хатидже, Катя», «О куньлер-
нинъ шурети унутылмаз» деген эки китап язды. Хатидже 
апте исе буюк профессиональ усталыгъы ве яралылар-
гъа нисбетен самимийлиги ве мераметлилиги ичюн «Даша 
Севастопольская» хатыра медалинен, Ватан дженки, «Къызыл 
Йылдыз», «Богдан Хмельницкий» орденлеринен, «Джесюр
лиги ичюн», «Акъяр мудафаасы ичюн» медаллеринен 
такъдирленди.

1943 сенеси Эски Корсунь станциясыны эльге кечирмек 
ичюн шиддетли урушлар кеткенде, взвод командири ярала-
нып, госпитальге ёлланыла. Айны шу вакъытта рота коман-
дири де эляк ола. Шималий Кавказ арбий округы штабынынъ 
67-нджи айры батальонында санитар хызметининъ башы — 
ялталы дюльберден-дюльбер, муляйим, ич де дженклеш-
мек ичюн догъмагъан, меляике киби къыз Фатма Додоева, 
чокъ тюшюнип отурмадан, командирнинъ автоматыны къап-
къач ерден котерип, дженкчилерни огге, уджюмге етеклей. 
Нетиджеде, Эски Корсунь, сонъра Краснодар шеэри азат 
олуна. Шу йылнынъ язында Додоева Курск кемериндеки 
урушларда иштирак эте. Киев янындаки Григорьевка коюнде 
душманнен къанлы чарпышмалар олгъанда, къыз сызгъырып 

тургъан къуршунлар тюбюнден 50-ден зияде яралыны алып 
чыкъып, олюмден къуртара. Бунынъ ичюн Фатма Додоеваны 
«Къызыл Йылдыз» орденинен такъдирлейлер.

1944 сенесининъ апрелинде дженкчилеримиз Прут ве 
Сирет озенлерини кечип, Яссы-Кишинёв операциясына 
азырланалар. Фатма Додоева иште шу девирде Романия, 
Чехословакия, Маджаристан топракъларыны душмандан 
азат этювде иштирак эте. 1965 сенеси Фатманынъ дженкявер 
достлары «Ставропольская правда» газетасы аркъалы оны 
тапып, Гъалебенинъ 20 йыллыгъынен  хайырлайлар.

Тамань окъчылар дивизиясында кятип олып хызмет эткен 
Сабрие Дерменджи бу джансыкъыджы иштен вазгечип аскер-
лернен берабер разведкаджылыкъ япа. Онынъ джесюрлик
лери Ватан дженки орденинен, медаллернен такъдирлене.

Акъярда догъып оськен Зейнеп Ибраимова, дженк башлан-
гъанынен, омюр аркъадышыны урушкъа озгъара. Къызчыгъы 
Севильни Корбекульдеки тизесине къалдырып, гонъюлли 
оларакъ дженкке кете. Анда бинълернен адамгъа аш пишире, 
аскерлернинъ урбаларыны юва. Ибраимова Акъяр лиманын-
даки «Эльбрус» ялдайыджы базасында хызмет эте. Керек 
олгъанда, элине силя алып, уджюм эткен душман само-
лётларыны окъкъа тута. Акъяр душман элине кечеджекте, 
Зейнеп Ибраимова хызмет эткен ялдайыджы базаны Кавказ 
бетке ёллайлар. Онынъ омюр аркъадашы дженкте эляк ола. 
1944 сенеси Акъяр азат олунгъан сонъ Зейнеп ялдайыджы 
база иле кене озь тувгъан шеэрине къайтып келе ве къызы 
Севильни араштырып башлай. Лякин Къырымда къырымта-
тарлар энди ёкъ эдилер. Нетиджеде, бутюн бу йыллар дева-
мында араштыра-араштыра, арадан тек 31 йыл кечкен сонъ 
Зейнеп Ибраимова къызына къавуша. О вакъытта Севильнинъ 
озю энди учь баланынъ анасы эди. Зейнепке арды-сыра, 
вакътында берильмеген учь дженкявер мукяфатны такъдим 
этелер. Иште санъа такъдирлер.

Кене бир Ибраимова. Бу энди Акъмечит районынынъ 
Кирлеут коюнде догъып оськен Гульджиан. 20 яшлы бу 

эмшире къыз гонъюлли оларакъ дженкке кете. Акъяр, Къачы, 
Новороссийск, Донбасс урушларында къатнаша. Гульджиан 
Ибраимова чокъ ярарлыкълар косьтере, мукяфатларгъа 
наиль ола.

Бойле къызларымыз акъкъында куньлер бою икяе этмек 
мумкюн.

Акъяр мудафаасынынъ иштиракчилери: уйкен лейтенант-
лар Гульсюм Османова, Нурзаде Аширова (Лукина), Халисе 
Умерова, Зейнеп Чекалаева; лейтенантлар Айше Абиева, 
Муневер Муртазаева; денъизджи Фая Бербероваларнынъ 
косьтерген джесюрликлери айтмакънен битмейджек. Бу ерде 
Акъяр дженкинде иштирак эткен кене бир къызымыз: Шевкъие 
Абибуллаева акъкъында айтмайып кечалмайым. Бу эмшире 
къыз Акъяр урушларында 50-ден зияде дженкчини олюмден 
къуртарып, немселернинъ бир танкыны якъа. Шу ярарлыкъ-
лары ичюн Шевкъие Абибуллаеваны «Джесюрлиги ичюн» 
медалинен мукяфатлайлар. Бизимкилер Акъярны ташлап 
чыкъкъанда о, шеэрде къала ве партизанларгъа къошула. 
250 кунь Акъярны къорчалай, окоплар къаза, арбийлернинъ 
урбаларыны юва, аш-сув азырлай, миномётчылар дивизия-
сында санинструкторлыкъ япа…

Я аят-мемат урушлары кеткен Сталинград джебэсинде 
эрлернен ян-янаша дженклешкен къадын-къызларымызны 
айтмайсынъызмы? Олар арасында майор Фатиме Алимова, 
капитан Земине Дагъджы, гвардиялы лейтенантлар Джеваире 
Исмаилова, Хатидже Меналиева, Музеен Халилова, лей-
тенант Васфие Селимова, кучюк лейтенантлар Джеваир 
Аметова, Энзиле Эминова. Ондан да гъайры Ленинград 
мудафаасында ве онынъ къамачавыны ярып кечювде акъ-
рансыз джесюрликлер косьтерген ве бунынъ ичюн «Къызыл 
Йылдыз» ордени, «Джесюрлиги ичюн» медалинен мукяфат-
лангъан капитан Фатма Аблямитова; лейтенантлар Суваде 
Исмаилова ве Лидия Асанова. Лидия Асанова 3-нджи Белорус, 
Волхов, Ленинград, 1-нджи Украин джебэлеринде дженклеш-

кен, яралангъан. Тедавийленип кене сафкъа къайта, дженк-
нинъ сонъки кунюнедже фронтта булуна. Сонъра Япониянен 
олгъан дженкке кете.

Даа бир сыра джесюр къадын-къызларымызнынъ адла-
рыны айтып кечмек истер эдик:

—  Москва ичюн аль этиджи урушларда эрлерден артта 
къалмайып дженклешкен уйкен лейтенант Зейнеп Чекалаева; 

—  лейтенант Гульшен Чубарова; 
—  Лейля Османова Ор къапы, Эрмени базар янларын-

даки агъыр дженклерде сагъ къалып, 1942—1943 сенелери 
Къара денъиз флотунынъ 17-нджи хирургия болюгинде хызмет 
эткен, керек олса разведкагъа баргъан. II дереджели Ватан 
дженки орденинен такъдирленген. 1943 сенеси Керчь опера-
циясында косьтерген ярарлыкълары ичюн капитан унванына 
ляйыкъ танылгъан;

—  Керчь десантында иштирак этип, «Къызыл Йылдыз» 
орденине ляйыкъ танылгъан гвардиялы лейтенант Муневер 
Муртазаева;

—  Керчь десантынынъ иштиракчиси — лейтенант Пакизе 
Рефатова; 

—  ильк арбий имтиандан Красноперекопск этрафла-
рында кечип, сонъра Керчь урушларында булунаракъ, андан 
400-ге якъын хастаны Кубаньгъа ёллагъан кучюк лейтенант 
Ава Мазинова;

—  уйкен лейтенант Сафие Мустафаевна Рустамбекова 1943 
сенесининъ февралинде Новороссийскте, сонъундан Уфакъ 
топракъ деп адландырылгъан Олюм вадиси — Мысхакогъа 
биринджи десантнен келип шеэрни душмандан азат эткен. 
Керчь богъазындан тувгъан топракъкъа кечип, оны азат этмек 
огърунда куреш алып баргъан Аджымушкай таш къобалары-
нынъ имаеджилерине ярдымгъа кельген ве оларнен берабер 
олгъан;

—  Чонгъардаки урушларда контузиягъа огърап, кене 
сафкъа къайткъан, дженкте омюр аркъадашы Абдурахман 
Аблякимовдан махрум къалгъан уйкен лейтенант Менсаре 
Аблякимова;

—  Керчь десантчылары арасында олгъан уйкен лейтенант 
Гульсюм Сулейманова;

—  кучюк лейтенант Фатма Эмир-Усеиновна Додоева 
1941 сенесинден 1945 сенесине къадар урушларда олып, 
Къырым, Шималий Кавказ, Воронеж, 1-нджи ве 2-нджи Украин 
джебэлеринде дженклешкен. Арбий ярарлыкълары ичюн 
«Къызыл Йылдыз», II дереджели Ватан дженки орденлери эм 
де «Дженкявер хызметлери ичюн» медалинен такъдирленген;

—  Багъчасарайлы Себия ханым Топчы агъа-къардашлары 
Мустафа, Сервер, Джафер, Сеитваап, Якъуб Топчыларнен 
бир сырада арбий урба кийип,  Ватан имаесине  кеткен;

—  Февзие Керимова джеэннем атешлеринден кечкен. О, 
Балыкълава районынынъ Кучюк Мускомия коюнде яшагъан 
8 балалы Керимовлар къорантасындан Гульсюм, Наиле, 
Суфьяндан сонъ дёртюнджи олып дженкке гонъюлли кеткен. 
Ялыбою ордусынынъ 388-нджи дивизиясында санитар бата-
льонынынъ сиясий етекчисининъ ярдымджысы олып хызмет 
эткен. Эсирликке тюшкен Февзие, чаресини тапып къача-
бильген, амма кене якъаланып,  Австриянынъ Венадаки арбий 
лагерине тюшкен. Америкалылар азат эткен сонъ бир къач 
фильтрация лагеринден кечип, узакъ Озьбекистангъа барып 
тюшкен.

Бу джесюр къадын-къызларымызнынъ огюнде эр анги 
инсан баш эгсе еридир. Олар къадын башларынен эрлер 
япаджакъ ишлерни яптылар, яраландылар, контузияларгъа 
огърадылар, Гъалебени якъынлаштырмакъ ичюн  эллеринден 
кельген эр шейни яптылар. 

Улу Ватан дженки мевзусында сёз юрьсеткенде, Къырым 
подпольеджилери ве партизанлары акъкъында айтмамакъ ич 
де мумкюн дегиль. Чюнки  бу джебэде дженклешкенлернинъ 
такъдирлери де агъыр,  мушкюль ве фаджиалы олды.

Дженк йылларында гизли тешкилятта хызмет эткени ичюн 
фашистлер тарафындан джанаварджасына ольдюриль-
ген, ниает 70 йылдан сонъ онынъ джесюрликлерине ляйыкъ 
къыймет кесилип, Къараман Алтын йылдызынен такъдир-

ленген эфсаневий Алиме Абденнанованы халкъымыз яхшы 
биле. Абденнанова группасынынъ азалары — душман тара-
фындан вахшийджесине ольдюрильген Неджибе Баталова, 
Васфие Аджыбаеваны; мешур Абдулла Дагъджынынъ гизли 
тешкиляты эркянында иш алып баргъан эм де вахшийдже-
сине асып ве атып ольдюрильген Айше, Хатидже, Эдие, Зера 
Дагъджыларны, Аджире Айбердинова, Сафие Османова ве 
Сафие Эмироваларны хатырламалы.

Даа нидже-нидже къырымтатар къадын-къызлары душ-
мангъа къаршы курештилер:

—  гизли тешкилятларда фаалиет косьтергенлери ичюн 
джанаварджасына къатль этильген, атып ольдюрильген кор-
бекулли Себия Оппанова, кикинеизли Фахрие Муртазаева;

—  асып ольдюрильген 17 яшлы партизан къыз Лютфие 
Ибраимова;

—  чекиштирип ольдюрильген багъчасарайлы Рефикъа 
Къараманова ве Нурие Афузовалар;

—  гизли тешкилятта ве партизан арекетинде иштирак 
эткенлери я да оларгъа ярдымда булунгъанлары ичюн атып 
ольдюрильген дёрт баланынъ анасы, акъмесджитли Анифе 
Къарачаева; 

—  эки баланынъ анасы, багъчасарайлы Зылха Бешикчи;
—  къардашлары Рустем ве Эдиенен бераберликте чекиш

тирип ольдюрильген корбекулли Февзие Караева; 
—  къызынен бераберликте атылгъан тавбадракълы 

Мерзие Бадракълы;
—  баласынен бераберликте атып ольдюрильген Къырым 

Юкъары Шурасынынъ депутаты, Куркулет кой шурасынынъ 
реиси Фатма Рамазанова; 

—  бутюн къорантасы такъым атып ольдюрильген ускутли 
Анифе Мамутова; 

—  омюр аркъадашы партизан арекетинде иштирак эткени 
ичюн дёрт баласынен бераберликте асып ольдюрильген 
дегирменкойлю Сундюс Чорман;



11

Джесюр къадын-къызларымыз огюнде теменна этейик

—  партизанлыкъта олгъаны ичюн омюр аркъадашы ве 
огълунен бераберликте атып ольдюрильген кучюк-озенли 
Сайде Батырова; 

—  гизли тешкилятта иштирак эткени ичюн балаларынен 
берабер атып ольдюрильген Райме Решидова.

Шуны да айтмалы ки, дженк йылларында ярымадамызда 
къырымтатарлар ёлбашчылыкъ япкъан 15 гизли тешкилят-
тан 6-сында реберлер сырасында бизим къадынларымыз 
да бар эдилер. Меселя, 1-нджи Алушта гизли тешкилятына — 
Али Усеинов ве онынъ анасы Сафие Умерова, 2-нджи Алушта 
тешкилятына — Мустафа, Билял ве Эмине Саранаевлар, 
Сараймен гизли тешкилятына — Алиме Абденнанова, Албат 
гизли тешкилятына — Халил Халилов, Зейнеп Османова 
ве Зиде Халилова, Фоти-Сала гизли тешкилятына — Эдем  
Сараджадинов ве Саиде Суфьянова, Эски-Юрт гизли теш-
килятына — Рефикъа Къараманова ёлбашчылыкъ япкъанлар. 
Рефикъа Къараманованы фашистлер 1944 сенеси апрель 
айынынъ башында якъалап, атып ольдюрдилер.

Китап учь къысымдан ибарет. Биринджисине догъру-
дан-догъру дженкте, экинджи къысымгъа подпольеде (гизли 
тешкилятларда) ве партизан арекетинде иштирак эткенлер 
кирди. Бундан да гъайры, гизли тешкилятта я да партизан-
лыкъта иштирак этмесе де, подпольеджи ве партизанларгъа 
ярдым эткени, гонъюльдешлик бильдиргени я да оларнынъ 
сой-акърабасы экени ичюн фашистлер тарафындан асып я 
да атып ольдюрильген ве бизге белли олгъан инсанлар да 
китапта ер алдылар. 

Къараманлар акъкъында малюмат арбий унванынларына 
коре ерлештирильген. Бу болюклер ичинде къадын-къызлар-
нынъ адлары элифбе тертибинде бериле.

Джыйынтыкъ узеринде чалышкъанда, биз элимизде олгъан 
весикъаларгъа эсасланып иш корьдик, шунынъ ичюн онынъ 
саифелерине кирмей къалгъан адамлар да ола билир. 

Китап ичюн материаллар топлавда ярдым эткен джумле 
ватандашларымызгъа озюмнинъ терен миннетдарлыгъымны 
бильдирем. Эпинъизден Алла разы олсун.

Дженкте иштирак эткен, бир чокълары къурбан кеткен дже-
сюр къырымтатар къадын-къызларына теменна этмек, олар-
нынъ рухлары огюнде  баш эгмек, даима анъмакъ, адларыны 
эбедийлештирмек керекмиз.  Бу китап Улу Ватан дженки йыл-
ларында азиз Къырым топрагъымызны душмандан азат этюв 
огърунда курешкен джесюр ватанпервер къадын-къызлары-
мызгъа багъышлана. 

Аблязиз Велиев.



I КЪЫСЫМ

ДЖЕНК ¨ЛЛАРЫНДА

АБДЕННАНОВА Алиме
Халкъымызнынъ эфсаневий къараманы

Алиме Абденнанова 1924 сенеси январь 4-те Керчь шеэ-
ринде догъды. Бабасы — шеэрдеки Войков адына маден заво-
дынынъ ишчиси Сеитосман агъа ве анасы Мусемма аптеге озь 
эвлятларынынъ къуванчыны корьмек къысмет олмады. Алиме 

даа алты яшында экенде анасы да, 
бабасы да бир йылда — 1930 сенеси 
арды-сыра ич терлеме хасталыгъын-
дан вефат эттилер. Къызчыкъ Ревиде 
къартанасынынъ къолунда къалды… 
Алиме шеэрдеки Максим Горький 
адына Къамыш-Бурун еди йыллыкъ 
мектебини аля бааларнен битир-
ген сонъ Ленин районындаки Узун-
Аякъ кой шурасында кятип оларакъ 
чалышып башлай. Сонъра Ленин 
район иджра комитетинде умумий 
болюкнинъ мудири этип тайинлене. 
Улу Ватан дженки башлангъан сонъ 

Алиме Абденнанова санитар-ин-
структорларнынъ учь айлыкъ кур-
сыны битире, сонъра Краснодар 
район арбий комиссариаты тара-
фындан ордугъа чагъырыла ве 
Краснодар шеэриндеки арбий 
госпитальге ишке кире.

Улу Ватан дженки девринде, 
1943 сенесининъ кузюнде Алиме 
Абденнанова разведгруппа эркя-
нында Къырымгъа ташлана. О, 
Керчь ярым адасында арекет эте 
ве ярым аданы басып алгъан немсе 

Алиме Абденнанованынъ озь къолунен язгъан терджимеиалы 
1-нджи саифе.

Алиме Абденнанованынъ озь къолунен язгъан терджимеиалы 
2-нджи саифе.

ве румын арбий къысым-
лары акъкъында малюмат 
топлай. 1944 сенесининъ 5 
апрелинде джанаварджа-
сына къыйнавлар ве сор-
гъудан сонъ Абденнанова 
фашистлер тарафындан 
атып ольдюриле.

Улу Ватан дженкининъ 
иштиракчиси, Денъизбою 
ордусы штабынынъ раз-
ведка болюги резиденти 
Алиме Абденнанова  «Къызыл 
Байракъ» орденинен мукя-
фатлангъан эди. 2014 сенеси 
ниает джесюр къызнынъ 
япкъан ярарлыкъларына 
мунасип къыймет кесильди 
ве онъа олюминден сонъ 
Русие Федерациясынынъ Къараманы унваны берильди.

Алиме Абденнанова акъкъында шаирлеримиз Эшреф 
Шемьи-заде, Сеитумер Эмин, Джеваире дестанлар, Аблямит 
Умеров ве Владимир Лота весикъалы повестьлер, Риза 
Фазылнен Февзи Алиев йыр яздылар. Джесюр къызымызнынъ 
къараманлыкълары акъкъында дигер шаирлеримиз де чокъ 
шиирлер яздылар.

АЛИМОВА Фатиме
Тиббият хызметининъ майоры

Фатиме Алимова 1913 сенеси Акъмесджит районындаки 
Сарайлы-Къыят коюнде догъды. 1937 сенеси Къырым девлет 
тиббият институтыны битирип чыкъты ве Ички район хаста-
ханесинде чалышып башлады. 1941 сенеси Одесса тиббият 

институты янында дёрт айлыкъ арбий 
хирургия боюнджа азырлыкъ кечти. 
Дженк башлангъанынен ордугъа 
чагъырылды ве Дженюбий джебэге 
ёлланылды.

1942 сенесининъ бааринде энди 
тиббият хызметининъ капитаны 
олгъан Фатиме Алимова Дон джебэ
синде 193-нджи окъчылар дивизиясы 
янындаки 74-нджи тиббият-сани-
тария батальонында хызмет этти. 
Сталинграддаки дженкчилернинъ 
сагълыгъыны къайгъырды. Гедже-

куньдюз операция масасынынъ янындан кетмеди.
1943 сенеси исе энди онынъ озю де  агъыр яраланып, госпи-

тальге тюшти. 1945 сенеси август 28-де исе тиббият хызмети-
нинъ майоры, халкъымызнынъ садыкъ, джесюр, инсанпервер 
къызы Фатиме Алимова фаджиалы эляк олды.

КЪУЮМДЖЫ Суваде
Тиббият хызметининъ майоры 

Суваде Къуюмджы Багъчасарайда 
Сырлы Чешме мааллесинде догъа. 
Андаки унер-санайы мектебинде 
окъуй. Уста нагъышчы ола. Онынъ 
ишлери атта Парижде отькериль-
ген халкъара сергилерде бирин-
джи дереджели дипломнен такъ-
дирлене. Бир къач йыл оджалыкъ 
япа. Багъчасарай район иджра 
комитетинде чалыша, сонъра 
Акъмесджиттеки тиббият институ-

тына окъумагъа кире. Дженк башлангъанда о энди инсти-
тутны битирип эким оларакъ чалыша эди. Акъайы Къуртмолла 
Къуюмджынен (о да  тиббият институтыны битирген эким эди) 
берабер дженкке кете. Одесса, Керчь, Сталинград ичюн 
алынып барылгъан дженклерде иштирак эте. Тап о вакъытта 
Москвагъа чагъырылып, «Къызыл Йылдыз» ордени такъдим 
этиле.

Дженк ёлларындан кетип, СССРни душмандан азат эткен 
сонъ Маджаристан, Полония, Чехословакиядан кечип та 
Берлинге барып чыкъа. Озюнинъ дженкявер хызметлери 
ичюн онларнен орден ве медаллернен такъдирлене, айны 
вакъытта «Джесюрлиги ичюн» медалинен де мукяфатлана. 
Бу, къадын киши ичюн алельхусус бир мукяфаттыр. Чюнки о 
акъикъатен де там манада джесюр инсанларгъа бериле 
эди. Суваде Къуюмджы ордудан та 1947 сенеси къайта ве 
Озьбекистаннынъ Ташкент виляетине барып чыкъа ве бутюн 
халкъы киби сюргюнликте яшай.

ТРОШ Маргъубе Сеитибраимовна
Майор

Маргъубе Сеитибраимовна Трош 1909 сенеси Алупкада 
догъгъан.

Симферополь тиббият институтыны битирген. Акъяр арбий-
денъиз базасы аптека идаресининъ башы олып чалыш-
къан. Улу Ватан дженкининъ башындан сонъуна къадар 
ордуда хызмет эткен. Тиббият хызметининъ майоры Маргъубе 
Сеитибраимовна дженк биткен сонъ Озьбекистаннынъ 
Самаркъанд виляетинде яшагъан. Онынъ къардашы Мансур 
Трош да офицер эди. 1921 сенеси догъгъан Мансур Трош 
Брест къалесиндеки къанлы урушларда эляк олгъан.

ХАЛИЛОВА Анифе
Майор

Анифе Халилова 1918 сенеси Судакъ районынынъ Отуз 
коюнде догъгъан. Арбий эким. 1941 сенеси дженкке кеткен ве 
гъалебе кунюне къадар дженкте иштирак эткен. 1990 сенеси 
Белорусиенинъ пайтахты — Минск шеэринде вефат этти.

АБЛЯМИТОВА Фатма 
Тиббият хызметининъ капитаны

Фатма Аблямитова дженктен эвель Акъмесджит тиббият 
институтыны битире. 1941 сенеси август айында ордугъа алына 
ве Волхов джебэсиндеки  519-нджы сейяр госпитальде хызмет 
этип башлай. Ленинград мудафаасында яралангъан дженк-

чилерге буюк ярдымы токъуна. О, озь 
госпиталинен берабер Балтыкъбою 
джумхуриетлеринде, Полонияда, 
Чехословакияда дженклеше ве 
дженкни Алманияда битире.

«Къызыл Йылдыз» орденинен, «Дже
сюрлиги ичюн» ве бир сыра дигер 
медаллернен такъдирлене. Дженк 
биткен сонъ да докъуз ай ордуда 
булуна ве шундан сонъ тынч эмекке 
къайта. Озьбекистаннынъ Ленинск 
шеэринде эким олып чалыша.

БЕКИРОВА Ираида Мустафаевна
Капитан

Ираида Мустафаевна Бекирова 1919 сенеси Акъмесджит 
шеэринде догъгъан. Къырым тиббият институтыны битирген.

И. Бекирова 1941 сенесининъ октябрь айында Акъмесджит 
шеэр арбий комиссариаты тарафындан ордугъа алына. 2335 
санлы тарла кочюджи хирургия госпиталинде ординатор-
хирург оларакъ хызмет эте. 1943 сенеси «Сталинград мудафа-
асы ичюн» медалинен мукяфатлана. Арадан бир йыл кечкен 
сонъ бу офицер къызны «Къызыл Йылдыз» орденине такъдим 
этелер. Оны мукяфатлав веракъасында экимнинъ дженкявер 
хызметлери акъкъында шойле язылгъан:

«Тов. Бекирова Ираида М. в действующей Красной Армии 
с первых дней Отечественной войны. Участник обороны 
города Сталинграда. До августа 1943 г. работала в медсан-
бате ординатором-хирургом, а с августа 1943 года непре-
рывно на той же должности в госпитале.

Работая среди тяжелораненых, проявила себя хорошим 
организатором и зрелым хирургическим работником. Кроме 
того, тов. Бекирова прекрасно организовала перелива-

ние крови в госпитале. При массовом поступлении раненых 
хорошо организовала уход за тяжелоранеными с прони-
кающими ранениями в живот, грудь, череп, бедро, чем под-
няла высоко медицински грамотное обслуживание раненых, 
помогая этим в снижении послеоперационной смертности. 
Смертность послеоперационных раненых резко снизилась: 
при проникающих ранениях живота до 30—37 %, при ослож-
нениях шоком 10—15 %. В последней боевой операции тов. 
Бекирова сутками не отходила от хирургического стола.

Она достойна награждения орденом «Красная Звезда».

ДАГЪДЖЫ Земине 
Тиббият хызметининъ капитаны

Земине Дагъджы 1901 сенеси Къызылташ коюнде догъа. 
Анда тасиль ала. Къырым тиббият институтында окъуй, андан 
Бакугъа кете ве Баку тиббият институ-
тында окъувыны девам эттире.

1926 сенеси институтны мувафа
къиетли битирип Къырымгъа къайта 
ве озю догъгъан койдеки хастаханеде 
баш эким олып чалыша. 1928 сенеси 
оны Ялтагъа ишке ёллайлар. Дженк 
башлангъангъа къадар иште анда — 
Ялта хастаханесинде ишлей.

Ватан муаребеси башлангъаны-
нен оны дженкке ёллайлар. Дженюбий 
джебэдеки 18-нджи ордунынъ 99-нджы 
автохирургия отрядына ёлбашчы 
тайинлене. Арадан чокъ кечмеден 
оны эвакогоспитальге баш хирург оларакъ тайинлейлер.

Дженк йылларында Ростовда, Сталинградда, Астраханьда, 
Лениногорскте, Самаркъандда арбий госпиталлерде, эва-
когоспиталлерде, сейяр хастаханелерде озюнинъ экимлик 

боюн борджыны одеп, автомат ве скальпельнен юзлернен, 
бинълернен дженкчининъ джаныны къуртара.  

Дагъджы дженктен сонъ Самаркъанд тиббият институ-
тында чалыша, тиббият илимлери намзети ола. Дженк йылла-
рындаки ярарлыкълары ичюн онларнен орден ве медаллер-
нен мукяфатлана.

ДЖЕМИЛЕВА Сыдыкъа
Тиббият хызметининъ капитаны

Сыдыкъа Джемилева 1915 сенеси Сеитлер районы-
нынъ Бешкъурткъа коюнде догъгъан. Бабасы Лёман агъа 
Тарханнынъ «халкъ душманлары группасы»на гонъюль-
дешлик бильдиргенинде къабаатланып он йыл муддетке 
лагерьге ёлланыла. Сыдыкъа «халкъ душманы»нынъ къызы 
оларакъ окъувдан чыкъарыла. О, Акъмесджитке кетип, андаки 
13-нджи татар нумюне мектебине окъумагъа кире. Оны бити-
риркен Акъмесджит тиббият институтына кире. 1939 сенеси 
оны мувафакъиетнен битире.

1941 сенеси дженк башлангъанынен меджбурий арбий 
хызметке чагъырыла. Дженюбий Украина джебэсиндеки 
арбий арекетлерде иштирак эте. Тиббият хызметининъ капи-
таны рутбесинде лазаретлерде хызмет эте. 1942—1943 сене-
лери немсе арбийлерининъ элинде эсирлер арасында ола. 
1943 сенеси къуртулып коюне келе. Бу вакъытта партизанлар 
сафында олгъан къардашы Рефатны къолгъа тюшюрген нем-
селер оны чекиштирип ольдюрелер. 

1944 сенеси исе олар къоранталарынен сюргюнликке 
огъратылалар ве Озьбекистаннынъ Шахрисябз районына 
тюшелер.

1977 сенеси февраль 20-де Къаршы шеэринде вефат эте.

ОСМАНОВА Гульсум
Тиббият хызметининъ капитаны 

1934 сенеси Къырым тиббият 
институтыны битирген ве дженкнинъ 
ильк куньлеринде Кефеден ордугъа 
чагъырылгъан тиббият хызметининъ 
уйкен лейтенанты Гульсум Османова 
339-нджы дивизиянынъ 422-нджи 
тиббият-санитария батальонында 
эким-ординатор олып хызмет этмеге 
башлай. 1943 сенеси айры Приморье 
ордусы эркянында Керчьке тюшю
рильген десантта о да иштирак эте. 
Сонъра исе Акъярны душмандан азат 
этювде къатнаша ве бу вакъытта энди 
о капитан ола.

Днепр, Висла, Одер, Дунай озенлеринден кечип Бер
лингедже бара.

Эки орден, онларнен медальнен такъдирлене. «СССР 
сагълыкъ сакълав аляджысы» нишанынен мукяфатлана.

1947 сенеси истифагъа чыкъа ве Могилёв шеэринде къала, 
анда поликлиникада баш эким олып чалыша.

ОСМАНОВА Лейля
Тиббият хызметининъ капитаны

Лейля Османова Терекли-Къонърат коюнде догъды. 
Акъмесджит тиббият институтында тасиль алды. Дженк 
башлангъанынен джебэге алынып, 51-нджи ордунынъ аля-
къаджылар батальонындаки тиббият-санитария хызмети-
нинъ башы этип тайинлене. Перекоп, Армянск ичюн алынып 
барылгъан агъыр урушларда иштирак этти. Тек яралыларны 

къуртармакъ, оларгъа тиббий ярдым 
косьтермекнен сынъырланмадан 
айны вакъытта керек олса разведка-
гъа да барды, десантта да иштирак 
этти. Новороссийск, Керчь ичюн алы-
нып барылгъан дженклерде не къадар 
аскерлеримизни олюмден къуртарды.

1942—1943 сенелери Къара денъиз 
флотунынъ 17-нджи хирургия группа-
сында хызмет этти, не къадар яра-
лыларны гемилерге юклеп госпи-
таллерге ёллады, оларны олюмден 
къуртарды. Бунынъ ичюн о II дере

джели Ватан дженки орденинен такъдирленди.
1943 сенеси Керчь десанты вакътында онъа энди капитан 

унваны берильди.
Эльбет онынъ озю де даима дженк мейданларында олгъа-

нындан себеп контузиягъа огърады, тедавийленди.

РЕИЗОВА Шефикъа
Тиббият хызметининъ капитаны

Шефикъа Реизова Дерекойде догъгъан, Къырым тиб-
бият институтыны битирген. Дженкте иштирак этип, капитан 
дереджесинедже котерильген.

Къырым, Кавказ, Новороссийск этрафларындаки къызгъын 
арбий чарпышмаларда иштирак эткен. Къардашы Анифе 
Реизова да дженкте олгъан, яралангъан, арбий джесюрлик
лери ичюн бир къач медальнен такъдирленген.

УМЕРОВА Назифе Усеиновна
Тиббият хызметининъ капитаны

Назифе Усеиновна Умерова 1920 сенеси майыс 24-те 
Алупкада  догъгъан. Орта мектепни битирген сонъ 1942 сенеси 
Армавир тиббият институтына окъумагъа кире. Алий окъув 
юртуны битиргенинен къызны ордугъа алалар. Закавказье 
арбий округында хызмет эте. Дженк йылларында Сталинград 
джебэсининъ 21-нджи гвардиялы ордусында, сонъра Орлов-
Курск кемерининъ 61-нджи ве 6-нджы гвардиялы ордула-
рында эким оларакъ хызмет эте, дженкте яралангъан бинъ-
лернен аскер ве офицерлерни олюмден къуртара.

Н. У. Умерова 1945 сенеси истифагъа чыкъа. Дженктен сонъ 
башта Сухумда яшай ве чалыша, сонъра Майкоп шеэрине 
коче. 

ХАЛИЛЕВА Айше Мустафаевна
Капитан

Халилева Айше Мустафаевна 1916 сенеси Судакъ райо
нынынъ Отуз коюнде догъгъан. 1941 сенеси август 7-де Судакъ 
районынынъ арбий комиссариаты тарафындан ордугъа 
алынгъан.

1941 сенеси сентябрь 10-дан башлап Гъарбий, 1943 сенеси-
нинъ январь 1-нден Волхов джебэсинде хызмет эте.

КСДнинъ 2139-нджы айры тиббият-санитария батальо-
нынынъ 388-нджи айры операция-яра багълав взводы-
нынъ ординатор экими А. Халилева алельхусус аллардаки 
ич бир минсиз хызметлери ве профессионаллыгъы ичюн 
1943 сенеси «Дженкявер хызметлери ичюн» ве «Ленинград 
мудафаасы ичюн» медаллеринен такъдирлене. 1944 сенеси 
тиббият хызметининъ капитаны Айше Халилеваны «Къызыл 
Йылдыз» орденине такъдим этелер. Бу хусуста онынъ мукя-

фатлав табагъындаки  язылардан бир парчасына дикъкъат 
этинъиз. 388-нджи айры тиббият-санитария батальонынынъ 
командири Ч. Мерклин 1944 сенеси февраль 28-де бу хусуста 
шойле яза:

«За время боевой операции с 14 января 1944 года в боях за 
г. Новгород и за период с 10-го по 23 февраля тов. Халилева, 
работая врачом-ординатором операционно-перевязочного 
взвода, сумела организовать перевязочную палату в образ-
цовую. За время работы в перевязочной добросовестно 
отнеслась к работе и обработала 556 раненых, из них около 
150 человек — тяжелораненых…»

АБИБУЛЛАЕВА Фадме
Тиббият хызметининъ уйкен лейтенанты

Фадме Абибуллаева дженктен 
эвель Акъмесджит тиббият окъув 
юртуны битирди. Энди тиббият инсти-
тутына кирмеге азырлангъанда дженк 
башланды. О, биринджилер сыра-
сында дженкке кетти ве муаребенинъ 
башындан сонъуна къадар уруш мей-
данларында олды. Ордудан уйкен 
лейтенант рутбесинде къайтты. 

АБЛЯЛИМОВА
Уйкен лейтенант 

Офицер Аблялимова 1942 сенеси дженкте  беллисиз гъайып 
олды.

АДАМАНОВА Нурие Ахтемовна
Тиббият хызметининъ уйкен лейтенанты

Нурие Ахтемовна Адаманова 1921 сенеси догъгъан. 1941 
сенесининъ сентябрь айында Акъмесджит район арбий 
комиссариаты тарафындан ордугъа алынгъан (башкъа 
малюматларгъа бакъкъанда 1941 сенесининъ август айында 
Ялта шеэр арбий комиссариаты тарафындан ордугъа чагъы-
рылгъан ) ве дженкке ёлланылгъан.

Къырым (1941 сенесининъ сентябринден 1941 сенесининъ 
ноябрь айына къадар), Дженюбий-Гъарп (1941 сенесининъ 
ноябринден 1942 сенесининъ июль айына къадар), Шималий 
Кавказ (1942 сенесининъ августындан 1943 сенесининъ 
декабрине къадар), 1-нджи Украин (1943 сенесининъ декаб
ринден 1945 сенесининъ апрелине къадар), 4-нджи Украин 
(1945 сенесининъ апрелинден) джебэлеринде аптеканынъ 
ёлбашчысы оларакъ хызмет эткен.

Мемуриетнинъ къайд эткенине коре, Адаманова озь 
ишини яхшы бильген, иджраджы офицер оларакъ косьтер-
ген. Аптеканынъ башы оларакъ дженк кетишатында арбий 
къысымларны мунтазам суретте керекли иляджлар ве тиб-
бият донатмаларынен теминлеп тургъан эм де оларны 
вакъты-вакътында дженкнинъ ог сафларына ёллавны 
теминлеген. Яралылар чокъ кетирильген вакъытта оларны 
эвакуация япмакъны озь узерине алгъан ве аджеле суретте 
теминлеген.

Нурие Ахтемовна «Къызыл Йылдыз» ордени ве дженкявер 
медаллернен такъдирленген.

АМЕТОВА Урие 
Уйкен лейтенант

Акъмесджиттеки тиббият окъув юртуны 1936 сенеси битир-
генлер арасында Урие деген дюльбер, назик, озь зенаатыны 
юректен севген ве ишине гъает месулиетли бакъкъан къыз-
чыкъ да бар эди.

Окъувны битирген  Уриени Акъмесджиттеки шеэр хастаха-
несине ишке ёллайлар. Дженк башлангъанынен Урие акъайы 
Вебинен гонъюлли оларакъ джебэге кетелер.

Урие Полтава шеэриндеки 275-нджи окъчылар дивизия
сынынъ 11-нджи авторотасына уйкен фельдшер оларакъ 
тайинлене.

Шималий Кавказны душмандан азат этмеге азырлыкъ кет-
кенде энди уйкен лейтенант олгъан Урие Аметова 611-нджи 
госпитальге уйкен эмшире этип ёлланыла. 1943 сенеси 
Нальчик, Кисловодск, Новороссийск ве дигер шеэрлер азат 
олуна. Онда Урие Аметова да  фааль иштирак эте. Бунынъ 
ичюн о «Кавказ мудафаасы ичюн» медалинен такъдирленген 
эди.

1943 сенеси Аметованы биринджи Белорусие джебэсине 
ёллайлар. Анда 57-нджи окъчылар бригадасынынъ санба-
тында уйкен эмшире оларакъ хызмет эте ве Гъалебе куню-
недже шу къысымда олып, Полония, Романия, Маджаристан 
киби мемлекетлерни баскъынджылардан темизлевде фаал-
лик косьтере. Гъалебе кунюни исе Дрезденде къаршылай. 
Бир сыра медаллернен мукяфатлана.

Дженк биткен сонъ эки йылдан истифагъа чыкъа ве 
Озьбекистаннынъ Янъыёл шеэрине келип, анда да къала. 
Памукъ темизлев заводында озь зенааты боюнджа чалыша.

АРСЛАНОВА Зоре
Уйкен лейтенант

Дженк башлангъанда Решиде аптенинъ учь огълу да муа-
ребеге кете. Ана екяне къызы Зоренен къала.

Зоре Ялта фармацевтика техникумыны битирип диплом 
алгъан эди. О да дженкке кете. 156-нджы дивизиянынъ 
417-нджи джаяв аскерлер полкында хызмет эте. 1942 сенеси 
сейяр госпиталь эркянындаки аптекагъа мудир ола.

Зоре Арсланова дженктен 1944 сенесининъ сонъунда 
уйкен лейтенант унванында къайта ве Фергъанагъа барып 
чыкъа. Анда виляет аптека идаресининъ мудири ола.

Зоренинъ агъалары — Осман дженкни капитан рутбесинде 
битире. Аджыасаннен Абла исе дженкте эляк олалар.

ИБРАИМОВА Музие
Уйкен лейтенант

Улу Ватан дженки башлангъанынынъ биринджи куню даа 
яш къызчыкъ олгъан тиббият эмширеси Музие гонъюлли ола-
ракъ джебэге кетти. Акъяр мудафаасында, Сталинград уруш-
ларында иштирак этти, яралы аскерлеримизни уруш мейда-
нындан алып чыкъты, яраларыны багълады, гонъюллерини 
котермеге тырышты.

Тек Акъяр мудафаасында Музие дженк мейданындан 
170 яралы аскер ве офицерни алып чыкъты. Бунынъ ичюн о 
«Къызыл Йылдыз» орденинен мукяфатланды.

Музие аскерлеримизнен берабер Берлингедже барды ве 
бир къач орден ве медальнен такъдирленди. Дженктен 1945 
сенеси уйкен лейтенант унванында къайтты.

Дженктен сонъ Андижан виляетинде яшады.

ИСЛЯМОВА Хатидже
Тиббият хызметининъ уйкен лейтенанты 

Хатидже Ислямова Кезлев уез-
дининъ Къоджамбакъ волостындаки 
Мангъыт коюнде догъа. 1937—1940 
сенелери Багъчасарай тиббият тех-
никумында тасиль ала.

1941—1942 сенелери Акъярнынъ 
къараманане имае этильген куньлери 
арбий фельдшер Хатидже Ислямова 
ве онынъ кучюк къардашы, полк огълу 
Заид Ислямов Къара денъиз фло-
тунынъ 8-нджи денъиз пияделери 
бригадасы эркянында душмангъа 
къаршы къараманларджа курешти-
лер. Келинъиз, о куньлер акъкъында яхшысы Хатидже апте озь 
къолунен язгъан куньделиклерини саифелейик:

— Даа дженктен эвель мен арбий фельдшер оларакъ Къара 
денъиз флотуна, окъув отрядына чагъырылгъан эдим. Мен бу 
ерде экенде дженк башланды. Силядаш достларымнен бу 
ерден де дженкнинъ ог сафларына кеттик. Бизим окъув отря-
дында олгъанлардан 1-нджи Акъяр денъизджилер полкынынъ 
8-нджи денъиз пияделери бригадасы мейдангъа кетирильди. 

Акъяр мудафаасынынъ ильк куньлеринден манъа арбий 
фельдшер оларакъ дженкявер операцияларда иштирак 
этмеге догъру кельди.

Акъярнынъ къараманане мудафаасы 250 кунь девам 
этти. 1941 сенесининъ октябрь 30-дан 1942 сенесининъ июль 
2-сине къадар бу ерде 300 бинъ гитлерджи эляк олды. Къара 
денъиз флотунынъ денъизджилери эр кеске нумюне олды-
лар. Балыкълавадан Къачыгъа къадар олгъан 37 километрли 
месафеде маден ирип, топракъ яна, топ ве танклар иштен 
чыкъа, къыскъасы ана-баба куню эди.

Денъиз пияделери сафында олгъанымдан эминликнен 
айта билем ки, фашистлер денъизджилерден пек къоркъа 
эдилер. Олар бизим дженкчи денъизджилеримиз акъкъында 
насыл адлар тюшюнип чыкъармай эдилер: «Учь кере учь 
комиссарлар», «ёлакълы къапланлар» ве иляхре. Амма биз 
озь Ватаныны гъает севген адий ватанперверлер эдик.

Дженклешмек къадын иши дегиль. Лякин манъа бутюн 
буларны башымдан кечирмеге сыра тюшти. Эркеклернен 
берабер дженк мейданларында олдым, онынъ бутюн дешет-
лерини озь башымдан кечирдим.

Мен башта санитария къысымындаки батальон эркянында 
биринджи куньден яралыларны дженк мейданындан чыкъ-
армагъа, оларгъа тиббий ярдым косьтермеге башладым. 
Сонъра команданлыкъ манъа баягъы муреккеп вазифелерни 
ишанды. Разведкаджыларнен берабер душман ичине сокъул
макъ керек олды. Догърусыны айтайым, биринджи кере мен 

Хатидже Ислямова ве старшина Аппаз Ахтемов.

ичюн пек къолай олмады. Йигитлеримизнинъ къараманлыкъ-
ларыны корьген сонъ мен озюм озюмден утанып башладым.

Аля-бугунь акъылымда. Декабрь урушлары олгъанындан 
разведкаджылар группасынен операциядан къайтыр экен-
миз, биз бир «тиль»ни сюйреклеп кетирдик. Бу, бизим раз-
ведкаджыларымыз кетирген биринджи гитлерджи дегиль эди. 
Лякин мен ичюн бу биринджи «тиль» эди.

Бугуньки киби акъылымда. Полк командири, полковник 
Гарнищенко меним яныма келип: — Къызым, бойле шишманны 
сюйреклеп кельмек къыйын ве къоркъунчлы олмадымы? — деп 
сорады.

— Биринджи дакъкъаларда къоркъунчлы олды, амма раз-
ведкаджылар Ильяс Тлюстангелевнен Иван Антонюк фашист-
нинъ агъызына тапа тыкъып, эллерини бурып багълагъан сонъ 
къоркъум кечти, — дедим. — Лякин пек агъыр экен. Автоматнен 
чантам да баягъы кедер эттилер…

Полковник манъа якъынджа келип бабаджасына къу
джакълады да, «сагъ ол, Катюша!» — деди. Мына бу санъа 
япкъан ишинъ ичюн мукяфат, деп янбашындаки кабурадан 
пистолетини чыкъарып, манъа такъдим этти. Акъяр мудафаа-
сынынъ сонъуна къадар мен о пистолеттен айрылмадым.

Эбет озюнъ акъкъында икяе этмек кучь. Лякин бир шейни 
айтмакъ истейим. Меним элимден юзлернен яралы денъиз
джилер кечтилер. Лякин оларнынъ эр бирине эль узатмакъ, 
агъырларыны енгиллештирмек ичюн кимерде иляджнен, 
кимерде адий сёзнен ярдым этип кене сафкъа къайтармакъ 
керек олды. Бизде шойле язылмагъан къанун бар эди: «Дженк 
мейданыны терк этмеге тек олюлернинъ акъкъы бар». Биз эр 
вакъыт бунъа риает эте эдик.

Бир агъыр операциядан сонъ комиссарымыз развед-
каджы Ильяс Тлюстангелевнинъ янына келип отурды. Сонъра, 
«Ишлер насыл, Ильяс?» — деп сорады.

Ильяс онъа бир шейлер айтаджакъ олды, лякин дудакъ-
лары онъа бойсунмадылар.

— Аягъындан агъыр яраланды, чокъ къан джойды, — анъ-
латтым мен.

— Теслим олма, дагъ къарталы! — деди комиссар ве элини 
дженкчининъ кокюсине къойды.

Ильяс зордан козьлерини ачып: 
— Мен даа оларнен эсап-къасап япарым! — деди ве мен-

ден сув сорады. Стаканнен онынъ агъызына сув кетиргенде, 
озюмни тутамай агълап йибердим. Бу, меним дженктеки 
биринджи козьяшларым эди.

Бойле не къадар йигитнинъ козьлерини къапатып, сонъки 
ёлгъа озгъаргъанымны озюм биле сайысыны бильмейим. 
Лякин Ильяс сагъ къалды. Мен онынънен арадан чокъ йыллар 
кечкен сонъ Акъярда текрар корюштим. Батальонымызнынъ 
экими Павел Иванович Ересконен де мында корюштим. 
Языджы Василий Кучер «Ачлыкъ» я да «Сувукъ далгъалар 
шапылдагъанда» деген романыны онынъ акъкъында язды. 
Акъярны ташлап чыкъкъан сонъ денъизде ашсыз, сувсыз 36 
кунь ачлыкъ чеккен ве, ниает, Тюркиеге барып чыкъып, сонъра 
юртумызгъа къайтып кельген о эди.

Павел Иванович шимди подполковник, Украинада нам 
къазангъан эким, Николаев шеэринде яшай.

Акъярда манъа даа чокъ силядашларымнен корюшмек 
къысмет олды. О корюшювлернинъ эр бири эеджанлы, уну-
тылмайджакъ, чокъ хатырлавларнен багълылар…

Даа якъында мерхум олгъан истифадаки контр-адми-
рал Михаил Байсак Ислямова акъкъында «Хатидже, Катя», 
«О куньлернинъ шурети унутылмаз» киби аджайип публика-
циялар язып нешир эттирди. Онынъ акъкъында не къадар 
аджайип сёзлер айтты…

Хатидже аптеге дженк йылларындаки федакяр ишлери 
ичюн уйкен лейтенант арбий унваны берильди. Буюк профес-
сиональ усталыгъы ве хасталаргъа нисбетен самимийлиги 
ичюн Даша Севастопольская хатыра медалинен такъдир-
ленди. «Къызыл Йылдыз» ордени, «Джесюрлиги ичюн» меда-

лининъ янына «Богдан Хмельницкий» ордени ве бир сыра 
дигер медаллер къошулды.

I группа дженк сакъаты Хатидже Ислямова сюргюнликтен 
къайткъан сонъ Акъмесджитте яшады ве 2017 сенеси вефат 
этти.

ЛУКИНА (Аширова) Нурзаде Ашировна
Тиббият хызметининъ уйкен лейтенанты

Нурзаде Лукина (Аширова) 1922 сенеси Алушта районы-
нынъ Демирджи коюнде догъгъан. Учь яшында экенде анасы 
оле ве о, бабасынен къала.

— Бабам аналыгъымыз Анифенен 
бизни — мени, агъам Сейфединни ве 
бир бучукъ яшлы кядам Абдулкеримни 
яхшы тербиеледилер, — дей Нурзаде 
апте.

1933 сенеси бабалары Ашир агъа 
ве аиленинъ энъ кучюги Абдулкерим 
ачлыкътан олелер.

11 яшлы Нурзадени о вакъытта 
Багъчасарайда яшагъан аптеси 
Эмине озь янына ала ве олар экиси 
ятакъханеде бир ерде яшап башлай-
лар. Анда да фельдшер-эбанай-
лыкъ техникумында окъуй. Эки йылдан техникум къапатыла 
ве талебелернинъ ярысы Ялта, ярысы исе Кефе тиббият тех-
никумына окъумагъа ёлланылалар. Окъувны битирген сонъ 
Нурзаде Кучюк-Ламбат коюне ёлланма ала.

Дженк башлангъанда Нурзаде тиббият хызмети лейте-
нанты оларакъ 51-нджи айры миномётчылар дивизиясына 
тюше. Немселер бастырып кельген сонъ къысым кериге 
чекиле. Алуштадан Ялтагъа, андан Байдаргъа чекилелер. 

О ерде энди Чапаев адына 
25-нджи дивизиянынъ 99-нджы 
гаубица артиллерия полкына 
кече.

Акъярда ана-баба куню... 
Окоп къазалар, ертоле къу-
ралар. Баш котерменинъ 
чареси ёкъ. Душман токътамай 
бомба ягъдыра. Бойлеликнен 
олар секиз бучукъ ай Акъярда 
дженклешелер. Нурзаде эса-
сен тиббият хадими ола-
ракъ яралыларгъа ярдым эте, 
оларны дженк мейданын-
дан алып чыкъа, керек олса 
госпитальге ёллай. Шу арада 
онынъ озю де яралана, конту-
зия ола ве тедавийлемек ичюн 
Оренбург шеэрине ёлланыла. 1942 сенесининъ 14 июлин-
ден 1945 сенесининъ сонъуна къадар 37-нджи айры химия 
уджюминден къорчалав батальонында хызметте булуна-
ракъ, Украинаны, Молдавияны, Романияны, Булгъаристанны, 
Югославияны, Маджаристанны душмандан азат этювде 
къатнаша. Маджаристаннынъ Балатон голю янында пек муш-
кюль алларда дженклешелер ве Нурзаде Гъалебе кунюни 
акъайы, подполковник Иван Николаевич Лукиннен Венада 
къаршылай.

Олар 1946 сенесине къадар Венада хызмет этелер. 
Шундан сонъ команданлыкъ онынъ акъайыны шимдики Вла
дикавказда ерлешкен Суворов окъув юртуна уйкен оджа 
оларакъ ёллай ве олар анда кетелер. Сонъра исе Фрунзеге 
(шимдики Бишкек) авушалар. Акъайы энди Къыргъызыстан 
Илимлер академиясында уйкен ильмий хадим, Нурзаде исе  
эмшире олып чалыша. Олар эки къыз осьтюрдилер. Уйкени 
Лидия Ивановна Акъярдаки атом санайысы университетинде  

Лукина-Аширова 
Нурзаде.

доцент, кучюги — Любовь Ивановна исе Къыргъызыстан джум-
хуриет клиникасында офтальмолог эким, алий категориялы 
микрохирург олып чалыша. Учь торунлары бар.

Уйкен лейтенант Нурзаде Аширова II дереджели Ватан 
дженки, Богдан Хмельницкий орденлеринен, 14 медальнен 
такъдирленген, 1-нджи группа дженк сакъаты.

ОСМАНОВА Асие
Гвардиялы уйкен лейтенант

Кечкен асырнынъ отузынджы йылларынынъ сонъунда  
Акъмесджит тиббият окъув юртуны битирген Асие дженк 
башлангъанынен ордугъа алына. Оны Геническ шеэрине 
ёллайлар. Асие андаки 179-нджы артиллерия полкынен 
берабер дженкке ёлланыла. Олар Днепр озени ичюн олгъан 
къатты урушларда иштирак этелер. Полккъа гвардиялы 
унваны бериле. Яваш-яваш олар Донбаскъа барып чыкъалар.

Джесюр эмшире къызгъа дженкте 
косьтерген ярарлыкълары ичюн лей-
тенант, сонъра исе уйкен лейтенант 
унваны бериле.

1943 сенеси хасталыгъы себе-
бинден оны ордудан азат этип, 
Озьбекистангъа ёллайлар. Сонъра 
акъайы дженктен келип, оны тапкъан 
сонъ омюр аркъадашынынъ юрту  — 
Башкъырдыстангъа авушалар. Асие 
Османова 1997 сенеси Уфада 79 
яшында вефат этти.

СУФЬЯНОВА Гульсюм
Тиббият хызметининъ уйкен лейтенанты

1940 сенеси Ялта тиб-
бият техникумыны битирген 
Гульсюм Суфьянова Албатта 
эмшире олып ишледи. Дженк 
башлангъанда арбий хыз-
метке джельп этильди ве 
озю яшагъан ерде мейдан-
гъа кетирильген батальонда 
эмшире оларакъ хызмет этти. 
Сонъра Тула, Орёл-Курск 
кемери, Рига, Кёнигсберг 
этрафларындаки дженклерде 
иштирак этти. Озю де 
яраланды.

Тиббият хызметининъ 
уйкен лейтенанты Гульсюм 
Суфьянова дженкте кось-
терген ярарлыкълары ичюн 

Гульсюм Суфьянова  
ана-бабасынен бирликте.

«Джесюрлиги ичюн» ве дигер медал-
лернен такъдирленди, бир къач кере 
Алий Баш команданнынъ Фахрий 
ярлыгъынен мукяфатланды.

Дженктен сонъ Ташкент тиббият 
институтынынъ педиатрия факуль-
тетини битирип, чокъ йыллар бала 
экими оларакъ чалышты.

Бу ердеки ресимни бизге Гуль
сюмнинъ къардашы, козь экими Лиля 
ханым Суфьянова берди.

УМЕРОВА Азиме
Тиббият хызметининъ уйкен лейтенанты

Азиме Умерова биринджи Украин 
джебэсининъ 106-нджы ордусы эркя-
нында хызмет этип та Берлин джи-
варына къадар барды. Онларнен 
шеэрни алувда федакярлыкъ кось-
терип, чокътан-чокъ офицер ве 
аскерлерни олюмден къуртарды. 
Бу джесюрлиги ичюн дженк вакъ-
тында «Къызыл Йылдыз» орденинен 
мукяфатланды.

1945 сенесининъ ноябринде 
193-нджи Краснодар полкынынъ 
эркянындан истифагъа чыкъты ве тынч 
яшайышкъа къайтты.

УМЕРОВА Халисе
Тиббият хызметининъ уйкен лейтенанты

Халисе Умерова 1922 сенеси 
догъды. Акъярдаки тиббият техни-
кумыны битирди ве хастаханеде 
эмшире олып чалышмагъа башлады. 
Дженк башлангъанынен Халисе озь 
джариелеринен бирликте гонъюлли 
оларакъ джебэге кетти. 51-нджи орду-
нынъ 91-нджи полкында уйкен арбий 
фельдшер олып хызмет эте башлады.

Акъярда кеткен къызгъын дженк 
вакътында Халисе кокюсинден яра-
ланды. Къуршун онынъ комсомол 

Халисе Умерова 1968 сенеси Сухумда къардашы 
Исмаилде мусафирликте.



52

А. Велиев. Къырымтатар къадын-къызлары Улу Ватан дженкинде

билетини тешип кечип кет-
кен. Къызны ольди беллей-
лер. Эвлерине къара хабер 
ёллайлар.

Албу ки, эссиз бир алда 
къар устюнде ятып къалгъан 
Халисени санитарлар бир 
куньден сонъ абайлагъан-
лар. Джебэ аркъасына госпи-
тальге ёллагъанлар. Тюзелип 
чыкъкъан сонъ башкъа бир 
джебэге тюше. Будапешт 
янындаки джебэ госпита-
лине ёллайлар. Онынънен та 
Берлинге барып чыкъа.

Дженк мейданларындаки 
ярарлыкълары ичюн Халисе 

Умерова «Къызыл Йылдыз» орденинен, бир сыра медаллер-
нен такъдирлене.

УСЕИНОВА Сельме Фетиевна
Уйкен лейтенант

1941 сенеси июнь 22-де саба Мазанка коюнден Зуя район 
арбий комиссарлыгъына кеткен юзлернен эрлернинъ сыра-
сында даа якъында эмшире оларакъ чалышмакъ ичюн 
Мазанка коюне кельген эки къыз — Сельме Усеинова ве Ава 
Мустафаева да бар эдилер.

Сельме Усеинова 9-нджы ордунынъ эркянындаки тиббият 
хызмети косьтерюв боюнджа айры ротагъа хызмет этмеге 
ёлланылды. Сельме 1943 сенесининъ сонъуна къадар бу 
ротанынъ эркянында булунып, Дженюбий Украина, Ростов, 
Кубань, Шималий Кавказ джебэлериндеки агъыр чарпышма-
ларда иштирак эте.

Шималий Кавказ, Тамань, Новороссийск душмандан 
темизленген сонъ, Сельме Усеинованы Смоленск шеэриндеки 
435-нджи эвакогоспитальге ёллайлар. О, дженкнинъ сонъуна 
къадар бу госпитальде булунды. Хирургнынъ ассистенти 
олгъан тиббият эмширеси уйкен лейтенант Сельме Усеинова 
бинълернен дженкчилерни омюрге къайтарды. Сельме 
Фетиевна Усеинова дженк йылларында косьтерген джесюр-
ликлери ичюн еди дефа арбий медаллернен такъдирленди.

Дженктен сонъ о, Мелитополь шеэринде яшай.

УСЕИНОВА Эмине Османовна
Гвардиялы уйкен  лейтенант

Эмине Усеинова Коккозь коюнде 
догъа. Кой мектебинде тасиль алгъан 
сонъ 1933 сенеси Акъмесджиттеки 
тиббият техникумына окъумагъа кире. 
1936 сенеси окъувыны битирип озь 
районындаки хастаханеге ишке кете. 
1938 сенеси оны операция эмши-
релери курсына ёллайлар. Тасили 
екюнленген сонъ кене озь коюне 
къайта.

Дженк башлангъанда о бир айгъа 
якъын Куйбышев район арбий комис-
сарлыгъынынъ ордугъа чагъырув 
тиббият комиссиясында чалыша. Сонъра гонъюлли оларакъ 
дженкке кете. 27-нджи айры медсанбатта хызмет эте. Киев, 
Днепр, Каховка ичюн кеткен урушларда иштирак эте. Гедже-
куньдюз яралыларгъа ярдымда булуна, операция эмширеси 
олып чалыша. Шималий Кавказ, Туапсе, Тамань ичюн алынып 
барылгъан урушларда, Керчь десантында къатнаша.

2-нджи гвардиялы окъчылар корпусынынъ эркянында 
Белорусие, Литва, Латвияны азат этювде къатнаша. «Къызыл 
Йылдыз» орденинен, бир сыра медаллернен мукяфатлана.

ЧЕКАЛАЕВА Зейнеп
Тиббият хызметининъ уйкен лейтенанты

Зейнеп Чекалаева 1915 сенеси 
ноябрь 28-де  Алушта районынынъ 
Корбек коюнде догъгъан. Койдеки 
еди йыллыкъ мектепни битирген сонъ 
Акъмесджиттеки фельдшер-эбанай-
лыкъ техникумына окъумагъа кире. 
Окъувны битирген сонъ оны Кучюк-
Озен хастаханесине эмшире ола-
ракъ ишке ёллайлар. Анда эки йыл 
чалышып Алуштагъа авуша ве 1939 
сенесине къадар о ерде ишлей.

1939 сенеси Алушта район арбий 
комиссариаты медик оларакъ Зей

непни ордугъа ала ве Акъяр шеэрине арбий денъиз флотуна 
ёллай. Анда 1940 сенесининъ сонъуна къадар хызмет эте.

Улу Ватан дженки башлангъанынен З. Чекалаеваны 
Одесса мудафаасына ёллайлар ве анда «Котовский» сана-
тория транспортына фельдшер оларакъ тайинлейлер. О, 
яралыларны Николаев, Херсон, Азовск, Новороссийск госпи-
таллерине ташый. Сонъра Зейнепни Акъяргъа ёллайлар. 
Анда яралангъанына бакъмадан арбий борджуны девам 
эттире. Акъярны терк этип кетмеге меджбур олгъанда  эр кес-
нен берабер оны да Кавказгъа ( Туапсеге) ёллайлар.

Анда о инфаркт кечире. Кавказдан бир группа офицерни  
1944 сенеси Москвагъа авуштыралар. Зейнеп де  оларнынъ 
сырасында ола.

Уйкен лейтенант Зейнеп Чекалаеваны хасталыгъы себе-
бинден 1944 сенесининъ декабринде арбий хызметтен азат 
этелер ве Озьбекистаннынъ Янъыёл шеэрине ёллайлар. Анда 
о анасы ве тувгъанларына къавуша. Бойлеликнен о ерде 
санэпидстанцияда чалышып башлай.

1992 сенесининъ ноябринде Зейнеп Чекалаева омюр 
аркъадашы, Экинджи дюнья дженкининъ иштиракчиси, исти-
фадаки офицер Али Девлетовнен ана-Ватангъа къайтып 
кельди, чокъ къыйынлыкъларнен, ниает, Алуштада бир ода-
лыкъ квартира алмагъа наиль олдылар.

Зейнеп Чекалаева 1996 сенеси июль 8-де 81 яшында 
Алуштада вефат этти.

КОСТРОВА Гульсум Сулеймановна
Тиббият хызметининъ уйкен лейтенанты

Гульсум Кострова 1916 сенеси Къырымнынъ Къарасувбазар 
районында догъгъан. Миллети къырымтатар.

1941 сенесининъ 25 июнинден дженкте олгъан. Айры 
Приморье ордусынынъ Дженюбий, Закавказье, Шималий 
Кавказ, 1-нджи Белорус джебэлеринде Къызылбайракълы 
339-нджы Тамань дивизиясынынъ 422-нджи тиббият-санита-
рия болюгининъ операция-яра багълав взводында ордина-
тор эким вазифесинде хызмет эткен.

Гульсум Кострова озюнинъ биринджи мукяфаты — «Джен
кявер хызметлери ичюн» медалини 1943 сенеси октябрь 7-де 
къазанды.

1944 сенесининъ 7 майысында Къырымдаки арбий аре-
кетлердеки айрыджа ярарлыкълары ичюн «Къызыл Йылдыз» 
орденинен мукяфатлангъан.

Бу хусуста Гульсум Сулеймановнаны мукяфатлав веракъа-
сында шойле язылгъан:

«За время продолжительной службы в 4220 МСБ (медсан-
бат — А.В.) проявила себя мужественным и волевым офицером, 
отдающим все силы и знания делу помощи раненым бойцам 
и офицерам.

Во время высадки дивизии десантом на Керченском 
полуострове находилась в передовой группе и под артилле-

рийским и миномётным огнем противника, самоотверженно 
оказывала хирургическую помощь раненым.

Благодаря ее умелой и быстрой работе спасена не одна 
сотня человеческих жизней. За время боевых действий диви-
зии в Крыму ею прооперировано около 3-х тысяч раненых.

В период продвижения дивизии в Крыму находилась в опе-
ративной группе и проявляла инициативу обеспечения ока-
зания хирургической помощи на рубежах боевых действий 
дивизии.

Достойна награждения орденом «Красная Звезда».
Командир 4220 МСБ капитан м/с (подпись).
7 мая 1944 г.».

1945 сенеси февраль 22-де команданлыкънынъ № 026/н  
эмири иле Гульсум Сулеймановна озюнинъ учюнджи мукя-
фатыны — II дереджели Ватан дженки орденини ала. Бу акъта 
мукяфатлав веракъасында шойле язылгъан:

«За время наступательных боёв от Вислинского плац
дарма до реки Одер ординатор-хирург тов. Кострова проя-
вила себя как опытный специалист и спокойный, неустраши-
мый работник. В ночь с 13 на 14 января 1945 г., когда вражеский 
артиллерийский обстрел обрушился на территорию медсан-
бата, поступавших раненых сапёров оперировала Кострова. 
Крыша палатки была изрешечена осколками снарядов, но 
тов. Кострова не оставила своего рабочего места.

Большое бесстрашие проявила при обслуживании ране-
ных в момент борьбы при форсировании реки Одер. Тов. 
Кострова бессменно работала у операционного стола и 
обеспечила хирургической помощью 170 раненых.

Своим примером работоспособности тов. Кострова 
воодушевляла коллектив, что способствовало большому 
количественному и качественному обслуживанию раненых.

За проявленное мужество, бесстрашие и материнскую 
заботу к раненым тов. Кострова достойна награждения 
орденом Отечественной войны II степени». 

РУСТАМБЕКОВА (Къыпчакъская)  
    Сафие Мустафаевна

Уйкен лейтенант

Рустамбекова (Къыпчакъская) Сафие Хани 1898 сенеси 
декабрь 15-те догъгъан. Онынъ бабасы Къырымда энъ къа-
димий ве мешур олгъан сюлялелерден бирининъ векили, 
ярымадамызнынъ ичтимаий-сиясий омюринде фааль ишти-
рак эткен Мустафа Мырза Къыпчакъский эди. О, чокъ вакъыт 
Акъмесджитте дворянлар джемиетине ёлбашчылыкъ япкъан. 
Русие мусульманларынынъ I Умумрусие Къурултайында Къы
рымдан делегат оларакъ иштирак эткен. Девлет Думасынынъ 
мусульман фракциясы бюросына Асан Сабри Айвазовнен 
бераберликте сайлангъан эди.

Сафие Ханининъ омюр аркъадашы, Джафарбек Рустам
беков Къырымда ве Азербайджанда белли олгъан сиясий 
эрбап эди. О, 1937 сенеси сиясий репрессиялар ат ойнаткъан 
вакъытта атып ольдюрильди.

Дженктен эвель Сафие Хани Бакунынъ денъиз лиманындаки 
«водздравотдел»да чалыша эди. Дженк башлангъанынен о, 
1941 сенеси июнь 25-те Къара денъиз флотунынъ Керчьтеки 
арбий-денъиз базасына ёлланылды. Бойлеликнен о, Эки дефа 
Къызылбайракълы, Суворов ве Кутузов орденли 255-нджи 
Тамань денъиз пияделери бригадасынынъ эркянында Абинск, 
Крымск, Шапсук станицалары ичюн алынып барылгъан уруш-
ларда иштирак этти. 1942 сенесининъ октябринден 18-нджи 
ордунынъ эркянына кирген бу бригада Туапсе якъынында 
дженклешти. 1943 сенеси Новороссийсктеки Уфакъ топракъ-
къа десант быракъылды. 255-нджи денъиз пияделери брига-
дасынынъ десантчылары полковник  Потаповнынъ етекчи-
лигинде Мысхако бурунында пекинмек керек эдилер. Иште 
онынъ биринджи эшелонында Сафие Хани де бар эди. Олар 
бу ерде акъикъий къараманлыкъ косьтердилер. Эр бир адым 
ичюн аят-мемат дженки кетти. Мында эр бир квадрат метрге 

Уфакъ топракътан джыйып алынгъан дженк къалымтылары 
олгъан гильзалардан тикленген абиде.

Мысхакода ачыкъ авада булунгъан Экинджи дюнья 
дженкинде бу ердеки дженклерде къулланылгъан 

силялардан тешкиль олунгъан музей.

250 килограммдан зияде къуршун ягъдырылды. Патлавлардан 
ер титрей, кок корюнмей, яралангъан ве ольгенлернинъ исе 
ады-эсабы ёкъ эди.

Иште бойле шараитте Сафие Хани тыныш алмадан яра-
лыларны азачыкъ олса да тена бир ерге чыкъарып сакъла-
макъ, оларгъа тиббий ярдым косьтермек ичюн тырышты. Бу 
ерде душманнынъ кучю къат-къат арткъач эди. Олар бизим 
аз сайылы десантчыларымызгъа къаршы яхшы силялангъан 
эп янъы кучьлерни ташлай эдилер. Лякин бизим аскерлери-
миз акъикъий къараманлыкъ косьтерип, олюмнинъ козюне тик 
бакъып эп огге кете эдилер.

— Бу ерде олгъан агъыр урушлардан биринден сонъ 255-
нджи денъиз пияделери бригадасынынъ командири Потапов 
тиббият эмширеси Сафие Ханининъ янына келип, джесюр-
лиги ичюн онъа шахсен тешеккюр бильдирген эди, — деп яза 
шу къысымнынъ старшинасы, сабыкъ разведкаджы, дженктен 
сонъ Макеевка шеэринде яшагъан В. Коссовский.

Гъалебе кунюнден 30 йыл кечкен сонъ манъа Новороссийск 
шеэрине бармакъ, Мысхако буруныны зиярет этмек, «Олюм 
вадиси» деп адландырылгъан Уфакъ топракънынъ тарлала-
рында юрип, дженк йылларындан къалгъан патронлар, атыл-
гъан окъларнынъ гильзаларыны сувенир оларакъ джыймакъ 
сырасы кельди. Эвге къайткъан сонъ о зияретнинъ теэссу-
ратлары алтында «Шеитлернинъ хатырасына» деген йыр 
метнини яздым. 

 
   Шеитлернинъ хатырасына
Уфакъ топракъ, кельдим санъа,
Мен теменна этмеге.
Юз бинъ шеит къаны тамгъан
Топрагъынъны опьмеге.

Багълама:

Инсанлар! Бойле дженк бир даа олмасын!
Ем-ешиль яйлалар къангъа толмасын.
Аналар, сабийлер, къыз-дживанларнынъ
Татлы арзулары, бенъзи солмасын!

Амансыз  дженк олды мында,
Дагълар, ташлар инъледи.
Лякин, достлар, Уфакъ топракъ
Енъильмек не, бильмеди.

Бу джесюрлик несиллернинъ
Юрегинде къаладжакъ.
Абиделер шеитлерге
Бизден хатра оладжакъ.

Сонъундан бу метинге бестекя
рымыз Февзи Алиев пек яхшы музыка 
язды ве о йыр Озьбекистан бестекяр-
лар бирлиги ве «Ленин байрагъы» 
газетасы бераберликте кечирген 
джумхуриет йыр конкурсында мукя-
фатлы ерни къазанды.

Сафие Хани Новороссийск азат 
этильген сонъ Керчь богъазындан 
кечювде иштирак этти. Сонъундан 
онынъ медсанротасы Аджымушкай 
дагъ къобаларынынъ къара-
ман имаеджилери сафында турып 
дженклешти.

Сафие Рустамбекова дженкни 
уйкен лейтенант рутбесинде екюн-
леди ве кене Бакугъа къайтты, анда 
яшады ве чалышты. Онынъ екяне къызы 
аиленинъ эйи аньанелерини девам 
эттирди, ёлбашчы ишлерде чалышып, 
озюни косьтерди. Азербайджан Девлет план комитети реи-
сининъ биринджи муавини дереджесине котерильди, сонъра 
исе Азербайджан тышкъы ишлер назирлигинде чалышты.

Аджайип инсан, къоркъу бильмез дженкчи, нумюнели ана 
Сафие Хани Рустамбекова 1992 сенеси 94 яшында Бакуда 
вефат этти.

С. М. Рустамбекова 
дженк йылларында.

С. М. Рустамбекова 
дженктен сонъ.

АБИЕВА Айше
Тиббият хызметининъ лейтенанты

Алма-Тархан коюнде догъ-
гъан Айше Абиева 1939 сенеси 
Багъчасарайдаки тиббият техни-
кумыны битирип, Джолман коюнде 
чалышмагъа башлай. Дженк башлан-
гъанынен джебэге кете ве озюнинъ 
арбий фаалиетини Днепропетровск 
дживарындаки 329-нджы тиббият 
батальонында арбий фельдшерликтен 
башлай. Днепропетровск, Донбасс, 
Харьков, Запорожье, Пятигорск, 
Орджоникидзе, Железноводск ве 
ниает, Акъяр ичюн алынып барылгъан 

къатты дженклерде джанкуерликнен хызмет эте ве бунынъ 
ичюн ондан зияде  медальнен такъдирлене, тиббият хызмети-
нинъ лейтенанты унванына ляйыкъ ола.

АБЛЯМИТОВА Залие
Лейтенант

Залие Аблямитова Ленин районынынъ Аджель коюнде 
догъгъан. Дженк башлангъанынен гонъюлли оларакъ фронт-
къа кеткен. 46-нджы ордуда 403847 санлы сейяр алякъа 
болюгинде офицер оларакъ хызмет эткен. Пек чокъ арбий 
операцияларда булунгъан.

Дженкнинъ башындан сонъуна къадар урушларда ишти-
рак эткен Залие сагъ-селямет къайткъан ве тынч йылларда 
Самаркъанд виляетининъ Джума станциясында яшагъан.

АБЛЯЛИМОВА Шекуре
Гвардиялы лейтенант

Шекуре Аблялимова 1921 сенеси 
Кезлевде догъа. Багъчасарай тиббият 
техникумында тасиль ала. 1940 сенеси 
яш фельдшерни Фрайдорф районы-
нынъ Булнакъ коюне ишке ёллайлар. 
Дженк башлангъанынен джебэге кете. 
Перекоп, Керчь, Ростов-Дон, Харьков, 
Сталинград киби шеэрлерде эм 
дженклеше, эм де адамларны олюм
ден къуртара. Та о йылларда гвар
диялы лейтенант Ш. Аблялимова 
дженк мейданларында косьтерген 
ярарлыкълары ичюн «Къызыл Йылдыз», 
III дереджели «Шан-Шурет» орденлеринен, бир чокъ медал-
лернен такъдирлене. Дженктен сагъ-селямет къайта.

АБЛЯЕВА Пакизе 
Тиббият хызметининъ лейтенанты

Пакизе Абляева дженк башлан-
маздан бир йыл эвельси Ялта тиб-
бият техникумыны битирип, Кезлевде 
эмшире оларакъ чалыша. Дженкнинъ 
ильк куньлеринден джебэге кете. Оны 
1941 сенесининъ ильк июль куньлери 
106-нджы дивизиянынъ 397-нджи 
батальонына санитария взводына 
ёллайлар. Перекоп, Сиваш, Керчь 
ичюн алынып барылгъан агъыр 
дженклерде, сонъра исе Ростов-Дон, 

Харьков, Лозовая, Изюм, Сталинград, Воронеж шеэрлерини 
азат этюв ичюн кеткен урушларда иштирак эте, контузиягъа 
огърай.

1944  сенеси Черкассы шеэрини фашист айдутларындан 
азат этюв ичюн кеткен урушларда айрыджа федакярлыкъ 
косьтере. Онъа лейтенант унваны берелер. Дженк йылла-
рында арды-сыра (1943 сенеси)  «Къызыл Йылдыз» ве II дере
джели Ватан дженки орденлеринен мукяфатлана.

Пакизе Абляева дёрт огълан ве бир къызнынъ анасыдыр.

АДЖЫМАМБЕТОВА Зейнеп
Лейтенант

Зейнеп Аджымамбетова 1933—1936 
сенелери Акъмесджиттеки тиббият 
окъув юртунда тасиль алды. Окъу
выны битирген сонъ Акъмесджиттеки 
арбий госпитальде чалышты. Дженк 
башлангъанынен орду сафына кетти. 
Украина, Молдавия, Сталинград, 
Маджаристан. Булар Зейнепнинъ 
кечкен дженкявер ёлудыр.

Дженк йылларында Зейнеп 51-нджи 
ордунынъ 121-нджи тарла госпита-
линде эмшире оларакъ хызмет этти.

1942 сенеси январь-сентябрь айларында 468-нджи танк-
къа къаршы къырыджылар полкында эмшире эди.

1944 сенесининъ октябринден 1945 сенесининъ майыс 
8-не къадар Чехословакия бойлап онларнен шеэр, юзлер-
нен койлерни душмандан азат эттилер.

Зейнеп Гъалебе кунюни Чехословакияда лейтенант рут-
бесинде къаршылады. Дженкте «Къызыл Йылдыз» ордени, бир 
сыра медаллернен мукяфатланды.

Зейнепнинъ бир къызы бар эди. Дженктен сонъ оны къы-
дыра-къыдыра алты йыл дегенде тапты. Дженктен сонъ 
Москвада яшады.

АСАНОВА Лидия Асановна
Тиббият хызметининъ лейтенанты

Лидия Асановна Асанова 1917 сенеси Къырымнынъ 
Къурман-Кемельчи волостында (о, совет акимиети йыл-
ларында Тельман районы деп денъиштирильген эди, 1944 
сенесинден сонъ исе Красногвардейск районы этип денъ-
иштирильди) догъгъан. 1941 сенеси июль 17-ден Къызыл Орду 
сафларында булунгъан.

Л. Асанова 1941 сенеси август 1-ден Улу Ватан дженкинде 
иштирак этип башлай. 215-нджи Къызылбайракълы Суворов 
ве Кутузов орденли Смоленск окъчылар дивизиясынен 3-нджи 
Белорус, Волхов, Ленинград, 1-нджи Украин джебэлеринде 
хызмет эте. Озь дженкявер ёлунынъ ильк куньлеринде енгиль 
яралана.

Лидия Асановна юксек профессионаллыкъ, дженкчилерге 
нисбетен буюк къайгъырувчанлыкъ ве дикъкъат айырып, 
дженкнинъ башындан сонъунадже  уруш мейданларында 
олды. Улу Ватан дженки биткен сонъ японларгъа къаршы 
дженклерде де иштирак этти. Совет-япон дженкиндеки нумю-
нели хызметлери ичюн 1945 сенесининъ октябринде тиббият 
хызметининъ лейтенанты Лидия Асанова «Къызыл Йылдыз» 
орденине такъдим этиле. Мукяфатлав саифесинде онынъ Улу 
Ватан ве совет-япон дженклериндеки хызметлери акъкъында 
шойле дениле:

«В тяжёлом переходе в боях с японскими империалистами 
л-т Асанова проявила чувство и заботу о личном составе в 
подразделении.  Благодаря заботе о бойцах и офицерах, а 
также своевременному оказанию помощи заболевшему, не 
имеется ни одного случая заболеваний. За заботу о здоро-
вье бойцов и офицеров боевого подразделения мл. л-т м/с 
Асанова достойна правительственной награды: ордена 
«Красная Звезда».

АСАНОВА Таифе
Лейтенант

Улу Ватан дженки башлангъанда  Таифелернинъ къоран-
тасы Ленинград шеэринде яшай эди. Дженк башлангъаны-
нен о, арбий комиссариаткъа барып, мектепте окъугъанда 
Осоавиахим тёгерегине  къатнагъаныны, мергин атыджы эке-
нини айтып, дженкке ёлламаларыны риджа эте. Онынъ исте-
гини ерине кетирелер ве шеэрни къоругъан къысымлардан 
бирине ёллайлар. Бойлеликнен, шеэрнинъ арбий мудафа-
аджыларындан бирине чевириле, болюкке командирлик япа.

Душман уджюмлеринден биринде взвод командири яра-
ланып эляк олгъанда шубеленмеден онынъ ерине Таифени 
тайинлейлер. Бойлеликнен о етмиш адамгъа командирлик 
япа ве бутюн авале олунгъан вазифелерни кереги киби, бир 
минсиз эда эте. Бунынъ ичюн бир къач кере мукяфатларнен 
такъдирлене. Шурет ярлыгъынен мукяфатлана.

Дженк биткен сонъ Таифе кене де Ленинградда яшап 
къала.

ДОБРА Хатидже
Тиббият хызметининъ лейтенанты

Тиббият эмширеси Хатидже Добра 
дженкнинъ ильк куньлеринде арбий 
хызметке алынды ве Запорожье шеэ-
рине ёлланылды. Анда 709-нджы 
арбий тиббият батальонына уйкен 
эмшире оларакъ тайин этильди. О, 
токътамай яралыларгъа ярдымгъа 
ашыкъа эди. Амма озю де арды-сыра 
эки кере яраланды. Кавказ ичюн 
алынып барылгъан чарпышмаларда 

фааль иштирак этти ве Гъалебе кунюни совет-иран сынъыр
ларында къаршылап алды.

Дженктен сонъ башта Ташкент виляетининъ Бекабад райо
нында, сонъра исе Ташкентте яшады. Дженк ве тынч эмек 
йылларында онгъа якъын медальнен такъдирленди, дёрт 
кере кой шурасына депутат сайланды, сагълыкъ сакълав 
аляджысы нишанынен такъдирленди.

Хатидже Добра Акъмесджитте вефат этти.

ИСМАИЛОВА Суваде
Тиббият хызметининъ лейтенанты

Шумалы Суваде Исмаилова дженктен эвель Багъча
сарайдаки тиббият техникумында окъуды. Оны битирген сонъ 
джебэге кетти. 120-нджи миномётчылар дивизионында арбий 
эмшире оларакъ хызмет этти. Курск этрафларындаки уруш-
ларда, Ленинград мудафаасында иштирак этти. Дженклеше-

Ортада Хатидже Добра.

дженклеше та Берлингедже барды. Иште шу Берлин джи-
варындаки аят-мемат урушларында агъыр яраланды, 
контузиягъа огърады. Бир йыл къадар госпиталлерде теда-
вийленип, сакъат оларакъ, арбий хызметтен азат этильди.

Бир сыра дженкявер медаллернен такъдирленди ве лей-
тенант рутбесинде тынч омюрге къайтты. 

ИСМАИЛОВА Джеваире
Тиббият хызметининъ гвардиялы лейтенанты

Джеваире Исмаилова Алушта 
районынынъ Шума коюнде догъды. 
Акъмесджиттеки тиббият технику-
мында тасиль алды. Дженк башлан-
гъанынен джебэге кетти. Арбий хыз-
метини Белорусие джебэсиндеки 
997-нджи полкта эмширеликтен 
башлады. Силядашларынен бера-
бер къамачавда къалды, ондан эсен-
аман къуртулды. Зияде такъаттан 
къалгъан дженкчилернен бир сырада 
о да учь ай къадар раатланды. 
Сонъра Сталинград джебэси. Къатты 
урушлар…

Ниает дженктен сагъ-селямет къайтты.
Дженк йылларындаки ярарлыкълары ичюн бир къач 

медальнен такъдирленди.
Дженктен сонъ Озьбекистаннынъ Сырдарья виляетиндеки  

Баяут совхозында, сонъра исе Ташкент виляетининъ Чарвакъ 
къасабасында яшады. Тынч эмек йылларында да озь зенаа-
тыны девам эттирди ве чокътан-чокъ Фахрий ярлыкълар, энъ 
муими, халкънынъ сайгъы-урьметини къазанды.

КЪУРТИЕВА Шефикъа
Лейтенант

Шефикъа Къуртиева  1921 сенеси Джанкой районындаки 
Бабатай коюнде догъгъан. Еди йыллыкъ мектепни битирген 
сонъ Багъчасарайдаки медтехникумда окъуй ве оны тамам-
лап, Къалай районындаки Барын коюнде эмширелик япа.

Дженк башлангъанынен оны ордугъа алалар ве бирин-
джи Украин джебэсине бакъкъан 217-нджи окъчылар полкына 
ёллайлар.

Шефикъа Харьков, Днепропетровск, Львов шеэрлерини 
азат этюв ичюн алынып барылгъан къанлы урушларда ишти-
рак эте. Дженктен сонъ Озьбекистаннынъ Фергъана виляе-
тинде яшай.

МЕНАЛИЕВА Хатидже
Гвардиялы лейтенант

Хатидже Меналиева дженктен 
эвель Акъмесджит тиббият технику-
мында тасиль ала. Дженк башлан-
гъанынен джебэге кете ве Гъалебе 
кунюне къадар ордуда ола. Дженкни 
Берлинде екюнлей. Сталинград 
ичюн олгъан дженклерде косьтерген 
ярарлыкълары ичюн онъа лейтенант 
унваны бериле. Романия, Полония, 
Чехословакияны душмандан азат 
этмек ичюн дженклеше. Учь кере 
яралана. Ленинград дживарындаки  
Кодбус кою ичюн алынып барыл-

гъан урушта косьтерген джесюрлиги ичюн «Къызыл Йылдыз» 
орденинен такъдирлене. Сонъра кене бир чокъ медаллернен 
мукяфатлана.

МУРТАЗАЕВА Муневер
Тиббият хызметининъ лейтенанты

Учюнджи Къырым дивизиясынынъ 
биринджи окъчылар полкына бакъ-
къан 27-нджи артиллерияджылар 
дивизионында озь хызметини башла-
гъан тиббият хызметининъ лейтенанты 
Муневер Муртазаева биринджи кере 
1941 сенесининъ 27 сентябринде Ор 
къапы янындаки урушларда иштирак 
этти. Кери чекильмеге меджбур ола-
лар. Дивизия Акъяргъа таба чекиле. 
Муневерлер исе озь дивизионлары-
нен Керчьке таба чекилелер ве андан 
да Таманьгъа кечмеге меджбур ола-
лар. Иште о вакъытта Муртазаева 21-нджи прожекторджы-
лар батальонына эмшире оларакъ тайинлене. Сонъра 
Керчьке ташлангъан десант эркянында Къамыш-Бурун ялы-
сында дженклешелер. Шу вакъытта о, контузиягъа огърай. 
Нетиджеде бир къач ай девамында тедавийленмеге медж-
бур ола. Тюзелип чыкъкъан сонъ оны 4645 санлы эвакогос
питальнинъ хирургия болюгине эмшире этип тайинлейлер. 
Бойледже дженкнинъ сонъуна къадар анда да хызмет эте. 

1945  сенеси дженктен бошап, Ташкент виляетининъ 
Бекабад районына барып тюше.

ОСМАНОВА Фазиле
Лейтенант 

Балыкълава районында догъгъан лейтенант Фазиле 
Османова 1941 сенеси (базы малюматларгъа коре 1942 
сенеси) Акъярда эляк олгъан.

РЕФАТОВА Пакизе
Тиббият хызметининъ лейтенанты

Пакизе Рефатова 1941 сенеси июнь 
айында Акъярдаки тиббият технику-
мыны битире. Оны догъру ордугъа 
ёллайлар. 51-нджи Къырым ордусы-
нынъ эркянындаки 985-нджи  топчылар 
полкына фельдшер оларакъ ёлланма 
ала. Полк бу вакъытта Кефеде ерлеш-
кен эди. Чокъкъа бармай Керчьнен 
Еди-Къую арасында олгъан уруш-
лардан сонъ полкны Краснодаргъа 
авуштыралар. О ерден исе 1941 сене-
сининъ сонъки куньлеринде Керчь — 
Кефе десантынен Къамыш-Бурунгъа 

ёллайлар. О, бу ерде мейдангъа кетирильген эвакогоспи-
тальде хызмет эте. Бу вакъытта энди онъа тиббият хызмети-
нинъ лейтенанты унваны бериле.

Пакизе Рефатова Керчь десантында яралангъан юзлер-
нен, бинълернен дженкчилерни къуртарувда буюк федакяр-
лыкъ косьтере.

1942 сенеси Армавирге ёлланыла, сонъра исе Хостада 
ерлешкен 3212-нджи госпитальде хызмет эте.

Дженктен къайткъан сонъ Озьбекистаннынъ Самаркъанд 
шеэрине барып тюше ве анда да яшай.

СЕЛИМОВА Васфие
Тиббият хызметининъ лейтенанты

Васфие Селимова Керчь ярымадасынынъ Къаялы-
Сарт коюнде догъа.  Еди йыллыкъ мектепни битирген сонъ 
Багъчасарайгъа кетип, анда тиббият техникумында окъуй. 

Дженк башлангъанынен джебэге 
кете. 1942 сенеси арбий фельдшер 
сыфатында Сталинград дженкле-
ринде иштирак эте. Агъыр ярала-
нып, девамлы суретте госпиталлерде 
тедавийлене, лякин амансыз олюм 
панджасындан къуртулып оламай. 
Тиббият хызметининъ лейтенанты 
Васфие Селимова 1944 сенеси сен-
тябрь 13-те Ростов-Дондаки арбий 
госпитальде вефат эте.

СЕТТАРОВА Саре
Гвардиялы лейтенант

Ялта тиббият окъув юртунынъ фармацевтика болюгини 
битирген Саре Сеттарованынъ Челябинск шеэринде ишлеп 
башлагъанынынъ биринджи йылы эди. Оны иляджханенинъ 
мудирине ярдымджы этип тайинлеген эдилер. Амма дженк 
башланып, онъа да ордугъа кетмек керек олды. Саре Украина 
джебэсининъ 64-нджи ордусына  бакъкъан 96-нджы айры 
окъчылар бригадасында провизоргъа ярдымджы этип тайин-
ленди. Бу бригада шу вакъытта Сталинград орталыкъларын-
даки Бекетовка кою этрафында фельдмаршал Паулюснинъ 
команданлыгъы алтындаки  6-нджы алман ордусыны сарып 
алып, ёкъ этювнен мешгъуль эди. Сареге ве онынъ аркъ-
адашларына  эр кунь юзлернен яралыгъа тиббий ярдым 
косьтермек, агъыр хасталарны 15—20 километр авлакътаки 
медсанбаткъа ёлламакъ керек ола эди. Мына шу къызгъын 
куньлернинъ биринде машина янында душман минасы пат-
лады. Яралыларнынъ бир чокълары текрар яраландылар. 
Саренинъ сол аягъынынъ балдырына да бир къач дане 
демир парчачыгъы санчылды. Яралыларнен берабер оны да 

санбаткъа алып кеттилер. Тедавийленген сонъ оны медсан-
батта уйкен эмшире этип къалдырдылар.

Экинджи йылы Сарени душман танкларына къаршы куре-
шиджи  полккъа фельдшер тайин этелер. Чокъкъа бармадан 
кене яралана. Бу кересинде о, эки элинден ве башындан 
яралана. Кене санбаткъа ёллайлар. Андан чыкъкъанынен озь 
къысымына кете. Иште, шу вакъытта онъа гвардиялы лейте-
нант унваныны берелер.

Дженк йылларында онынъ кокюсини «Къызыл Йылдыз» 
ордени ве бир сыра медаллер яраштыралар.

Саре дженктен 1945 сенеси къайта ве тувгъанларыны 
Озьбекистаннынъ Сырдарья районындан тапа. О, мында да 
озь зенааты  боюнджа чалышувны девам эттире.

СОЛОДОВНИКОВА (Иззетова) Шефикъа
Лейтенант

Акъмесджитте догъгъан Шефикъа 
Иззетова еди йыллыкъ мектепни 
битирген сонъ Акъмесджит аэроклу-
бына окъумагъа кире. Аметханнен 
бир группада окъуй. Парашютнен 
секирюв боюнджа спорт устасы ола. 
103 кере парашютнен секире. Дженк 
йылларында 228-нджи авиадивизи-
янынъ 364-нджи  авиаполкында окъ-
чы-радист, парашютчилер десан-
тынынъ ёлбашчысы вазифелеринде 
хызмет эте. Яралана. Тедавийленип 
кене хызметке къайта.

Дженктен сагъ-селямет къайтып, Озьбекистаннынъ 
Наманган шеэринде яшай.

ХАЙБУЛЛАЕВА Медине
Лейтенант

Медине Хайбуллаева Эфендикойде догъды. Фельдшер-
эбанайлыкъ техникумыны битирип, фельдшер оларакъ 
чалышмагъа башлай. 1935 сенеси Акъмесджиттеки тиббият 
институтына окъумагъа кире. 1940 сенеси оны  мувафакъиет-
нен битире.

Дженк башлай. Акъайы дженкке кеткен сонъ Медине 
Къазахистаннынъ Къапланбек къасабасына эвакуация 
олуна. Анда 1943 сенесине къадар яшай ве участка экими 
оларакъ чалыша. 1943 сенеси арбий госпитальде чалыш-
макъ ичюн Тамбов виляетининъ Мичуринск шеэрине ёллай-
лар. Анда олар агъыр яралыларны тедавийлей, енгиллерини 
исе эвакуация япалар. Бойлеликнен 1945 сенесине къадар 
госпитальде чалыша.

Дженк биткен сонъ акъайы, лейтенант Али Хайбуллаев 
Мичуринск шеэрине келип, апайыны ве къызы Алиени тапа. 
Сонъра олар Ташкентке авуша ве анда да яшайлар. 

ХАЛИЛОВА Музеен Ибраимовна
Тиббият хызметининъ гвардиялы лейтенанты
 
1914 сенеси Акъярда догъгъан тиббият хызметининъ лейте-

нанты Музеен Ибраимовна Халилова Улу Ватан дженкининъ 
ильк куньлеринден дженк мейданларында олды.

1941 сенесининъ июнь айындан, яни Акъяр мудафаасы-
нынъ ильк куньлеринден тувгъан шеэринде дженкке кир-
ген Акъярдаки 470-нджи айры алякъа батальонынынъ уйкен 
арбий фельдшери Музеен Халилова шеэрнинъ мудафаа-
сында айларнен, йылларнен федакярлыкънен хызмет этти.

Музеен Акъяр, Сталинград, Дон, Воронеж, Степной, 2-нджи 
Украин джебэлеринде олгъан урушларда федакярлыкънен 

озь профессиональ боюн-борджуны 
одеди, яралы аскер ве офицерлерни 
дженк мейданларындан чыкъарды, 
оларгъа аджеле тиббий ярдым кось-
терди. Бунынъ ичюн о «Акъяр мудафа-
асы ичюн», «Сталинград мудафаасы 
ичюн» медаллеринен мукяфатланды.

Батальон командири, майор 
Василенко 1944 сенеси март 15-де 
Музеенни невбеттеки мукяфаткъа — 
«Дженкявер хызметлери ичюн» меда-
лине такъдим эткенде мукяфатлав 
веракъасына шу сёзлерни яза:

«Тов. Халилова служит в батальоне старшим военфельд-
шером с первых дней войны. За эти годы проявила себя 
энергичным,  исполнительным, добросовестным и преданным 
Родине офицером. Она делает очень много в деле санитар-
ного обслуживания личного состава батальона, находясь в 
Красной Армии с первых дней Отечественной войны, участ-
ница обороны Севастополя и Сталинграда тов. Халилова и 
на Воронежском, Степном и 2-ом Украинском фронтах пока-
зала себя чутким, отзывчивым, высокопрофессиональным 
медицинским работником. Тов. Халилова в любых условиях 
всегда окажет необходимую медицинскую помощь раненым 
или больным бойцам и офицерам.

Основной и важной заслугой тов. Халиловой является то, 
что более чем за год нахождения батальона на фронте в 
сложных фронтовых условиях в части не было ни одного слу-
чая инфекционного заболевания».

Бухарест, Краков, Белград киби онларнен шеэрлерни 
душмандан азат этювде къатнашкъан Музеен Халилова 
Гъалебе кунюни Дрезден шеэринде къаршылады.

ЧЕРКЕЗОВА (Москвитина) Фатиме
Лейтенант

Фатиме Черкезова Акъмесджитте адий ишчи къоранта-
сында догъа. Бабасы эрте оле, анасы эки эвлятнен тул къала. 
Фатиме балалар эвинде тербиелене. Орта мектепни битир-
ген сонъ Акъярдаки тиббият техникумында окъуй. Сонъра 
Ялтада санаторияда озь зенааты боюнджа чалыша. Дженк 
башлагъанынен оны ордугъа алалар ве Къырымда ерлеш-
кен 51-нджи ордунынъ 320-нджи окъчылар дивизиясындаки 
985-нджи  топчылар полкына эмшире оларакъ хызмет этмеге 
ёллайлар. Фатиме анда автомобиль батальонында булуна. 
Полк бу вакъытта Кефеде тура эди. Шеэрнинъ шималь тара-
фында олгъан урушларда Фатиме хызмет эткен къысым душ-
мандан буюк телеф корьди. Тиббият хадимлери, шу джум-
леден Фатиме де тыным бильмей эди. Агъыр яралыларны 
машиналаргъа, арабаларгъа, арабачыкъларгъа юклеп  
Керчь бетке ёллай эдилер. Сонъра яралыларны озгъарып 
эмшире ве экимлер де Керчь бетке кеттилер. Андан яра-
лыларны гемилерге, къайыкъларгъа юклеп Тамань бетке 
озгъара эдилер.

Сонъки яралыларнен озьлери де Тамань тарафкъа кечкен 
Фатиме Черкезова Армавир ва Хостада ерлешкен госпитал-
лерде хызмет эте. Бинъ бир олюмни енъип сагъ къала.

Дженктен сонъ Фатиме Черкезова акъайгъа чыкъып, 
Ростовда къала. 30 йылдан зияде андаки дженк инвалидлери 
госпиталинде тиш экими олып чалыша. Онынъ екяне къызы 
Ростов тиббият институтыны битирип эким олды.

Фатиме Черкезова дженк мейданларында косьтерген 
ярарлыкълары ичюн бир сыра мукяфатларнен такъдирленди.

ЧКИ Семаде
Тиббият хызметининъ лейтенанты

Семаде Чки 1921 сенеси Алушта районынынъ Корбек 
коюнде догъгъан. 1938 сенеси Багъчасарайдаки тиббият 
техникумыны битирген. Дженк башлангъанынен Семаде 
дженкке кете. О, 498-нджи артиллерия полкы эркянында Ор 
къапыда дженклешкен аскерлеримизнинъ сагълыгъы ичюн 
курешкен. Сонъра Украина, Кавказ, Гъарбий Украина ичюн 
алынып барылгъан дженклерде тиббият хызметининъ лейте-
нанты оларакъ хызмет эте.

Дженктен сонъ Майлы-Сай шеэринде яшай.

ЧУБАРОВА Гульшен
Тиббият хызметининъ лейтенанты

Гульшен Чубарова дженктен 
эвель  Ялта фармацевтика технику-
мыны битирген ве Ростов виляети-
нинъ Шахта шеэринде иляджханеде 
чалышып башлагъан.

Дженк башлангъанынен гонъюлли 
оларакъ урушкъа кеткен. Куньбаты 
джебэсинде фармацевтика болюги 
башынынъ муавини оларакъ хызмет 
эткен.

Москва, Орёл, Курск, Гомель, 
Люблин шеэрлеринде госпиталлерде 
арбий боюн-борджуны эда эте ве та 
Берлингедже бара.

1946 сенеси истифагъа чыкъып, тынч омюрге къайта.

ЮНУСОВА (Сорокина) Сейяре
Лейтенант

Сейяре Юнусова 1921 сенеси Багъчасарай районындаки 
Улу-Сала коюнде догъа. 1940 сенеси Керчьтеки фельдшер-
лик мектебини (Юнусованынъ озю язгъанына коре) битирип, 
фельдшерлик зенаатыны ала ве Багъчасарай районындаки 
Стиля коюнде эмшире оларакъ чалыша. Дженк башлангъан 
сонъ о, Днепропетровск виляетиндеки Новомосковск шеэ-
рине кете. Анда 275-нджи окъчылар дивизиясынынъ 807-нджи 
артиллерия полкында батарея фельдшери олып хызмет эте.

1942 сенесининъ язында о, 493-нджи сейяр тарла госпи-
талине уйкен эмшире оларакъ ёлланыла. Тиббият хызме-
тининъ лейтенанты яралы дженкчилерни джебэ артындаки 
госпиталлерге озгъарувнен огъраша. О, санитар поездинен 
гедже-куньдюз бинъ бир тюрлю телюке астында яралыларны 
ташый. Поездлар узеринде Къызыл Хач ве Къызыл Ярымай 
джемиетининъ бельгилери олгъанына бакъмадан душман 
самолётлары оларны амансыз бомбалай эди.

Иште бойле уджюмлерден биринде Сейяре агъыр яра-
лана. Баку госпиталинде тедавийлене.

Шундан сонъ онъа дженк мейданында олмакъ мумкюн 
дегиль, деген къарар чыкъаралар. Закавказье арбий окру-
гынынъ ёлланмасынен 28-нджи, запастаки окъчылар брига-
дасында хызметини девам эттире. Озю олюмден къуртаргъан 
Иван Иванович Сорокин деген офицерге акъайгъа чыкъа ве 
олар дженктен сонъ 36 йыл бераберликте Орёл шеэринде 
яшайлар.

Сейяре Юнусова (Сорокина) «Дженкявер хызметлери 
ичюн», «Кавказ мудафаасы ичюн», «Алмания узеринден къа-
занылгъан гъалебе ичюн» медаллеринен, I дереджели Ватан 
дженки орденинен мукяфатлангъан.

Биз юкъарыда Сейяре ханымнынъ къардашы Инает 
Юнусовагъа озь къолунен язып ёллагъан терджимеиа-
лыны, Русиенинъ биринджи Президенти Б. Н. Ельциннинъ 
Юнусовагъа ёллагъан байрам тебригини ве бир сыра дигер 
весикъаларны авале эттик.

АМЕТОВА Джеваир
Кучюк лейтенант

Джеваир Аметова 1920 сенеси 
Багъчасарай районынынъ Пычкъы 
коюнде догъды.

1936 сенеси Багъчасарай тиббият 
техникумына окъумагъа кире.

1939 сенеси окъувыны битирген 
сонъ Багъчасарай районынынъ Азек 
коюне чалышмагъа ёлланыла.

1941 сенеси дженк башлангъаны-
нен оны ордугъа алалар. Урушкъа 
ильк кере 1941 сенесининъ июль 
айында Перекопта 106-нджы дивизия
нынъ 442-нджи окъчылар полкынен 

берабер кире. Бизим къысымларымыз анда кери чекильмеге 
башлайлар. Иште, о вакъытта фельдшер Джеваир Аметованы 
яралыларнен берабер Керчьке ёллайлар. Олар Керчьтен 
паромнен къаршы ялыгъа кечеджек олып тырышалар, лякин 
эр сеферинде мувафакъиетсизликке огърайлар. Ниает, 
кечип, Ростовгъа ярдымгъа ашыкъалар. Анда оны Сталинград 
джебэсинде курешмекте олгъан 203-нджи артиллерия пол-
кына ёллайлар. 1943 сенесининъ 5-нджи майысына къадар 
о, шу къысымда хызмет эте ве мында кучюк лейтенант унва-
ныны ала. Та 1944 сенесине къадар Сталинградда хызмет эте. 
Суткаларнен юкъламай, ашамай, яралыларгъа ярдым эте-
лер. Ниает, 1944 сенесининъ сонъунда ордудан къайта.

Акъайы яралангъанындан себеп ордудан Джеваирден 
эвель къайта. Джеваир омюр аркъадашы Сеитджелильнен 
Краснодарда корюше. Берабер Къырымгъа келелер. Лякин 
эки кунь ичинде оларны Озьбекистангъа сюргюн этелер. 
Олар Къашкъадарья виляетининъ Китаб шеэринде яшайлар. 
Учь бала осьтирип, тербиелейлер.

1990 сенеси Къырымгъа къайталар ве балалары эм де 
торунларынен Къарасувбазар шеэрине ерлешелер.

Дженк йылларында Ватан дженки ордени, «Алмания узе-
ринден къазанылгъан гъалебе ичюн» медалинен мукяфат-
лангъан Джеваир апте муаребеден сонъ да бир сыра медал-
лернен такъдирлене.

ДОДОЕВА Фатьма Эмир-Усеиновна
Тиббият хызметининъ кучюк лейтенанты

Фатьма Эмир-Усеиновна Додоева 1922 сенеси Ялтада 
догъгъан. 1941 сенесининъ июнинден дженкнинъ сонъунадже 
джебэде олгъан. 38-нджи окъчылар дивизиясынынъ 48-нджи 
окъчылар полкына бакъкъан 40-нджы окъчылар бригада-
сынынъ айры тиббият-санитария ротасында аптека мудири 
олып хызмет эте.

Офицер Додоева Къырым (1941 с., июнь — 1942 сенеси., 
февраль), Шималий Кавказ (1942 с., февраль — 1943 с., март), 
Воронеж (1943 с., март — октябрь), 1-нджи Украин (1943 с., 
октябрь — 1944 с., февраль), 2-нджи Украин (1944 сенесининъ 
февралинден дженкнинъ сонъуна къадар) джебэлеринде 
дженклешти.

1943 сенесининъ январында Эски Корсунь станциясыны 
эльге кечирмек ичюн шиддетли урушлар кете. Бу урушта взвод 
командири яраланып, госпитальге алып кетиле. Ротанынъ 
командири исе эляк ола. Шу вакъытта Фатьма командир-
нинъ автоматыны алып, эр кесни уджюмге етеклей. Февраль 
айында дженкчилер тек Эски Корсунь дегиль де, Краснодар 
шеэрини де азат этелер.

Шу сененинъ июль 5—12  куньлери Фатьма Курск кемерин-
деки урушларда да иштирак эте.

1943 сенесининъ 10 октябринде Ф. Додоева «Къызыл 
Йылдыз» орденине такъдим этиле. Мукяфатлав веракъасында 
48-нджи  окъчылар полкынынъ командири майор Кузьмин ве 
окъчылар дивизиясынынъ дивизион экими, тиббият хызмети-
нинъ майоры Слисаренко шойле язгъанлар:

«В боях на подступах к городу Сумы и за город Гадяч, 
работая также начальником аптеки полка, своевременно 
обеспечивает батальоны перевязочным материалом, а также 
всё время работает в санитарной роте, оказывает первую 
помощь раненым, всесторонне заботится об уходе за ними и 
эвакуации их в медико-санитарный батальон.

При форсировании реки Днепр и захвате плацдарма на 
правобережье товарищ Додоева полностью обеспечила 
все подразделения полка индивидуальными перевязочными 
пакетами и другим перевязочным материалом и, как во всех 
предыдущих боях, оказывает медицинскую помощь ране-
ным, создавая материнский уход и заботу о их состоянии 
здоровья».

Фатьма Додоева бир къач кере мукяфатланды. 38-нджи 
окъчылар дивизиясынынъ 1943 сенеси ноябрь 17-деки эмири 
боюнджа Додоева «Дженкявер хызметлери ичюн», Днестрдеки 
38-нджи Къызылбайракълы окъчылар дивизиясынынъ эмири 
боюнджа 1944 сенеси майыс 25-те «Къызыл Йылдыз» ордени-
нен мукяфатлангъан эди.

1943 сенесининъ июнь 8-нде 2-нджи Украин джебэсининъ 
№ 0191/н эмири боюнджа 38-нджи Къызылбайракълы 48-нджи 
окъчылар Трансильвания полкынынъ санитария полкы фельд-
шери Фатма Додоева II дереджели Ватан дженки орденинен 
такъдирленген. Бу акъта офицернинъ мукяфатлав саифесинде 
мына не язылгъан:

«За период боевых действий полка в Карпатских горах 
и последующих боях мл. лейтенант м/с Додоева, работая 

фельдшером санитарной роты проявила большую заботу 
уходу и помощи раненым.

Во время боёв в районе с. Георгени только в течение 8 и 9 
сентября 1944 года Додоева, работая на перевязочном пере-
сильном пункте, приняла до 80 раненых бойцов и офицеров, 
оказав им первую помощь, и в трудных условиях горно-лесис
той местности и бездорожья на вьюках эвакуировала их на 
полевой медицинский пункт.

При форсировании реки Тиса 7 ноября 1944 года и в 
последующих боях за расширение плацдарма на правом 
берегу реки Додоева, находясь в передовой группе ПМП, 
непосредственно в боевых порядках батальонов оказывала 
помощь раненым, в течение этого дня эвакуировала на поле-
вой медицинский пункт до 40 раненых.

Достойна награждения орденом Отечественной войны II 
степени.

Командир 48 стр. Транс. Краснозн. полка майор Осипов.
28 февраля 1945 г.».
Ф. Додоева Романия, Чехословакия, Маджаристанны душ-

мандан азат этювде де къатнаша.
Дженктен сонъ Додоева омюр аркъадашы, капитан 

А.  Кошелевнен Кисловодскта яшай. Анда иляджханеде фар-
мацевт олып чалыша. Учь бала догъурып осьтюре. 

Атта та 1965  сенеси «Ставропольская правда» газета-
сында джебэдеш аркъадашлары — Советлер Бирлигининъ 
Къараманлары М. Кузьминов, И. Оленич, орденлилер 
Т. Ляшко, А. Нестеренко, Н. Семёнов, Е. Тарасенков ве дигер-
лери Гъалебенинъ 20 йыллыгъы мунасебетинен Фатьма  
Эмир-Усеиновнаны хайырлап, оны энъ самимий сёзлернен 
анъгъан эдилер. О вакъытта Фатьма ханым Кисловодск шеэ-
ринде яшай эди.

ИЛЬЯСОВА Разие
Кучюк лейтенант

Разие Ильясова отузынджы йылларнынъ сонъунда Ялта 
медтехникумыны битирип, чалышып башлагъанда дженк 
атеши къопты. Онъа эмек ёлуны арбий хызметтен башламакъ 
керек ола. Дженкнинъ агъыр сынавларындан кече.

Тиббият хызметининъ кучюк лейтенанты Разие Ильясова 
дженкнинъ ильк куньлеринден Кезлевде булунгъан окъчылар 
дивизиясынынъ 534-нджи полкында хызмет эте. Разие дже-
сюр аскерлернен берабер Сталинград ве Москва шеэрле-
рининъ мудафаасында булуна.

Р. Ильясова Гъалебеден сонъ Андижан виляетининъ Москва 
районында яшай ве чалыша.

МАЗИНОВА Ава
Кучюк лейтенант

Ава Мазинова 1925 сенеси Акъмесджиттеки эбанай-эм-
ширелер азырлав окъув юртуна окъумагъа кире. 1929 сенеси 
окъувны аля бааларнен битире. О вакъытта Ава энъ яхшы 
талебелер сырасында  Москва тиббият институтына кирмеге 
тевсие этиле. Лякин маддий зорлукълардан долайы (олар къо-
рантада 10 бала эдилер) анда кетип оламай. Багъчасарай, 
Алушта, Акъмесджит шифаханелеринде чалыша.

Ниает, онынъ арзу-истеги  омюрге кече. Акъмесджит тиб-
бият институтына кирип, окъумагъа башлай. Биринджи курсны 
битиргенде дженкке кете.

Ильк сефер Ор къапыда урушкъа кире. Дженк атеши 
ичинден яралыларны алып чыкъа ве аджеле тиббий ярдым 
косьтере.

Сонъундан Керчьтеки урушларда онынъ янъгъыз озю 300-
400-ге къадар хастаны Керчьтен Кубаньгъа озгъарып кете.

1942 сенеси Мазинованы Шималий Кавказ арбий округын-
даки 31-нджи эвакуация-ерлештирюв пунктынынъ 7-нджи  
арбий-санитар поездине ёллайлар. О, бу ерде учь йылдан 
зияде хызмет эте.

Гъалебе хаберини Харьковда эшите. 1945 сенесининъ сен-
тябринде оны Ташкентке, Орта Асия арбий округына ёллай-
лар. Анда бир йыл арбий фельдшер олып хызмет эте. 1946 
сенеси истифагъа чыкъа ве тынч омюрге къайта.

МУРАТОВА Февзие
Кучюк лейтенант

Февзие Муратова  1916 сенеси Алупкада догъа. Агъалары — 
Энвер (подполковник) ве Эскендер (капитан) киби о да 
дженкте иштирак эте.

Февзие агъасы хызмет эткен 156-нджы окъчылар дивизия-
сында хызмет эте. О, дженктен эвель эки йыллыкъ эмширелер 
азырлав курсында (Алупка дживарында) окъуй ве битирген 
сонъ операция эмширеси олып чалыша. Дженк башлангъа-
нынен оны ордугъа алалар эм де юкъарыда къайд эттигимиз 
дивизиянынъ 217-нджи санитар батальонына ёллайлар. О, 
мында уйкен операция эмширеси олып хызмет эте.

Олар Эскендернен бир дивизияда бири-бирине якъын хыз-
мет этселер де, лякин буны бильмейлер. Бу акъта тек дженктен 
къайткъан сонъ билелер.

Февзиенинъ акъайы Амет Абдураманов да офицер, Къара 
денъиз флотунынъ капитан-лейтенанты эди.

ЭМИНОВА Энзиле
Тиббият хызметининъ кучюк лейтенанты

Энзиле Эминова Улу Ватан дженкининъ ильк куньлеринден 
урушкъа кире. 51-нджи ордунынъ 106-нджы дивизиясындаки  

197-нджи автобатальонгъа сани-
тария хызметининъ башы оларакъ 
тайинлене.

1942 сенеси оны Дженюбий джебэ-
нинъ 37-нджи ордусына кирген экин-
джи автобатальонгъа тиббият хызме-
тининъ башы этип ёллайлар. Ростов, 
Сталинград шеэрлери ичюн алынып 
барылгъан дженклерде хусусан буюк 
ишлер япа. Маджаристан, Полония, 
Романия, Чехословакиянынъ онлар-
нен шеэрлерини азат этювде къат-

наша ве дженкни Алманияда битирип, 1945 сенесининъ сонъ-
унда тынч аяткъа къайта.

АБИБУЛЛАЕВА Къаясултан
Офицер

Къаясултан Абибуллаева 1929 сенеси фельдшерлик окъув 
юртуны битирген сонъ Акъмесджит районынынъ меркезий 
хастаханесинде чалышып башлай. 1932 сенеси оны район 
сагълыкъ сакълав болюгининъ мудири этип тайинлейлер.

1929 сенесинден 1941 сенесине къадар Акъмесджит район 
шурасынынъ депутаты ола.

Дженк башлангъанынен оны ордугъа чагъыралар ве 
Къара денъиз флотунынъ Николаев шеэринде мейдангъа 
кетирильген кочюджи санитария къысымынынъ башы этип 
тайинлейлер.

Душман совет ордусыны эп сыкъыштыра. Къаясултан хыз-
мет эткен къысым да чекиле-чекиле Акъяргъа барып чыкъа. 
Олар Клепальная балка деген ерге барып токътайлар. Бу 
ерде Къара денъиз флотунынъ якъарлыкъ базасы ерлеш-
кен ола. Душман бу балканы бомбалап башлай ве о,  уруш-
нынъ энъ къызгъын ерине чевириле. Аят-мемат дженки кете. 

Къаясултан яралыларны багълагъанда янында  душман 
минасы патлап, онынъ озю де агъыр яралана. Аскерлер 
эмширени къоллары устюнде котерип, дженк мейданындан 
чыкъаралар, яралы аягъыны багълайлар. Энди агъыр яра-
лыларны эмшире яткъан ерге кетирелер ве о, яткъан еринде 
оларны операция япа.

1942 сенеси агъыр яралыларнен бирликте Къаясултанны 
да Буюк топракъкъа — Батумгъа ёллайджакъ олалар. Лякин 
эмшире Акъярны ташлап кетмекни ред эте ве кене Клепальная 
балкагъа къайта. Шу ерде косьтерген ярарлыкълары ичюн 
оны «Къызыл Йылдыз» орденинен мукяфатлайлар.

1942 сенесининъ  июнь айында душман Акъяргъа кире. 
Июль айынынъ башында  исе Алий Баш команданлыкътан 
шеэрни терк этюв акъкъында эмир келе.

Къаясултанны якъалап, Алманиягъа ёлламакъ  ичюн 
Бельбек демирёл станциясына алып баралар. Поездгъа 
минеяткъанда къыз къача ве  Куньтугъан коюне барып чыкъа. 
Душман бу ерде онынъ пешине тюшкенини дуюп, Сакъкъа 
кете. Анда да Къаясултанны сербест быракъмайлар, эп 
араштыралар.

Кезлевге ташлангъан совет десантынынъ командири 
Федор Павлов десанттан сагъ къалгъан адамлардан гизли 
ватанперверлик тешкилятыны мейдангъа кетиргенини билип, 
онъа барып къошула. Бу тешкилятта онъа  биринджи месу-
лиетли вазифени берелер. О, Мойнакъ санаториясындаки 
Мефодий деген бир хаин саткъынны ёкъ этмек керек эди. 
Оны тапа ве тапанджадан учь кере атып, агъыр яралай. 
Мефодийни аджеле операция япалар. Лякин къуртарып ола-
майлар. О, вефат эте.

Душман аткъан адамны араштырып башлай. Къаясултан 
партизан отрядына кетмеге меджбур ола ве Къырымда дженк 
биткенге къадар партизанлар сафында ола.

1944 сенеси бутюн халкъымызнен сюргюн олунгъан 
Къаясултан Абибуллаева Озьбекистаннынъ Ташкент виляе-
тиндеки Бостанлыкъ районына бакъкъан Тавакъсай деген 
къасабагъа барып тюше ве анда яшай.

КЕЧЕДЖИЕВА Зера
Офицер

Зера Кечеджиева 1914 сенеси Багъчасарай шеэринде 
догъгъан. 1937 сенеси Къырым тиббият институтыны битирип, 
Коккозьдеки Куйбышев район хастаханесинде хирург олып 
чалышкъан. Дженк башлангъанынен (25.06.1941 с.) оларны 
арбий хызметке чагъырып, джебэге ёллайлар. О барып тюш-
кен 17—50 санлы госпиталь Акъмесджитте ерлешкен 51-нджи 
ордунынъ эркянына кире эди. 1941 сенеси октябрь айынынъ 
сонъунда алманлар Акъмесджитке якъынлагъанларында 
оларны Кубаньгъа авуштыралар. Бойлеликнен 1943 сенеси-
нинъ баарине къадар эвакогоспитальде чалыша.

Зера Кечеджиева сюргюнликтен къайткъан сонъ Акъ
месджит шеэринде, Овощная сокъагъындаки 27-нджи эвде 
яшады.  

ТОПЧЫ Себия
Офицер

Дженк арфесинде Себия Топчы Акъмесджит тиббият 
институтыны битирип ишке ёлланма ала. Ватан муаребеси 
башлангъанынен гонъюлли оларакъ джебэге кете ве алевли 
ёлларны басып кечип, дженктен сагъ къайта.

Онынъ агъасы Джафер Топчы — майор эди. Дженк мейдан-
ларында косьтерген джесюрликлери ичюн эки кере — бир 
кере сагъ экенде, экинджи кере эляк олгъан сонъ Советлер 
Бирлигининъ Къараманы унванына такъдим этильди. Лякин, 
шай да онъа бу унванны бермедилер. Джафер Топчы дженк 
битеяткъанда Алманияда эляк олды. Себия Топчынынъ къар-
дашлары Сеитваап ве Якъуб да  дженкте эляк олдылар.

АБДУРЕИМОВА-ТАШЧЫ Фатма
Фатма Багъчасарайда догъгъан. 1938 сенеси Ялта фар-

мацевтика техникумыны битире. Дженк башлангъанынен оны 
ордугъа алып, Кефе шеэриндеки пияделер полкына санин-
структор этип ёллайлар.

Фатма хызмет эткен къысым чекиле-чекиле Акъяргъа келип 
чыкъа. 1941 сенесининъ ноябринде резерв полкына ёлланыла. 
Анда 23-нджи санитарлар ротасына тайинлейлер. Шу йыл-
нынъ декабринде о хызмет эткен санбат Инкерман таш къо-
баларына барып ерлеше. Фатма иште шу къобадаки ерасты 
госпиталининъ иляджханесинде хызмет эте. Акъяр мудафа-
аджылары, шу джумледен о хызмет эткен къысым, декабрь 
урушларында душмангъа къаршы буюк федакярлыкънен 
дженклеше.

Бу полккъа аджайип командир Осман Караев комиссар-
лыкъ япа эди. Бу мудафаа нокътасында  Фатма Абдуреимова-
Ташчы, Мария Бойда, Шевкъие Абдураманова, Зоя Медведова, 
Валя Кучерявая киби джесюр къызлар буюк федакярлыкънен 
дженклештилер.

АБИБУЛЛАЕВА  Шевкъие
Шевкъие Абибуллаева Акъяр дживарындаки Къамышлы 

коюнде догъгъан. Шевкъие дженкнинъ ильк куньлеринден 
Акъяр мудафааджыларынынъ сафына къошулды, оларнынъ 
коюндеки мектепте ерлешкен арбий госпитальде эмшире 
олып чалышты.

Вазиет феналашкъанда Къамышлыдан Акъяргъа чекиль-
мек эмири келе. Бу ерде де ана-баба куню... Душман эп 
къуршун ягъдыра. Яралыларнынъ сайысы ёкъ. Шевкъие 
гедже-куньдюз тыныш бильмей чалыша. Мудафааджылар 
душмангъа къаршы амансыз курешелер.

Фашистлер тынч эалини де аджувсыз къырып башла
гъанда Шевкъиени Мелитопольге ёллайлар. Лякин анда да 

облаванен бутюн къадын-къызларны якъалап, Алманиягъа 
ёллагъанларыны корьген сонъ Шевкъие кене Акъяргъа 
къайта. Мында кельгенде огъурсыз къара хабер эшите. 
Аилеси телеф олгъан.

Шевкъие партизанларнен багъ тутмакъ ёлларыны арай. 
Не исе де Владимир Губенко деген партизаннынъ группа-
сына къошула. Шевкъиени эки партизаннен аналары яша-
гъан Къамышлы коюне разведкагъа ёллайлар. Къыз келип 
озь эвлерине киргенинен фашистлер оны якъалайлар. Лякин 
ватанпервер адамларнынъ ярдымынен о гестаподжылар-
нынъ къолундан къуртула ве Багъчасарай бетке кетип, 
Чуфут-Къаледе гизлене.

1944 сенесининъ майысында Акъяр душмандан азат олуна, 
ве Шевкъие Балыкълавагъа келип, флот штабында чалышып 
башлай.

Дженктеки дженкявер хызметлери ичюн Шевкъие I дере
джели Ватан дженки орденинен, бир сыра медаллернен 
мукяфатлана.

Сюргюнликтен та етмишинджи сенелери тувгъан Къы
рымына къайткъан Абибуллаева Къарасувбазар шеэрине 
келип ерлешти ве мында яшады.

АБИЕВА Айше
Абиева Айше Багъчасарай районынынъ Алма-Тархан 

коюнде догъды. Дженктен эвель тиббият окъув юртуны битир-
ген къыз дженкнинъ экинджи куню арбий хызметке, медсан-
баткъа кете ве агъыр дженк йылларынынъ мушкюлликлерини 
эрлернен бир сырада башындан кечире.

Бахты бар экен, бир чокъ арбий мукяфатларнен дженктен 
сагъ-селямет къайта. Лякин теэссюф ки, онынънен бир куньде 
дженкке кеткен Амит агъасы эбедий оларакъ дженк мейда-
нында къалды.

АБЛЯКИМОВА Менсаре
Менсаре Аблякимова Маякъсалындан дженкке кеткен. Ор 

къапы этрафындаки урушларда иштирак эткен. Юзлернен 
яралыларны дженк мейданындан чыкъарып, олюмден 
къуртаргъан. Лякин агъыр урушларнынъ биринде озю де 
яралангъан.

Чонгъар этрафындаки урушларда контузиягъа огърай. 
Госпитальде узакъ муддет тедавийлене. Тюзелип чыкъкъан 
сонъ кене сафкъа къайта.

Менсаренинъ агъасы Абдурахман Аблякимов да офицер 
эди. О, дженктен къайтмады. Къараманджа эляк олды.

Менсаре Аблякимова гъалебеден сонъ ана-Ватаны 
Къырымгъа дегиль де, узакъ Орта Асиягъа кетип, Самаркъанд 
виляетининъ Лянгар деген шахтёрлар къасабасына барып 
тюше ве анда хастаханеде чалыша. Сонъра Сырдарья 
виляетине авуша. Анда да озь зенааты боюнджа ишлей.

АБЛЯМИТОВА 
    Васфие (Валентина)

Ленин районында яшагъан фельд-
шер Васфие (Валентина) Аблями
това 1943 сенеси гонъюлли оларакъ 
дженкке кете. Эсасен Керчьке десант 
тюшюрильген сонъ о этрафларда 
дженклеше.

АЙВАЗОВА Решиде
Алупкада догъып оськен Решиде дженк башлангъанда 

гонъюлли оларакъ Ватан имаесине кете.
70-нджи ордуда тиббият хызметчиси оларакъ хызмет 

эткен къызны сонъра 357-нджи айры тиббият батальонына 
ёллайлар.

Иште о къысымнен Курск кеме-
ринде олгъан аят-мемат урушла-
рында иштирак эте. Арбий ярар-
лыкъларыны козь огюне алып, оны 
«Дженкявер хызметлери ичюн» меда-
линен мукяфатлайлар. Дженкнинъ 
башындан сонъуна къадар джебэде 
хызмет эткен Решиде Айвазова 1945 
сенесининъ сентябринде тынч аяткъа 
къайта.

АРИФОВА Нурие
Арифова Нурие Алушта районынынъ Кучюк-Озен коюнде 

догъгъан. Нуриенинъ акъайы арбий адам олгъанындан себеп, 
апайыны да озю хызмет эткен Николаев шеэрине алгъан. 
Арадан чокъ кечмей дженк башлангъан. Дженк илян этильге-
нинен Умер Мазинов дженкке кеткен. Нурие кериге чекильген 
къысымларнен берабер Къырымгъа келип чыкъа.

Алуштада тешкиль олунгъан санитарлар азырлав кур-
сында окъуп, санинструкторлыкъ япа.

Дженк башлангъанынынъ экинджи айында джебэге 
ёлланма ала. О, санитар поездинен Акъяргъа кете ве барып 
чыкъар-чыкъмаз санитар поезди бомбалана. Чокъ адам яра-
лана. Яралыларны Кавказгъа ёллайлар. Нурие де оларнен 
кете. Бойлеликнен Дженюбий Кавказдаки 75-нджи транс-
порт батальонында хызмет эте. Чокъ чарпышувларда юзлер-
нен яралыны дженк мейданындан алып чыкъа. Къырымны 
азат этювде къатнаша ве дженк ёлуны гъарпкъа таба девам 
эттире.

Гъалебеден сонъ къырымтатарларны Орта Асиягъа алып 
кетмек ичюн махсус вагон айыралар. Онда 68 дженкчи 
узакъ «сефер»ге ёл ала. Оларнынъ арасында эки дженкчи 

къадын — Нурие Арифова ве Асие Шабанова да ола. Олар 
Озьбекистаннынъ Къокъанд шеэрине барып чыкъалар. 
Андан Нурие догъмушларыны къыдырып башлай ве оларны 
Бекабад районынынъ Дальверзин-2 совхозындан барып 
тапа. Сонъундан Янъыёл шеэрине авуша. Бу ерде акъайынен 
къавуша. Эки эвлят осьтюрелер.

Нурие Арифова дженктеки ярарлыкълары ичюн Ватан 
дженки ордени, ондан зияде медальнен такъдирлене.

АСАНОВА Пакизе
1941 сенеси 15 яшында олгъан Пакизе Асанова досту Клава 

Соловцованен бирликте Акъяргъа арбий госпитальге барып, 
яралыларгъа хызмет этелер.

1942 сенеси душман бомбалавындан яралана. Немселер 
Акъяргъа бастырып киргенде Пакизеде гангрена башлай. 
Аджеле суретте операция япып, тедавийлемек ичюн оны Буюк 
топракъкъа госпитальге ёллайлар.

БЕРБЕРОВА Фаня Биляловна
1920—1925 сенелери Ялтада догъгъан. Денъизджи. 1942 

сенеси июль 3-те Акъяр мудафаасында бельгисиз гъайып 
олгъан.

БУРНАШЕВА Эдие (Идилия)
Дженк башлангъанда Эдие Бурнашева он еди яшында 

къыз эди. Бу вакъыткъа къадар энди эмширелер азырлав кур-
сыны битирген генч гонъюлли оларакъ джебэге кете ве Керчь 
ичюн кеткен агъыр урушларда яралангъан аскерлеримизге 
тиббий ярдым косьтере. Бу ерден 46-нджы ордуны Кавказгъа 
авуштыралар. Сержант Эдие Бурнашева да дженкчилери-
мизнен берабер анда кете. Озь къысымларынен Украина 
топрагъыны азат этювде къатнаша.

Дженк иштиракчилери 
Эдие Бурнашева (солда) 
ве Гульсум Суфьянова.

Булгъаристандаки 
Перник шеэриндеки 

музейде сакъланмакъта 
олгъан ресими.

Даа ордуда экенде 
Одессада къырымта-
тарлар сюргюн этиль-
генини эшите ве къо-
рантасыны араштырып 
Озьбекистангъа кете. 
Аилесини Сырдарья виляе
тинден тапа. Шундан сонъ 
эвлене ве олар Янъыёл 
шеэрине авушалар. Он 
беш йылдан зияде анда 
медпунктта мудир олып 
чалыша ве биринджилер 
сырасында 1969 сенеси 
Къырымгъа коче. Лякин 
Ватанда йылларнен про-
пискасыз, акъ-укъукъсыз 
яшай ве, ниает, Акъмесджит 
дживарындаки Мамакъ 

(шимди Строгановка) хастахане-
сине ишке ерлеше, эмшире оларакъ 
чалышып башлай.

Олар, омюр аркъадашы, дженк 
иштиракчиси, сабыкъ лейте-
нант Шукри агъанен эки эвлят 
осьтюрдилер.

Э. Бурнашева II дереджели Ватан 
дженки, III дереджели «Джесюрлиги 
ичюн» орденлернен, «Дженкявер хыз-
метлери ичюн», «Кавказнынъ мудафа-
асы ичюн», «Алмания узеринден къа-
занылгъан гъалебе ичюн» киби онгъа 
якъын медальнен мукяфатланды.

Эдие Бурнашева 
(сагъда) 1942 сенеси 

Тбилисиде.

Эдие Бурнашева 
1941 сенеси дженкке 
кетюв арфесинде.

ГОВОРИТОВА Лютфие
Лютфие дживан къыз экенде гонъюлли оларакъ дженкке 

кете. 1941 сенесининъ октябринден 1945 сенесининъ июль 
айына къадар дженклеше. 3-нджи Украин джебэсининъ 
аскерлеринен дженклеше-дженклеше та Полониягъа ве 
Шаркъий Пруссиягъа барып чыкъа.

Лютфие джебэге кеткенде 22 яшында ола. Техникумны 
битирип, Алушта район иджра комитетинде икътисадиятчы 
олып чалыша.

Ильк дженкявер ёлуны исе Акъярда «Абхазия» теплохо-
дында башлай. Онынънен Кавказгъа, Туапсеге барып чыкъа. 
Нурие Мазинова, Мунире Кучерова деген джариелеринен 
75-нджи юк-транспорт батальонында санинструктор олып 
хызмет этелер.

— Душмандан интикъам алмакъ, атмакъ, ольдюрмек макъ-
садынен дженкке кеттик, — деп хатырлагъан эди Лютфие 
апте, — лякин ойле олды ки, мен биринджи тиббий ярдымны 
12 немсе аскерине косьтердим. Оларны Акъяргъа госпитальге 
озгъардым.

Дженк сонъуна якъынлагъанда Лютфие Говоритова 
дженкчи койдеши Сейдамет Кучюкнен дженк мейданында 
расткелише. Эки яш бир-бирлерини бегенип эвлене ве 
бахытлы омюр къуралар.

ГЪАФАРОВА О. С.
1939 сенеси Багъчасарай тиббият окъув юртуны битирген 

Гъафарованы чалышмакъ ичюн Дженюбий демирёл балалар 
санаториясына ёллайлар. Чокъкъа бармай дженк башлана. 
Эмшире джебэге кете ве 143-нджи медсанбатта хызмет этип 
башлай. Мында дженк шараитинде тиббият хызмети косьте-
рюв боюнджа къыскъа курсны кече ве арбий тиббият фельд-
шери оларакъ Къырым джебэсиндеки 157-нджи арекеттеки 
дивизиянынъ 338-нджи окъчылар полкына ёлланыла.

Керчь, Еди-Къую этрафларында отькерильген арбий опе-
рацияларда о да иштирак эте ве 1942 сенесининъ февра-
линде Къырымны ташлап Шималий Кавказгъа кетмек эмирини 
ала.

Гъафарованы андан Биринджи Украин джебэсининъ эркя-
нында олгъан 30-нджы окъчылар дивизиясындаки 59-нджы 
топчылар полкына ёллайлар.

Новороссийск шеэрине якъын олгъан Натухаевка станция
сындан олар Украинагъа ёл алалар ве онынъ шеэр ве койле-
рини душмандан азат этелер. Житомир ичюн олгъан уруш-
ларда Гъафарова яралана. Госпитальге тюше. Тюзельген 
сонъ анда да (588-нджи госпиталь) хирургия эмширеси этип 
къалдыралар.

Полония, Чехословакия, Алманияны кечип, дженкни Берлин 
дживарында битире ве  Озьбекистаннынъ Самаркъанд шеэ-
рине кете. Анда да яшай.

ДЕРМЕНДЖИ 
    Сабрие Эреджеповна

Тамань окъчылар дивизиясына 
бакъкъан 276-нджы ОРРнинъ 372-
нджи дивизиясында башта писарь, 
сонъра исе разведкаджы олып хызмет 
эткен. Дженктеки ярарлыкълары ичюн 
«Ватан дженки» ордени ве ондан 
зияде медальнен мукяфатлангъан.

ДЖЕППАРОВА Леман Алимовна
1916 сенеси Алушта шеэринде догъгъан. Техник-интендант. 

1942 сенеси апрель 18-де батырылгъан «Сванетия» теплохо-
дында эляк олгъан ве денъизде дефн этильген.

ИБРАИМОВА Айше
Улу Ватан дженки башлангъанда Айше Ибраимова эмшире 

олып чалыша эди. Оны ордугъа алалар. О дженклешкен 
батальоннынъ аскерлери Полония, Чехословакия, Алманияны 
фашизм эсаретинден азат этювде фааль дженклеше. Айше 
1941 сенесинден 1945 сенесине къадар урушларда иштирак 
эте.

Сюргюнликке огъратылгъан сонъ исе Озьбекистаннынъ 
Самаркъанд виляетине бакъкъан Джума станциясында яшай.

ИБРАИМОВА Алиме
Алиме Ибраимова 1910 сенеси Багъчасарай шеэ-

ринде догъгъан. 1928 сенеси тиббият окъув юртуны бити-
рип, Къарачай-Черкессиягъа, сонъра исе андан да 
Къыргъызыстаннынъ пайтахты Фрунзеге чалышмагъа кете. 
Бирлешкен хастаханеде хирургия болюгинде эмшире ола.

Экинджи дюнья дженки башлангъанынен Алиме ордугъа 
чагъырыла ве 4109-нджы эвакогоспитальде хирургия эмши-
реси вазифесини алып бара.

Агъыр куньлерде хасталаргъа нумюневий хызмет косьтер-
гени ичюн СССР Сагълыкъ сакълав комиссарлыгъы Алиме 
Ибраимовагъа энъ самимий, сыджакъ сёзлер язылгъан  
Урьмет ярлыгъыны такъдим эте.

1942 сенеси Къыргъызыстан укюмети Алиме Ибраимованы 
озь аппаратына инструктор оларакъ чагъырып ала. 1943 
сенеси Къыргъызыстан ССР Юкъары Шурасынынъ Пре
зидиумы Алиме Ибраимованы «Улу Ватан дженки куньлеринде 
Къыргъызыстан эмекдарларыны даа яхшы тедавийлев саа-
сында намуслы чалышкъаны ичюн» деген Урьмет ярлыгъынен 
мукяфатлай.

Ондан сонъ да тынч йылларда косьтерген федакярлыгъы 
ичюн бир сыра медаллер, Фахрий ярлыкълар, тешеккюрна-
мелернен мукяфатланды.

ИБРАИМОВА Гульджиан
Гульджиан Ибраимова Акъмесджит районынынъ Кирлеут 

коюнде догъгъан. Ильк тасилини шу койнинъ мектебинде 
алгъан. Сонъра Керчьке кетип, анда фельдшер-эбанай-
лыкъ окъув юртунда окъугъан. Окъувыны битирген куньлери 
дженк башлангъан. Гонъюлли оларакъ йигирми яшлы къыз 
дженкке кете. 1944 сенесининъ июлине къадар Акъяр, Къачы, 
Новороссийск, Донбасс ве дигер шеэрлерде душмангъа 
къаршы алынып барылгъан урушларда иштирак эте. 400-ден 
зияде яралыгъа тиббий ярдым косьтере. Ойле куньлер олгъан 
ки, бир куньде дженк мейданындан 20—30-гъа якъын яралыны 
алып чыкъкъан ве ярдым эткен. Бунынъ ичюн о «Джесюрлиги 
ичюн» медалинен такъдирленген.

Дженктен сонъ Донбасста къалып 1947 сенесинедже шах-
тада тиббият эмширеси олып чалыша. 1947 сенеси аилесинен 
Самаркъанд виляетининъ Нурата районына кочип келе.

ИБРАИМОВА Зейнеп
Зейнеп Акъярда догъып осьти. Экинджи дюнья дженки 

башлангъанынен акъайы Амит Акимов дженкке кетти. Зейнеп 
къызчыгъы Севильнен къалды. О, къызыны Корбекте яша-
гъан тизесине къалдырып, озю Акъяр мудафааджылары 
сафына къошулды. Онынъ иши бир бакъкъанда пек саде 
эди. Ашчылыкъ. Лякин агъыр шараитте эр кунь бир къач кере 
бинълернен адамны ашнен темин этмек къолай ишми? О, 
«Эльбрус» деген ялдайыджы базада хызмет этти. Токътавсыз 
бомбалав ялдайыджы базаны эвакуация япмагъа меджбур 
этти. Когертеде эр кес — арбийлер де, адий хызметчилер де, 
яралылар да, эллерине силя алып, бомбардуман самолёт-
ларны окъкъа тута, оларны ич олмадым ушкютмеге тырыша 
эдилер. Иште, бойле шараитте ялдайыджы база ачыкъ 
денъизге чыкъып Кавказ ялыларына ёл алды ве, ниает, олар 
Туапсеге келип чыкъалар. Иште, шу куньлердеки джесюрлиги 



117

I къысым. Дженк ёлларында

ичюн командир онъа «Джесюрлиги ичюн» медалини такъдим 
этти. Лякин бу ерде де тынч яшайыш ёкъ эди. Кене шу бомба-
лав, токътамай тревога илян этиле ве иляхре. Душман уджюм-
леринден биринде бомба тамам ялдайыджы базанынъ ашайт 
блогына тюше. Сагъ къалгъан Зейнеп, насыл олмасын дженк-
чилерни ашсыз къалдырмамакъ ичюн бутюн чарени коре. 
Шу беджериклигинден сонъ оны ашайт блогына инструктор 
тайин этелер. Блокта исе бир къач ашхане бар. Зейнеп олар-
нынъ ишини буюк усталыкънен тешкиль эте.

1944 сенесининъ башында Зейнеп акъайы Амит Акимов 
дженкте эляк олгъаны акъкъында хабер ала.

Къырым душмандан азат олгъан сонъ «Эльбрус» ялдайыджы 
базасы Акъяргъа къайтып келе. Онынънен берабер тувгъан 
юртуна Зейнеп де келе. Амма о энди къызы Севильчикни тап-
май. Зейнеп шу базада ишлеген Алексей Титов деген кимсеге 
акъайгъа бара. Олар къызчыкъны берабер араштырмагъа 
башлайлар.

Дженк йылларындаки ярарлыкълары ичюн Зейнепке 
командири бир кереден учь дженкявер медаль: «Дженкявер 
ярарлыкълары ичюн», «Акъяр мудафаасы ичюн» ве «Кавказ 
мудафаасы ичюн» медаллерини такъдим эте.

Ниает, Зейнеп къызынынъ сагъ-селямет олгъаныны биле, 
арадан чокъ йыллар кечкен сонъ олар корюшелер. Энди 
Севильнинъ озю бала-чагъалы олгъан. Зейнеп исе учь 
торуннынъ битасы ола. Олар арадан тек 31 йыл кечкен сонъ 
бири-бирине къавушалар.

ИБРАИМОВА Зоре
Зоре Ибраимова дженк башлангъанынен ордугъа кете. О, 

1939 сенеси Алупкада эки йыллыкъ тиббият-санитария мекте-
бини битирип, эки йыл Мисхорда чалыша.

Ордуда Джанкойдеки сейяр госпитальнинъ хирургия 
болюгинде хызмет эте. Сонъра Харьков, Ворошиловград, 
Орджоникидзе, Нальчик шеэрлеринде ола.

Ордудан 1945 сенеси тиббият хызметининъ старшинасы 
унванында къайта. Улу Ватан дженкининъ офицери Сервер 
Амзаевнен аиле къуралар ве Озьбекистаннынъ Ташкент 
виляетиндеки Бекабад шеэринде яшап башлайлар.

Ибраимова анда маден заводынынъ поликлиникасында 
озь зенааты боюнджа ишини девам эттире. 

ИЗМАЙЛОВА Алиме
Алиме Измайлова Къарасувбазар шеэринде балалар 

эвинде тербиелене ве анда да орта мектепни битире. Шундан 
сонъ Акъмесджиттеки тиббият институтында тасиль ала. Оны 
мувафакъиетнен битирип чыкъкъан сонъ Акъмесджиттеки 
эпидемиология станциясына ишке ёллана.

Къырым алманлар тарафындан басып алынмакъта 
олгъан бир девирде Акъмесджит эпидемиология станциясы 
Озьбекистангъа кочюриле. Бойлеликнен, Алиме Бухара шеэ-
рине барып тюше. Анда юкъунчлы хасталыкълар хастаха-
несинде чалыша. Лякин бутюн мемлекет душмангъа къаршы 
куреш алып баргъанда о четте тынч отурып оламады ве 
гонъюлли оларакъ дженкке кетти. Оны Горький шеэрине къыс
къа муддетли арбий курсларгъа ёллайлар. Окъувны битирген 
сонъ Сталинград джебэсине медсанбаткъа хирург оларакъ 
ёллайлар ве анда да эляк ола.

Омюр аркъадашы Эмир-Усеин Меметовнынъ  талийи де 
фаджиалы ола. Къырымда гизли ишке къалдырылгъан Эмир-
Усеинни гестапо къолгъа тюшюре ве джанаварджасына 
чекиштирип ольдюрелер.

ИСЛЯМОВА Медине
Медине Ислямова 1924 сенеси догъгъан. 1939 сенеси Ялта 

медтехникумына окъумагъа кирген. Дженк башлангъанынен 
онъа диплом берип Балыкълава хастаханесине чалышма-
гъа ёллайлар. Сонъра Акъярда, Херсонесте госпиталлерде 

чалыша. Яралыларгъа тиббий ярдым косьтере. 1944 сенеси 
бутюн халкъымызнен берабер о да сюргюнликке огърай эм 
де Мари АССРге, Юрин районына тюше ве дагъ комбина-
тында чалыша.

Ватангъа авдет олгъан сонъ Ички (шимди Советский) 
районындаки Красногвардейск коюнде яшай.

ИСМАИЛОВА Хатидже
Акъмесджит шеэринде тиббият курсыны битирген Хатидже 

шеэр хастаханелеринден биринде эмшире олып чалыша. 
Дженк башлангъанынен гонъюлли оларакъ джебэге кете. 
Донбасс шеэри дживарында ерлешкен 99-нджы кочюджи 
хирургия отрядында, 1942 сенесинден исе тиббият-санитария 
батальонында эмшире оларакъ хызмет эте.

Дженктен сонъ Озьбекистангъа кете ве Ташкент тиббият 
окъув юртуна окъумагъа кире. Оны битирген сонъ Джизакъ 
виляетининъ Зарбдар къасабасында хастаханеде чалыша.

КЕРИМОВА Февзие
Февзие Керимова Балыкълава районынынъ Кучюк Муско

мия коюнде догъгъан. Олар аиледе секиз бала олгъанлар.
Дженк башлангъанда оларнынъ чокъусы (Февзие, Гульсум, 

Наиле, Суфьян) дженкте иштирак эткенлер.
Февзие яш эди. О, дефаларджа мураджаат этип, гонъюлли 

оларакъ дженкке кете. Ялыбою ордусынынъ 388-нджи диви-
зиясында тиббият-санитария батальонында сиясий етекчи-
нинъ ярдымджысы олып хызмет эте. Акъяр дженкинде къат-
наша. Эсирликке тюше. 

Оларны Акъмесджитке кетиргенде Февзие чаресини тапып 
къача. Лякин сонъундан оны кене якъалайлар ве Австриянынъ 
Вена шеэрине къуллукъкъа айдайлар. Америкалылар азат 
эткен сонъ бир къач фильтрацион лагерьлерден тешкерюв
лерден кечип, Озьбекистангъа ёлланыла. О, анда Ташкент 
шеэрине тюше ве балалар багъчасында чалыша.

КУРДАЕВА А. С.
1906 сенеси Алушта районынынъ Корбек коюнде догъ-

гъан. Дженкте фельдшер оларакъ хызмет эткен. Къорантасы 
Акъмесджит шеэринде яшай.

КУЧЕРОВА Мунире Нафе
Мунире 1921 сенеси Алушта районында догъгъан. Адий 

аскер. 1945 сенеси март 18-де эляк олгъан. Шаркъий 
Пруссиянынъ Дой-Мирау шеэринде дефн этильген.

КЪУРТБАБАЕВА Лейля
Лейля Къуртбабаева Ички райо

нындаки Антай коюнде догъды. 
Экинджи дюнья дженкининъ башын-
дан сонъуна къадар 2-нджи 
Белорусие джебэсинде авиамоторист 
олып хызмет этти. Гвардиялы сержант 
Л. Къуртбабаева дженктеки ярар-
лыкълары ичюн бир сыра дженкявер 
медаллернен мукяфатланды.

КЪУРТАДЖИЕВА Хатидже
Хатидже Къуртаджиева 1917 сенеси Акъмесджит районы-

нынъ Аян коюнде чокъбалалы къорантада догъа. Хатидже 
1930 сенеси башлангъыч мектепни битиргенде аиле шеэрге 
коче. Къыз трамвай паркында кондуктор олып чалыша 
башлай. Сонъра тиббият хадимлери азырлав мектебине 
окъумагъа кире ве оны битирип, арбий госпитальде чалыш-
магъа ёлланма ала.

Дженк башлангъандан сонъ Хатидже чалышкъан госпи-
таль эвакуация олуна. Олар джаяв-джалпы Алуштагъа, андан 

Ялтагъа ве, ниает, Акъяргъа барып чыкъалар ве о ерден де 
Туапсеге, Туапседен исе Кисловодск шеэрине кетелер.

Андан озь къысымынен Полониягъа барып чыкъа. Бу ерде 
онъа старшина унваны бериле. Бир къач кере медаллер-
нен ве «Санитария хызметининъ аляджысы» нишанынен 
такъдирлене.

Дженкнинъ сонъунда Алманияда хызмет эткен нишанлысы 
Къадырдан мектюп ала ве онынънен корюшмек ичюн ёлгъа 
чыкъа. Алманияда олар эвленелер. Хатидже кене Полониягъа, 
хызмет эткен ерине къайта. Олар истифагъа чыкъкъан сонъ 
берабер Къыргъызыстангъа кетелер ве Талас районында  
яшап башлайлар. Сонъра Озьбекистаннынъ Ташкент виляе
тиндеки Алмазар къасабасына авушалар. Хатидже о ерде 
хастаханеде чалыша. Бир огъул ве бир къыз корелер. Олар 
да буюп, аятта озь ёлларыны тапалар.

МАМБЕТОВА Азизе
Азизе Мамбетова 1919 сенеси 

Кезлевде догъа. Еди йыллыкъ мек-
тепни битирген сонъ Ялта тиббият 
окъув юртуна окъумагъа кире. Оны 
битирип эмшире оларакъ чалышып 
башлай. Дженк башлангъанынен 
ордугъа алалар.

1943 сенесининъ декабринде 
бизимкилер Керчь дживарына десант 
ташлайлар. Олар ялыгъа якъынлаш-
къан сайын душман самолётлары 
оларгъа шиддетли уджюм этелер. 
Ана-баба куню...

Иште, шу вакъытта гемилернинъ биринде кезлевли джесюр 
эмшире къыз Азизе де олгъан.

Теркибинде Азизе Мамбетова олгъан 4354 санлы хирургия 
госпитали де десантчыларнен бир келип, мында пекише ве 
яралыларгъа аджеле ярдым косьтерип башлай.

Къырым азат олгъан сонъ дженкчилернен бир сырада 
арбий госпиталь де гъарпкъа, Авропа бетке йылыша. Эбет 
Азизе де озь госпиталинен эди.

Гъалебени о, Маджаристанда къаршылай. 1945 сенеси 
Азизени Чехословакиядан Узакъ Шаркъкъа ёллайлар. Лякин 
олар ёлда экенде японларнен олгъан дженк энди биткени 
илян этиле. Бойлеликнен госпиталь дагъытыла. Азизени исе 
эсир тюшкен аскерлернинъ лазаретине ёллайлар. Онда чокъ 
вакъыт олмай. Тынч омюрге къайта. Башта Къырымгъа келе. 
Лякин бу ерде онъа меселени анълатып, Озьбекистангъа 
кетмекни буюралар. Бойлеликнен о, Чырчыкъ, Самаркъанд 
шеэрлеринде озь зенааты боюнджа чалыша.

Азизе Мамбетова 1989 сенеси ана-Ватангъа къавушты ве 
Лесновка коюне ерлешти.

МАМБЕТОВА Сание
Сание Мамбетова Къарасувбазарда догъгъан. Акъяр 

мудафаасында иштирак эткен. Гъалебеден сонъ Минск шеэ-
ринде яшагъан. 1970 сенеси вефат этти. Минск шеэриндеки 
Чижовка мезарлыгъында дефн этильген.

МОСКВИТИНА (Черкезова) Фатиме
Фатиме Москвитина (Черкезова) Акъмесджитте догъгъан. 

Бабасы эрте олип, анасы эки баланен къалгъан. Фатиме 
балалар эвинде тербиеленген. Орта мектепни битирген сонъ 
тиш экимлигине окъугъан. Сонъра Ялтада чалышып башла-
гъан. Иште, шу вакъытта дженк башлангъан. О, гонъюлли 
оларакъ дженкке кеткен. Керчь-Кефе десантларында ишти-
рак эткен. Бундан гъайры да чокътан-чокъ урушларда къат-
нашып, юзлернен яралыларны дженк мейданындан алып 
чыкъкъан.

Дженктен сонъ Ростовда дженк сакъатлары госпиталинде 
тиш экими олып чалышкъан. Къызы да ана зенаатыны кутип 
Ростов тиббият институтыны битирип, эким олды. 

МУРАТОВА Зоре Тохтаровна
1922 сенеси Акъмесджит шеэрининъ Битакъ къасабасында 

догъгъан. Ордугъа медтехникумны битирген сонъ амелият 
кечмекте олгъан Дербент шеэринден алынгъан. Полониянынъ 
Закопанье шеэринде эляк олгъан. Бу акъта Подольск шеэрин-
ден сержант ве аскерлерни эсапкъа алув боюнджа болюк-
нинъ башы подполковник Костылёв озюнинъ 69490 ракъам-
нен ёллагъан мектюбинде бильдирген.

МУСТАФАЕВА Зейнеп
Багъчасарай тиббият окъув юртуны битирген эмшире 

Зейнеп Мустафаева 1940 сенесининъ кузюнде Зуя районына 
ишке келе. 1941 сенеси дженк башлангъан куню эркеклер-
нен бир сырада Зейнеп де досту Сельме Усеинованен район 
арбий комиссариатына келип, джебэге ёлламаларыны риджа 
эте. Эки дост бу ерден де айырылып, чешит ерлерге тюшелер.

Сельме Зейнепни та 1942 сенеси Шималий Кавказ джебэ-
синде расткетире.

Зейнеп Сельменен берабер белли бир вакъыткъадже 
Темрюктеки арбий госпитальде хызмет этелер. Сонъ олар-
нынъ ёллары кене айырылып кете.

НАЗЛЫМОВА
Тиббият эмширеси. 1941 сенесининъ ноябрь айында 

Акъярда бельгисиз гъайып олгъан.

ОСМАНОВА Ребия
Ребия Ялтадаки тиббият окъув юртуны битирген сонъ бир 

къач йыл Артекте фельдшер олып чалыша. 1941 сенесининъ 
июлинде  Ялта район арбий  комиссариаты оны ордугъа алып, 
Къара денъиз флотуна ёллай. Къыз Акъяр мудафаасында 

иштирак этип, къыркъ дёртюнджи госпитальде биринджи 
дереджели старшина рутбесинде тиббий хызметте булуна.

Османова чалышкъан госпитальни  Батумгъа авуштыра-
лар. «Армения» ве «Пестель» гемилеринде Буюк топракъкъа 
ёл алгъанда, гемилер узеринде Къызыл хач ве Ярымай бель-
гилери олгъан байракълар тикленгенине бакъмадан немсе-
лер  яралыларнен толу олгъан бу гемилерни шиддетли бом-
балайлар. Нетиджеде «Армения» гемиси фелякетке огърай. 
«Пестель»де олгъан Ребия сагъ къала ве Кавказда арбий хыз-
метини девам эттире.

РЕИЗОВА Анифе
17 яшлы къыз санитария дружинасы тёгерегини бити-

рип, госпитальге барып, яралы дженкчилерни  бакъмагъа 
гонъюлли оларакъ ярдым эте.

Дерекойде догъып оськен Анифени 254-нджи ордунынъ 
283-нджи окъчылар полкына  ёллайлар. Анда санинструктор-
лыкъ япа. Бу вакъытта полк Армянск шеэрининъ Къараджанай 
кою ёнелишинде  уджюм этеяткъан душман айдутларына 
къаршы дженклеше эди.

Немселер шеэрни  сарып алмагъа  тырышалар. Танкларнен 
шиддетли уджюм этелер. Ана-баба куню...

Эмширелер яралыларны дженк мейданындан чыкъарып 
етиштирмейлер. Анифе оларгъа ярдым этеяткъанда озю 
де агъыр аралана. Госпитальге ёллайлар. Тюзелип чыкъ-
къан сонъ 369-нджы окъчылар полкына санинструктор этип 
тайинлейлер.

Сержант Анифе Реизова Краснодар этрафларында 
дженклешкенде оны контроль-пропуск пунктынынъ башы 
этип къоялар. О ерде совет арбийлерининъ урбасыны кийип, 
офицер урбасында совет арбий къысмына  сокъулмакъ исте-
ген душман разведкаджысыны туткъанына «Джесюрлиги 
ичюн» медалинен мукяфатлайлар.

Гъалебени Австриянынъ пайтахты Вена шеэринде къар-
шылай. 1945 сенесининъ сентябринде ордудан къайтып 
Самаркъандгъа кете ве анда «Красный двигатель» заво-
дында чалыша.

САЛИЕВА (Меметова) Хатидже
Хатидже Салиева (Меметова) 

1922 сенеси Черкез-Керман 
коюнде догъгъан. Багъчасарайда 
тиббият техникумыны битирген. 
Шундан сонъ Коккозьдеки госпи-
тальде эмшире оларакъ чалышып 
башлагъан арбий эмшире ола-
ракъ хызмет эте.

Къырымны немселер иш
гъаль эткен сонъ госпитальни 
Кавказгъа кочюрелер. 1944 сене-
сининъ март-апрелинде Къырым 
немселерден азат этильген сонъ 
Коккозьдеки госпиталь кене 
чалышмагъа башлай. Хатидже де 
озь хызметини девам эттире. 1944 
сенеси майыс 18-де къырымта-
тарлар Къырымдан сюргюн этильгенде Хатиджени догъру-
дан-догъру госпитальден алып сюргюн этелер.

Озьбекистаннынъ Наманган виляетиндеки Чуст шеэ-
рине барып тюше. Анда дженктен къайтып кельген Ибраим 
Салиевнен таныш ола ве эвленелер.

Авдеттен сонъ къорантасынен Акъмесджитке келип 
тюшелер ве Марьино къасабасында Энвер огълунынъ 
янында яшайлар. 2010 сенеси Акъмесджитте вефат этти. 
Балаларынынъ эписи (Миессер, Сейран, Сервер, Энвер) 
Къырымда яшайлар.

Арбий эмшире 
Хатидже Салиева.



126

А. Велиев. Къырымтатар къадын-къызлары Улу Ватан дженкинде

СЕИТУМЕРОВА Анифе
Анифе Сеитумерова Ялта дживарындаки Куркулет 

коюнде догъгъан. Озь коюнде еди йыллыкъ мектепни битир-
ген сонъ Ялтадаки тиббият окъув юртунда тасиль алгъан. 
Сонъра озь койлеринде эмшире оларакъ чалышып башла-
гъан. Дженк башлангъанынен о, гонъюлли оларакъ орду-
гъа кеткен. Шималий Кавказ, Украина, Молдова, Белорусие, 
Чехословакияда олгъан урушларда юзлернен адамны олюм 
панджасындан къуртаргъан. Днепрни кечкенде нидже-нидже 
джесюрликлер косьтерип, юзлернен дженкчининъ омюрини 
сакълап къалгъан.

Экинджи дюнья дженкининъ башындан сонъуна къа-
дар хызмет эткен джесюр къыз Анифе муаребени бир къач 

Хатидже Салиева омюр аркъадашы, 
дженк иштиракчиси Ибраим Салиев 

ве торунынен.

дженкявер медаль ве «Санитария хызметининъ аляджысы» 
нишанынен битирген.

Дёрт баланынъ анасы Анифе Сеитумерова дженктен сонъ 
Андижан виляетининъ Москва районындаки интернат-мек-
тепте чалыша.

СЕФЕРОВА Хатидже
1933 сенеси Акъмесджиттеки тиббият окъув юртуны битир-

ген. Шу себептен дженк башлангъанынен тюшюнип, чагъыр
гъанларыны беклеп отурмадан ордугъа кетти. Пек чокъ 
атешли чарпышмаларда иштирак этти ве джесюрликлер 
косьтерди.

Дженк биткен сонъ Ташкент виляетининъ Пскент районына 
кельди ве анда да къалды.

СМАИЛОВА Къуртлыхан
Къорантада екяне эвлят олгъан бу къыз беш яшында баба-

дан оксюз къала. Балалыгъы тувгъан Алушта шеэринде 
кече. 1935 сенеси Ялтадаки тиббият окъув юртуна окъумагъа 
кире. Оны битирген сонъ санаторийде чалышмагъа башлай. 
Бильгиге авес къызнынъ мерамы Акъмесджиттеки тиббият 
институтына кирмек, эким олмакъ эди. Теэссюф ки, дженк 
бунъа кедер этти.

Къуртлыхан озь джариелери Эдие Кмырова ве Мунире 
Кучерованен дженкке кете. Къара денъиз флотунынъ бешин-
джи санитария отрядына тюше. О, «Грузия» адына сани-
тар-транспорт теплоходында хызмет этип башлай. Олар 
даимий суретте Акъярдаки яралыларны «буюк топракъ»къа, 
яни Новороссийск, Батуми, Туапсе, Сухуми шеэрлерине 
ташыйлар. Кери къайткъанда исе Акъяргъа аскер, эрзакъ, 
силя, иляджлар кетирелер.

1942 сенеси июнь 13-те олар невбеттеки кересинде 
Акъяргъа къайтып келеяткъанда немселер «Грузия» тепло-
ходына уджюм этелер, оны бир къач еринден тешелер. 
Нетиджеде теплоходгъа сув толып башлай. Денъизджилер 
бутюн чарелернен тешиклерни къапатмагъа, геми ичине 
кирген сувны бошатмагъа башлайлар. Саба танъда Акъяр 
бухтасында теплоходгъа кене шиддетли уджюм башлай. 
Бирден электрик ярыгъы сёне, теплоход бир тарафына 
янтая ве батмагъа башлай. Шу вакъытта теплоходнынъ 
ичинден чыкъкъан эмшире Къуртлыхан озюни денъизге 
ата. Кене яхшы, шу ерде авджы катерлер юре экен. Олар 
ярдымгъа келелер. Иште, бойлеликнен Къуртлыхан олюм-
ден къала.

Къуртлыхан Смаилова Керчьтеки онунджы сейяр хирур-
гия болюгинде де, денъиз пияделерининъ Къызыл Байракълы 
арбий къысымында да, Ярославльдеки флот экипажында да 
дженклешмекте олгъан аскерлеримизнен ян-янаша ола, 
гедже демей, куньдюз демей, оларнынъ джаныны къуртар-
макъ, дертлерине дерман булмакъ, агъырларыны енгиллеш-
тирмек ичюн арекет эте.

Дженкнинъ башындан сонъуна къадар джебэде олгъан 
Къуртлыхан Смаилова дженктен сагъ-селямет къайта ве 
Ташкент дживарындаки Кибрай деген ердеки участка хаста-
ханесинде озь зенааты боюнджа ишини девам эттире.

СУЛЕЙМАНОВА Мерьем
Сулеймановларнынъ къорантасы  йигирминджи асырнынъ 

йигирминджи сенелери Къырымда къатты зельзеле олгъанда 
Ленинградгъа кочип кете ве анда яшай. Аиле дженкни бу 
шеэрде  къаршылай. Къорантада эркеклер дженкке кетелер. 
Мерьем исе Ленинград имаеджилери сырасына къошула ве 
интикъамджылар отрядында хызмет эте.

Ленинград сокъакъларында патруллик япа, эвлернинъ 
дамларында янып башлагъан бомбаларны ашагъыгъа коте-
рип ата, янгъынларны сёндюре, госпитальде яралыларны 
бакъмагъа  ярдым эте. Бу хызметлери ичюн о, «Ленинград 
мудафаасы ичюн», «1941—1945 сенелери Улу Ватан дженкинде 
Алмания узеринден гъалебе ичюн», «1941—1945 сенелери Улу 
Ватан дженкинде эмектеки джесюрлиги ичюн» медаллеринен 
такъдирлене.

Мерьем Сулейманова 1979 сенеси Одессада вефат этти. 

СУЮНОВА Фатиме
Фатиме Суюнова 1923 сенеси Тельман районынынъ 

Янашлы-Къыпчакъ коюнде догъгъан. Койде еди сыныфны 
битирген сонъ Акъярдаки тиббият окъув юртуна окъумагъа 
кире. Лякин окъувыны сонъуна чыкъарып оламай. Битиреджек 
йылы дженк башлана. Оны джебэге алалар. Ве бойлелик-
нен о арбий ишке киришип кете. Бу хусуста журналист Эдем 
Билялов шойле яза: «Фатиме Суюнова бир омузына сани-
тар чантасы, экинджи омузына исе автомат такъып, севимли 
Ватаныны ве халкъыны немсе душманларындан къорча-
ламагъа кете. Озюнинъ биринджи дженкявер арбий хыз-
метини Акъярдаки 80-нджи денъиз бригадасында башлай. 
Арадан чокъ кечмеден арбий команданлыкъ бир къач тиб-
бият хадимини чагъырып, оларгъа махсус ве муим бир вазифе 
бере. Бу — гемиге юкленген арбий яралыларны Акъярдан 
Кавказ арбий округына алып барып, госпитальге ерлеш-
тирюв эди. Вазифе мувафакъиетнен эда этиле. Яралылар 
госпиталлерге ерлештирильген сонъ Фатиме Суюнованы 
Сталинград виляетиндеки Котельниково станциясына, андан 
исе Шималий джебэге ёллайлар. Бойледже, арадан йыллар 
кече. 1943 сенеси Ватан огюндеки борджуны эда этеяткъан 
бир вакъытта Фатиме Суюнова аягъындан агъыр яраланып, 
Мурманск шеэриндеки госпитальге тюше. Бу ерде бираз 

тедавийленген сонъ, оны Архангельск шеэриндеки госпи-
тальге авуштыралар. Бу госпитальде тедавийленип, аякъкъа 
тургъанынен Суюнованы Москва арбий округына ёллайлар. 
Бу ерден о, 3-нджи ордунынъ 2-нджи Белорусие джебэсине 
кете ве дженкнинъ сонъуна къадар онынъ эркянында хызмет 
этип, юзлернен шеэрлерни азат этювде къатнаша ве Гъалебе 
кунюни фашизмнинъ къобасы — Берлинде къаршылай».

Сонъра оны Узакъ Шаркъкъа — Маньчжуриягъа ёллайлар. 
Анда японларнен олгъан дженкте иштирак эте.

Дженкни бир сыра медаллер ве Тешеккюрнамелернен 
битирген Фатиме Суюнова озю киби муаребе иштирак-
чиси Камал Джураев деген адамгъа акъайгъа бара. Олар 
Озьбекистаннынъ Къува районындаки Озьбекистан къышла-
гъында яшап, еди эвлят осьтюрелер.

ТЕМИРКАЕВА Урие
1924 сенеси январь 17-де Балыкълава районынынъ Буюк 

Мускомия коюнде догъгъан. Дженк башлангъанынен оны 
ордугъа чагъыргъанлар. Арбий госпитальде эмшире олып 
чалышкъан. Къырымдан яралы дженкчилерни Новороссийск 
шеэрине эвакуация япкъанда оларнен кеткен. 

Бабасы Усеин Темиркаев (09.01.1895  с.) ве агъасы Алим 
(08.01.1921 с.) де дженкте иштирак эткенлер.

Анасы Шазие Темиркаеваны (1900  с.) къызы Рогие 
(Рушеннен) ве огълу Руждинен (02.05.1935  с.) берабер алман-
лар Австриягъа алып кеткенлер.

ТЕМИРКАЕВА Рогие (Рушен)
1932 сенеси март 2-де Балыкълава районынынъ Буюк 

Мускомия коюнде догъгъан. Сонъра оларнынъ къоран-
тасы Акъяргъа кочькен. Дженк башлангъанда Рогие экин-

джи сыныфны битирген эди. 
Лякин онъа окъувны девам 
эттирмек имкяны олмады.

Акъярда амансыз 
урушлар кеткенде Рогие 
арбий къысым командири-
нинъ риджасынен чешит 
дженкявер вазифелерни 
эда этип башлай. Рогиенинъ 
бабасы Усеин Темиркаев ве 
агъасы Алим бу вакъытта 
энди дженкте иштирак эте 
эте, аптеси Урие Акъярда 
арбий госпитальде эмшире 
олып чалыша эдилер. 
Госпитальдеки яралыларны 
Новороссийск шеэрине 
эвакуация эткенде Урие 
оларнен берабер кете. 
Агъасы Къуддус Акъярдаки 
биринджи шеэр хастаха-
несинде чалыша эди.

1944 сенеси Акъярны 
терк этмезден эвель нем-
селер майыс 6-да ерли 
эалини ве эсирлерни 
меджбурен 9 гемиге юклеп 
Алманиягъа ёллайлар.

—  Анам Шазие ве кучюк къардашым Ружди (1935 с.) ве 
мени де якъалап, автоматларнен айдап гемиге юкледилер. 
Биз Романиянынъ Констанца шеэрине барып чыкъкъанда не 
ичюндир бильмем 7 геми къалгъан эди, — дей Рогие.

Олар Австриянынъ пайтахты Вена шеэрине барып 
тюшелер. О ерде совет адамларыны бауэрлер чалыштыр

Ог сырада Рогие Темиркаева 
ве 1944 сенеси Къырымдан 
Алманиягъа айдап алып 

кетильген Мерьем 
(сойады белли дегиль) 

деген къадын. 
1945 сенеси. Яссы шеэри 

(Романия).

макъ ичюн пайлаштырып алалар. Темиркаевлер дигер 
эки къырымтатар къорантасынен Пелендорф деген койге 
барып тюшелер ве 1945 сенеси апрель 4-ке къадар 
анда ыргъатлыкъта булуналар. 1945 сенеси апрель 5-те 
совет аскерлери оларны азат этелер. Австрия, Венгрия, 
Чехословакия, Романияларны кечип бир къач айдан сонъ 
Озьбекистаннынъ Ташкент виляетиндеки Янъыёл районына 
барып тюшелер. Ёлда агъыр хасталанып Ружди къардашы 
Яссы (Романия) шеэрине баргъанда вефат эте. Оны ёлда 
ташлап кетмеге меджбур олалар, коммеге бермейлер.

1945  сенеси бабасы, 1947 сенеси Къуддус агъасы оларны 
Янъыёлгъа барып тапалар.

Дженктен сонъ Рогие «1941—1942 сенелери Акъярнынъ 
яш мудафааджысы», 1995 сенеси «1941—1945 сенелери Улу 
Ватан дженкиндеки гъалебенинъ 50 йыллыгъы» медали-
нен ве сонъра даа бир сыра медаль ве нишанларнен 
мукяфатланды.

УЛАНОВА Эсма 
Белли зиялыларымыздан олгъан 

Асан Мырза Уланов ве Айше Хани 
Аметованынъ къызы Эсма Уланова 
1907 сенеси Акъмесджитте догъды. 
Дженктен эвель  Москвадаки бирин-
джи тиббият институтыны битирип, 
Москвада, Къырымда невропатолог 
эким оларакъ чалышты. Дженк йыл-
ларында арбий эким эди. Дженктен 
сонъ Москвада яшады. Москвагъа 
баргъан миллий арекетимизнинъ 
иштиракчилерине пек буюк ярдым 
этти.

Эсма апте 1974 сенеси февраль 16-да Къырымда вефат 
этти. О, Мазанка коюндеки мусульман мезарлыгъында дефн 
этильди.

Акъмесджиттеки янъы сокъакълардан бири шимди онынъ 
адыны ташый.

УСЕИНОВА Зера
Зера Усеинова Акъяр мудафаасынынъ тарихына кирген 

«Железняков» зырхлы поездинде хызмет эткен халкъымызнынъ 
шанлы къызыдыр.

Онынъ акъкъында «Слава Севастополя» газетасы 1975 
сенеси февраль 4-те «Железняков»лы эмширелер» деген 
макъаледе къысмен шойле язгъан эди:

«Железняков» зырхлы поезди командасынынъ эркя-
нына эки къызыл флотлы даа («Железняков»нынъ командасы 
матрослардан ибарет эди) къошулды. Бизге янъы кельген 
эмширелерден бири Зера Усеинова, дигери Оля Доронькина 
эди. Олар экиси де поезд командасында тек эмширелик, 
санитарлыкъ этмекнен сынъырланмадылар. Душман пози
цияларына ягъдырылгъан атешнинъ энъ къызгъын вакъытында 
эмширелерден Зера олсун, Оля олсун топ, миномёт, пулемёт 
расчётларына снаряд, мина кетире ве къуршун къутулары 
ташымагъа ярдым эте, атув мейданыны гильзалардан темиз-
лей эдилер…

1942 сенеси июнь айынынъ энъ агъыр куньлеринден 
биринде, поезднинъ командири Зера Усеинованынъ, Оля 
Доронькинанынъ Буюк топракъкъа эвакуация олунмалары 
ичюн эмир берген эди. Биз бу джесюр къызларны Казаки 
лиманында Буюк топракъкъа кетмек ичюн азыр тургъан 
«Молотов» гемисине озгъаргъан эдик…

Н. И. Александров,
«Железняков» зырхлы поездининъ сабыкъ комиссары».

Албу ки, Казаки лиманында о къадар аскер, денъизджи, 
яралы бар экен, Зеранен Оля бир-бирлерини джоялар ве 
олар арадан пек чокъ вакъыт кечкен сонъ, яни дженктен сонъ 
корюшелер.

Зера дженк башлангъанда Ялтадаки фармацевтика тех-
никумында окъугъан. Окъувны ташлап, Акъяр тарафкъа чеки-
леяткъан бизим аскерлерге къошулып Акъяргъа баргъан, 
анда эмширеликни менимсеп, сонъра джариесинен берабер 
«Железняков»гъа къошулгъан.

УСЕИНОВА Сельме
Зуяда догъгъан Сельме Усеинова 1941 сенеси джариеси 

Зейнеп Мустафаева иле гонъюлли оларакъ дженкке кете.
Досту, дженк иштиракчиси, эмшире Зейнеп Мустафаева 

оны Шималий Кавказ джебэсинде расткетире. Олар сонъун-
дан белли бир вакъыткъадже Темрюктеки арбий госпитальде 
берабер хызмет этелер. Сельменинъ дженктен сонъки аяты 
белли дегиль.

УСЕИНОВА Эмине Османовна
Эмине Османовна Усеинова Коккозь коюнде догъгъан. Кой 

мектебинде окъугъан сонъ Акъмесджиттеки тиббият окъув 
юртуна кире. 1936 сенеси оны битирген сонъ Албаттаки район 
хастаханесине эмшире оларакъ ишке ёлланыла. Анда онынъ 
тирнеклигини корьген сонъ Акъмесджиттеки операция эмши-
релери курсына окъумагъа ёллайлар. Оны битирип, кене озь 
коллективине къайтып келе. Лякин энди о операция болю-
гинде  чалышып башлай.

Дженк башлангъанынен Эминени район арбий комиссари-
атынынъ тиббият комиссиясында чалышмагъа джельп этелер.

Эмине 1941 сенесининъ июль 16-сында гонъюлли оларакъ 
джебэге кете. Онынъ арбий омюри 27-нджи айры тиббият-са-

нитария батальонында кече. Киев 
ичюн олгъан урушларда, Днепрде, 
Каховка дживарында нидже-нидже 
шиддетли чарпышувлар ола, не 
къадар аскер яралана. Эмине эр 
вакъыт оларгъа ярдымгъа ашыкъа, 
гедже-куньдюз демей элинден кель-
ген эр шейни япа эди.

1942 сенесининъ августын-
дан ноябрь айына къадар Туапсе 
этрафларында шиддетли урушлар 
олды. Эмине бутюн вакъыт о атеш 
ичинде булунды.

1943 сенеси Эмине Усеинова хызмет эткен къысым 
Тамань ярымадасыны азат этмек ичюн алынып барылгъан 
дженклерде, сонъра исе Керчь десантында къатнаша. Мында 
олгъан аят-мемат дженклерде бинълернен аскер ольди, 
о къадар да яраланды. Медсанбат, хусусан операциянен 
багълы эким ве эмширелер суткада йигирми саатлеп опера-
ция столы башындан кетмей эдилер.

Усеинова Къызылбайракълы, Суворов орденли 11-нджи 
гвардиялы окъчылар корпусынен бирликте Белорусие, Литва, 
Латвияны азат этювде къатнаша. Кимерде онынъ озю де 
яралыларны дженк мейданындан алып чыкъмакъ ичюн кете. 
Иште, бойле вакъытларда окъ бурчагъы тюбюнде арекет 
эткен эмширенинъ озю де бир къач кере яралана.

Эмине Усеинова дженкни Кёнигсбергде битире. Дженкявер 
хызметлери ичюн «Къызыл Йылдыз» ордени, бир чокъ медал-
лернен мукяфатлана.

Эмине Османовна дженктен сонъ Самаркъанд шеэрине 
келе ве инсанларгъа тиббий ярдым косьтерюв киби алидже-
нап ишини девам эттире.

ЧАЛБАШЕВА Насибе Умеровна
1916 сенеси Алушта районынынъ Корбек коюнде догъгъан. 

Акъяр шеэрининъ мудафаасында фааль иштирак эткен.

ЧАЛБАШЕВА Шефикъа
Шефикъа Чалбашева тиббият эмширеси эди. О, 1941 сенеси  

досту Нурие Арифованен гонъюлли оларакъ дженкке кете.
Перекоп, Акъяр, Кавказ, Ростовда олгъан урушларда ишти-

рак этип, бинълернен дженкчилерни олюмден къуртарды.

ФЕТТАЕВА Зоре
Новороссийскте «Уфакъ топракъ»къа десант ташла

гъанда десантчыларнынъ арасында къырымтатар къызы 
Зоре Феттаева да бар эди. Анда немселернен олгъан сюнгю 
урушларында къадын башынен Зоре де иштирак эте. Онынъ 
тениндеки берчлер, иште, шу апансыз, къанлы урушларнынъ 
тамгъасы оларакъ къалгъан.

Зоре Феттаева дженктен сонъ Фергъанада яшады.

ШАБАНОВА Асие
Ана-бабадан оксюз къалгъан Асие Шабанова Алушта 

шеэриндеки балалар эвинде тербиелене. Анда еди йыллыкъ 
мектепни битирген сонъ Керчьке барып, Войков адына маден 
заводындаки ФЗО мектебине окъумагъа кире, зенаат огрене.

Дженк башлангъанда  завод коллективи озь кучюнен бро-
непоезд япа. Бу иште Асие де гъает фааль иштирак эте. Душман 
бу шеэрге якъынлашкъанда яралы аскерлерни озгъараракъ 
Асие де Таманьгъа кете. Анда о «За Родину» джебэ газетасы-



140

А. Велиев. Къырымтатар къадын-къызлары Улу Ватан дженкинде

нынъ басмаханесинде учь ай чалыша. Газетанынъ муаррири 
майор Осипов оны 339-нджы окъчылар полкына «полк къызы» 
этип ёллай. Чюнки Асие даа яш эди. Бу ерде онъа келишти-
рип урба, чызма тиктирелер. Бойлеликнен о  полк къызы олып 
къала.

Асиени 422-нджи айры тиббият-санитария батальонына 
ёллайлар. О ерде командир олгъан азербайджанлы капитан 
Ёлдашев, эким-ординатор  Гульсум Османоваларнынъ ярды-
мынен Асие тиббият сырларыны менимсей.

Старшина дереджесинедже котерильген Асие Дженюбий 
джебэде, Шималий-Кавказ, Айры денъиз бою ордусында хыз-
мет эте. Краснодар, Новороссийск шеэрлерини душмандан 
азат этювде къатнаша. Хызметлери ичюн бир сыра медал-
лернен такъдирлене.

Сонъундан озю хызмет эткен взвод эркянында Керчь 
десантында булуна ве Кефе, Судакъ, Акъмесджит, Алушта, 
Ялта шеэрлерини фашистлерден азат этювде къатнаша.

ШАБАНОВА Зейнеп
Дженктен эвель Акъмесджитте тиббият окъув юртуны 

битирген Зейнепни Львов виляетининъ Станислав шеэрине 
чалышмагъа ёллайлар. Лякин чалышып башлагъанынен 
дженк башлай. Табиий ки, о да тиббият эмширеси оларакъ 
урушкъа кете. Москва дживарында, Киев, Калининград ве 
онларнен дигер шеэр эм де койлерде дженклеше.

З. Шабанова Чехословакияда экенде душман энди енъи-
лип, Гъалебе сёзю янъгъырай. О тиббият хызметининъ стар-
шинасы рутбесинде истифагъа чыкъа.

Дженк йылларында бир сыра медаллер, Алий Баш 
Команданлыкънынъ чокътан-чокъ Тешеккюрнамелеринен 
такъдирлене. Гъалебеден сонъ Озьбекистаннынъ Андижан 
шеэрине барып тюше ве анда шеэр локъсаханесинде 
чалыша.

Мустафа ве Дилявер огъуллары тынч эмекнен огъраш-
салар, уйкен огълу Энвер Иркутск арбий учуджылар окъув 
юртунда тасиль ала ве арбий учуджы оларакъ подполковник 
рутбесинедже котериле.

ШЕМСУТДИНОВА Хатидже
Дженк башлангъанда Хатидженинъ акъайы Къачыдаки 

учуджылар мектебинен Саратовгъа ёлланыла, андан да 
урушкъа кете. Эвде къалгъан Хатидже арбий комиссариаткъа 
барып, дженкке ёлламаларыны риджа эте. Лякин ред дже-
вабыны ала. Челябинскке кетип, анда эмширелер азырла-
гъан курскъа окъумагъа кире. Окъувны битирген сонъ арбий 
госпитальге ёлланма ала. 1942 сенесинден 1943 сенесине 
къадар анда чалыша.

1943 сенеси Хатиджени Узакъ Шаркътаки 149-нджы 
зенит-артиллерия полкынынъ 4-нджи дивизионы эркянын-
даки 10-нджы батареягъа ёллайлар.

Махсус операцияны эда этювде къар боранына огърап, 
аягъыны бузлаткъан сонъ онынъ аягъыны ампутация япа
джакъ олалар. Лякин Хатидже разы олмай ве яваш-яваш 
тюзеле.

Алманиягъа къаршы дженк биткен сонъ Узакъ Шаркъта 
японларнен олгъан урушкъа ёллайлар. Хатиджеге анда да 
иштирак этмек керек ола. Джесюр къадын арбий хызметлери 
ичюн бир сыра медаллернен мукяфатлана.

ШЕРИПОВА Анифе
Эмшире Анифе 1941 сенесинден дженкте ола. Та 

Венгриянынъ пайтахты Будапешткедже барып чыкъа.
Озьбек языджысы Хамид Таджибаев озюнинъ «Джесюр 

юреклер» адлы китабында Анифе Шерипова акъкъында 
тариф эте.



142

А. Велиев. Къырымтатар къадын-къызлары Улу Ватан дженкинде

ЭЮПОВА Зылха
Зылха Эюпова дженк арфесинде Багъчасарай тиббият 

техникумында окъуп, эмширелик зенаатыны менимседи. 
Дженк башлангъанынен муаребеге кете. Энъ агъыр уруш 
мейданларында олып, яралыларны къуртара, оларнынъ яра-
ларыны багълай, ильк тиббий ярдымны косьтере. О, озюнинъ 
дженкявер достларынен Полония, Маджаристанны кечип, 
Алманиягъа къадар бара, бир сыра дженкявер медаллернен 
такъдирлене.

Зылха Эюпова дженктен сонъ Белая Церковь шеэринде 
яшай ве шеэр хастаханесинде эмшире олып чалыша. Эмек 
джебэсинде де о бир сыра мукяфатларнен такъдирлене.



II КЪЫСЫМ

ПОДПОЛЬЕДЖИЛЕР 
ВЕ ПАРТИЗАНЛАР

ПОДПОЛЬЕДЖИЛЕР

АБДЕННАНОВА Алиме 
Халкъымызнынъ эфсаневий къараманы

Джермай-Къачыкътаки «Дая» лагъаплы гизли разведгруп-
пасынынъ ёлбашчысы. Фашистлер тарафындан джанавар-
джасына чокъ чекиштирильген сонъ 1944 сенеси апрель 5-те 
Акъмесджитте атып ольдюрильген. (Тафсилятлы — китапнынъ 
14—17 саифелеринде).

АБИБУЛЛАЕВА Хатидже
1902 сенеси догъгъан. Абдулла Дагъджы ёлбашчылыгъын-

даки «Дядя Володя» адлы антифашист гизли тешкилятынынъ 
азасы. Фашистлер тарафындан къатль этильген.

АБИБУЛЛАЕВА Рая 
Абибуллаева Рая баты Къырымнынъ антифашист гизли 

тешкилятында уйкен арбий фельдшер олып хызмет эткен.

АБИБУЛЛАЕВА
Абибуллаева 1907 сенеси догъгъан. Кезлев антифашист 

гизли тешкилятынынъ азасы.

АБИТОВА Арфие
Абитова Арфие 1907 сенеси догъгъан. Абдулла Дагъджы 

ёлбашчылыгъындаки «Дядя Володя» адлы антифашист гизли 
тешкилятынынъ эркянындаки И. Боснаев етекчилик япкъан 
тешкилятнынъ иштиракчиси.

АБЛЯМИТОВА А.
Акъмесджит антифашист гизли тешкилятынынъ азасы.

АДАБАШЕВА (УСЕИНОВА) Зекие
Адабашева (Усеинова) Зекие 1929 

сенеси Демирджи коюнде догъгъан. 
13 яшлы къызчыкъ омюрнинъ аджджы-
лыкъларыны бала чагъында корип, 
башындан кечирди. Гизли тешкилятта 
чешит авалелерни беджерди, дагъ-
даки партизанлар ичюн алякъаджы-
лыкъ япты. Зарур хаберлерни оларгъа 
еткизе,  оларны керекли шейлернен 
теминлеп тура. Къызчыкънынъ керекли 
малюматларны вакътында хабер 
эткени ичюн дженкявер партизан 
Ибраим Аметов сагъ къалды. Лякин 
фашистлер онынъ къорантасыны аджымадылар. Апайыны ве 
учь баласыны атып ольдюрдилер.

Зекие Алушта дагъларында арекет эткен Шималий бир-
лешменинъ 1-нджи бригадасына бакъкъан 18-нджи отряд-
нынъ алякъаджысы эди. Анда штабнынъ башы, алушталы 
Александр Устинович (Асан Усеинович Къадиев) олгъан.

Зекие партизанларгъа хаберлерни гурь перчемининъ 
арасына сакълап алып баратургъан. Веракъаларны исе 
урбасынынъ ичине сакълай эди. Онынъ кетирген хаберлери 
боюнджа партизанлар фашистлернинъ не къадар эшелон-
ларыны, машиналарыны ёкъ эттилер.

Зекие ханым инкъиляптан эвель ве совет девринде къы-
рымтатар тили ве эдебиятынынъ шекилленмеси ве инкиша-
фына пек буюк иссе къошкъан белли къырымтатар эдиби, 
алими ве муаллими Абибулла Одабашнынъ келинидир. Еди 

эвлят ве къыркъ торуннынъ анасы ве битасы, Къараман ана 
Зекие Адабашева якъында 90 яшкъа толды. Онынъ кокюсини 
бир сыра орден, медаль ве нишанлар яраштыра.

Биз исе бестекяр Энвер Эмировнен берабер бу джесюр 
къадынгъа багъышлап «Къараман ана» деген йыр яздыкъ ве 
о юбилярнынъ Алуштада кечирильген 90 йыллыкъ тантаналы 
акъшамында янъгъырады. Онда шойле сатырлар бар:

Алушталы азиз ана,
Усеин къызы Зекие.
Еди эвлят, къыркъ торунны
Япты халкъкъа эдие.

Демирджиде догъып осьтинъ,
Сюргюнликте яшадынъ.
Эвлятларгъа, торунларгъа
Миллий рухны ашладынъ.

Алушталы севгили ана,
Корбек сеннен фахырлана.
Адабашларнынъ несили
Тешеккюр айта санъа.

Атешли дженк йылларында 
Олдынъ джесюр партизан.
Кокюсинъни яраштыра
Нидже орден ве нишан.

Бинъ тешеккюр сизге, ана!
Сагъ олунъыз, къартана!
Адынъызны эшиткенде
Юрегимиз къувана.

АДЖЫБАЕВА Васфие
Аджыбаева Васфие 1907 сенеси догъгъан. Джермай-

Къачыкъ антифашист гизли тешкилятында иштирак этип, 
Алиме Абденнановагъа мунтазам суретте ярдым эткен. 
Гитлерджилер оны 1944 сенеси март 9-да Эски Къырымдаки 
Агъармыш дагъы этегинде атып ольдюрелер. Бу вакъытта 
онынъ акъайы Абдурахип Умеров дженкте эди. 9 яшлы къызы 
Улькер оксюз къала.

АЗИЗОВА Эсма 
Абдулла Дагъджы ёлбашчылыкъ япкъан «Дядя Володя» адлы 

антифашист гизли тешкилятынынъ иштиракчиси. Фашистлер 
тарафындан ольдюрильген.

АКЪМЕСДЖИТЛИ интикъамджылар
1942 сенесининъ август 6-сында Акъмесджитте Идрис 

Исмаилович Халилев ёлбашчылыгъында немсе баскъын-
джыларына къаршы курешмек ве партизан арекетине мум-
кюн къадар буюк ярдым этмек ичюн гизли тешкилят мей-
дангъа кетириле. Онынъ эркянына биринджи вакъытта 
секиз адам — Идрис Исмаилович Халилев, Бекир Алиевич 

Гизли тешкилят иштиракчилеринден бири — 
М. У. Щербакованынъ весикъалары.

Алиев, Къуртмолла Черкес, Степан Степанович Степаненко, 
Зинаида Илярионовна Должикова, Фатма Халилева, Матрёна 
Ульяновна Щербакова ве Зейнеп Джемилевна Асанова 
кирелер.

Идрис Халилевге умумий ёлбашчылыкъ, Бекир Алиевге 
Чукъурча этрафындаки бутюн объектлерни, хусусан Ноябрь 
бульварыны дикъкъатнен козетмек авале олуна. Чюнки о 
вакъытта немсе ордусынынъ Къырымдаки баш команданы бу 
ерде яшай эди. Айны вакъытта Алиев Субхи ве Севастополь 
сокъакъларыны да незарет эте.

Черкес Алушта шоссеси, Воронцов рощасы, Борчокъракъ, 
Госпитальная ве Нижнегоспитальная сокъакъларындаки 
арбий объектлерни козетмек борджлу ола.

Иште бойле, эр бир хадимге белли вазифелер бериле ве 
олар бельгиленген план эсасында чалышалар.

1943 сенеси майыс 8-де гизли тешкилятнынъ ёлбашчысы 
Идрис Халилев немсе жандармериясы тарафындан якъа-
лана ве вахшийджесине ольдюриле. Шундан сонъ группа-
нынъ азалары шубеленип, дефаларджа Къырым полициясына 
ве СД-ге соргъугъа чагъырылалар. Бунъа бакъмадан гизли 
тешкилят озь ишини девам эттире.

Якъында бу тешкилятнынъ ишини косьтериджи, парти-
зан отрядынынъ Дженюбий бирлешме штабынынъ башына 
ёллагъан рапорты элимизге тюшти. Оны акъмесджитли эким, 
партизанларнынъ дженк йылларындаки фаалиетлеринен 
меракъланыджы Сулейман Джемилев бизге такъдим этти.

АКЪСАКЪОВА (БЕКИРОВА) Бесибе
Симеизде догъып оськен Бесибе Улу Ватан дженки 

башлангъан сонъ Акъяргъа кетип, анда шофёрлар азыр
лав курсыны битире. Шеэрнинъ мудафаа ишлеринде къат-
наша. Румынлерге эсир тюше. Эсирлернен берабер 
Багъчасарайгъа, андан Къуру-Озенге ве ниает Алуштагъа 

алып кетиле. Оны соргъу япмакъ ичюн гестапогъа алып бар-
гъанда о ерде эски танышы Лёня Шумаков деген йигитке 
расткеле. Олар бедиий ансамбль тешкиль этип немселер 
огюнде концертлернен чыкъыш япып, душманны эглендире 
экенлер. Лёня Бесибеге оларнынъ коллективине къошул-
макъны теклиф эте. Чюнки та мектепте  окъугъанда Бесибе 
де бедиий коллективлерде йырлагъаныны биле экен. Бесибе 
оларнынъ теклифине нефретнен бакъа, лякин совет яшлары 
ичюн бу бир никъаб (прикрытие) олгъаныны, асылында олар 
гизли тешкилятнынъ вазифелерини беджергенлерини бильген 
сонъ разы ола. Бойлеликнен о, Григорий Евсеев деген адам 
ёлбашчылыкъ япкъан гизли тешкилятнынъ азасы ола. Башта 
енгиль, сонъра муреккеп, атта пек телюкели вазифелерни 
эда эте. Дженк биткенге къадар душман шай да бу группа-
нынъ ишинден бихабер эди.

Сонъки куньлерде о, госпитальде чалыша эди. Совет 
аскерлери келип оны иштен догъру машинагъа отуртып, 
демирёл станциясына  алып кетелер ве къара вагонларгъа 
юклеп, Уралгъа сюргюнликке ёллайлар. Горький виляетине 
барып тюше. 40—50 адам этип, къырымлыларны  леспром-
хозларгъа такъсимлейлер. Къадынлар  терек пыча, эркеклер 
о агъачларны озенге ташыйлар.

1946 сенеси МГБ хадимлери Бесибени апске алалар, нем-
селерни эглендиргени, оларгъа хызмет эткени ве даа бинъ 
бир тюрлю олмайджакъ шейлерни онъа юклеп махкеме эте-
лер ве 58-нджи мадде  боюнджа къабаатлап, он йыл лагерь 
джезасы берелер ве Воркутагъа ёллайлар.

Бесибенинъ  анда корип кечиргенлери огюнде джеэннем 
азабы бир шей олмаса керек.

Ниает 1954 сенеси декабрь 31-де оны азат этелер. Буюк 
къыйынлыкъларнен Озьбекистаннынъ Чырчыкъ шеэрине, 
аналары яшагъан ерге барып чыкъа. 1974 сенеси исе толусы-
нен акълангъаны акъкъындаки весикъаны къолуна ала.

АМЕТОВА Асие
Акъмесджитте тиш экими олып чалышкъан Асие Аметова 

дженк башлангъанынен арбий комиссариаткъа мураджаат 
этип, Кефе арбий госпиталине ёлланма ала. Затен акъайы да 
андаки сейяр арбий госпитальге ёлланылгъан эди.

Бизимкилер кери чекильгенде команданлыкъ Асиени гизли 
иш алып бармакъ ичюн анда къалдыра. Асие шеэрде гизли 
тешкилят мейдангъа кетирип, душманнынъ арбий объектлери 
акъкъында команданлыкъкъа малюматлар ёллап тура.

Гизли группа сыкъ-сыкъ Асиенинъ эвинде корюше ве япы-
ладжакъ ишлерни бельгилей эди.

Асие Кефеде душман ат ойнаткъан вакъытта ич бир шей-
ден къоркъмайып, джесюрликнен озюне авале этильген ишни 
эда этти. Лякин 1943 сенеси декабрь 21-де Асие фашистлер 
тарафындан якъалана. Бизимкилер бу акъта 8-нджи парти-
зан отрядына хабер этелер. Хаинлер Асиени Акъмесджит
теки Дубки къасабасында вахшийджесине чекиштирип 
ольдюрелер.

Ана-бала АСАНОВЛАР 
Аджеба, дженк йылларында ана-бала ян-янаша дженк

лешкенини эшиттинъизми? Эшитмеген олсанъыз, динъленъиз.
Рефиде Асанова ве онынъ огълу Якъуб Суин-Аджы коюнде 

яшагъанлар. Бу койнинъ халкъы Ватан муаребесинде пек 
фааль иштирак этти.

Рефиде аптенинъ докъуз баласындан тек экиси — Айше ве 
Якъуб сагъ къалдылар. Якъуб 15 яшта экенде колхозда ара-
баджылыкъ япты. Линейканен колхоз реисини ташыды, кол-
хозджыларгъа аш-сув еткизип турды.

Дженкнинъ ильк куньлери  партизан базалары тешкиль 
этильгенде арабасынен гизли анбарларгъа  эрзакъ, урбалар 
ташыды.



155

II къысым. Подпольеджилер ве партизанлар

Рефиде Асанова партизанлар базасында чалышса, 
огълуны гизли алякъаджы оларакъ, чешит вазифелернен 
Акъмесджитке Абибе Асанова ве Айше Тархан деген къадын-
ларгъа ёллай эдилер. Якъуб эр сефер гъает муим хаберлер 
кетиретургъан.

Лякин дёртюнджи зияретинде олюм панджасына тюшти. 
Кене яхшы оны Петров балкасына атып ольдюрмеге алып 
кеткен адам мераметли инсан экен. Анда баргъан сонъ: «Тез 
бу ерден  джоюл!» деп оны сербест йибере ве бала узакъ-
лашкъан сонъ кокке эки кере автоматнен ата.

Якъуб шаша. Буз-бузлай, озюне инанмай. Аякълары юрь-
мей. Не де олса акъылыны башына топлап, къачмагъа 
башлай ве танъ маалинде партизанлар базасына етип келе.  
Озюне кельген сонъ окюр-окюр агъламагъа башлай. Анасы 
да огълунынъ янына келип, баласыны къуджакълап, агълама-
гъа башлай. Отряд башы: «Машалла, огълум, сен насыл муим 
вазифени беджерип, олюмден сагъ къалгъанынъны биле-
синъми? — деп, баланынъ омузыны таптай. 

1943 сенеси декабрь 26 куню фашист баскъынджылары 
партизанларгъа къаршы гъает кениш уджюм башладылар. 
Немсе, румын, франсыз аскерлеринден ибарет буюк дивизия 
кунь бою партизанлар устюне кутьлевий атеш ягъдырды. Бу 
дешетли чарпышмада эки тарафтан да пек чокъ адам эляк 
олды. 1944 сенесининъ учюнджи январында Якъуб аякътан 
ве бельден агъыр яралана. Учь куньден сонъ анасы Рефиде 
ханым да оле. Лякин  огълу шай да анасы насыл эляк олгъа-
ныны билип оламады.

Якъубнынъ бундан сонъки аяты айры бир роман. Икяе этсек 
чокъкъа сюреджек…

АМЕТОВА Сабрие 
Абдулла Дагъджы ёлбашчылыкъ япкъан «Дядя Володя» 

адлы антифашист гизли тешкилятынынъ ишлерине баягъы 
иссе къошкъан. 

АСАНОВА Абибе
Абдулла Дагъджы ёлбашчылыкъ япкъан «Дядя Володя» 

адлы антифашист гизли тешкилятынынъ алякъаджысы. 1944 
сенесининъ апрель айында гитлерджилер тарафындан 
якъаланып, атып ольдюрильди.

БАТТАЛОВА Наджибе
Алиме Абденнанованынъ гизли тешкилятына  ярдым эткени 

ичюн къабаатлап, 1944 сенеси март 9-да Эски Къырымдаки 
Агъармыш дагъы этегинде бир группа ватанпервер адамлар 
сырасында оны да атып ольдюрелер.

Фашистлер тарафындан ольдюрильген подпольеджилер 
(солдан сагъгъа) Джават Меннанов, оджапче 
Наджибе Батталова ве Сейфедин Меннанов.

БЕГИШЕВА Хатидже
Абдулла Дагъджы ёлбашчылыкъ япкъан «Дядя Володя» 

адлы антифашист гизли тешкилятынынъ фааль ярдымджысы.

ВЕЛИЕВА Найле
Найле Велиева 1923 сенеси 

Акъярда догъгъан. Андаки 5-нджи 
татар мектебинде окъугъан. Дженк
нинъ биринджи кунюнден душман 
Акъярны бомбалап башлай. Ана-баба 
куню…  Велиевлер Буюк топракъкъа 
кетеджек олып Херсонеске бара-
лар, лякин оларны андан къайтара-
лар. Кетмекнинъ имкяны олмай. Бутюн 
этраф атеш ичинде. Турмадан коктен 
бомбалар ягъа ве патлай. Машер 
куню. Эки куньден сонъ душман шеэ-
рни запт эте. Адамлар джаныны сакъ-
ламагъа ер тапалмайлар. Оккупантлар эр кесни джедвельге 
алып, ишке айдайлар. Найлени официант олып чалышмагъа 
ёллайлар. Лякин о, кесен-кес бу ишни ред эте. Оны Инкерман 
таш оджагъына водокачка къуруджылыгъына ёллайлар. 
Анда низам къатты. Афтада бир кере эвге ёллайлар. Совет 
ватанперверлери бу ерде баскъынджыларгъа къаршы 
курешмек ичюн гизли тешкилят мейдангъа кетирелер. Найле 
де оларнынъ сафына къошула ве фааль амелий курешке 
кирише. О, къоркъмадан диверсия ишлеринен огъраша, Буюк 
топракъкъа муим хаберлерни ёллай. Нетиджеде Акъяр ске-
лесинде тургъан нефть толу душман танкерлери патлатыла, 
геджелернен душманнынъ дигер гемилери миналана. Сонъра 
оларнынъ кулю кокке савурыла… Лякин ватанпервер под-
польеджилер сырасына саткъын сокъулгъан экен. Найлени 
якъалайлар ве ер тюбюндеки бир адамлыкъ камерагъа къа-
пайлар. Токътамай соргъу япалар, чекиштирелер. Атмагъа 
алып кетильген 31 подпольеджиден тек бириси — денъизджи 
Балашов сагъ къала. Махбюслерни атмакъ ичюн 8 авто-
матчы ве 2 офицер Балыкълава шоссесине алып чыкъалар 

ве 8-нджи километрге баргъанда дере огюнде атмагъа 
эмир бериле. Балашов иште о вакъытта озюни аджеле ярдан 
ашагъы аткъан экен. Нетиджеде сагъ къалгъан. Къалгъан 30 
ватанпервер шу ерде эляк ола. Иште, оларнынъ арасында 
ватанпервер яш къырымтатар къызы Найле Велиева да бар 
эди.

ГЪАФАРОВА (ДАГЪДЖЫ) Мусемма
Гъафарова (Дагъджы) Мусемма 1910 сенеси догъгъан. 

Абдулла Дагъджы ёлбашчылыкъ япкъан «Дядя Володя» адлы 
антифашист гизли тешкилятынынъ иштиракчиси. Абдулла 
Дагъджынынъ догъмуш къардашы. 

ДАГЪДЖЫ Зера
Абдулла Дагъджы ёлбашчылыгъындаки «Дядя Володя» 

адлы антифашист гизли тешкилятынынъ иштиракчиси. «Крас
ный» совхозынынъ лагеринде атып ольдюрильген.

ДАГЪДЖЫ Зоре
Дагъджы Зоре 1920 сенеси догъгъан. Абдулла Дагъджы 

ёлбашчылыкъ япкъан «Дядя Володя» адлы антифашист гизли 
тешкиляты Ялта отрядынынъ азасы. 1943 сенеси гитлерджи-
лер тарафындан атып ольдюрильген.

ДАГЪДЖЫ Хатидже
Абдулла Дагъджы ёлбашчылыкъ япкъан «Дядя Володя» 

адлы антифашист гизли тешкилятынынъ иштиракчиси. 
Гитлерджилер тарафындан атып ольдюрильген.

ДАГЪДЖЫ Эдие
Абдулла Дагъджы ёлбашчылыкъ япкъан «Дядя Володя»  

адлы антифашист гизли тешкилятынынъ етекчилеринден 
бири. Абдулла Дагъджынынъ къардашы. «Красный» лагеринде  
отургъан. Гитлерджилер тарафындан атып ольдюрильген.

ДЕРМЕНДЖИ Зейнеп
Абдулла Дагъджы ёлбашчылыкъ япкъан «Дядя Володя» 

адлы антифашист гизли тешкилятынынъ азасы. 

ИБРАИМОВА Сеза
Ибраимова Сеза 1911 сенеси догъгъан. Акъмесджитли. 

Абдулла Дагъджы ёлбашчылыкъ япкъан «Дядя Володя» адлы 
антифашист гизли тешкилятынынъ азасы.

ИБРАИМОВА Султание
Ибраимова Султание 1912 сенеси догъгъан. Абдулла 

Дагъджы ёлбашчылыкъ япкъан «Дядя Володя» адлы антифа-
шист гизли тешкилятынынъ азасы.

ИБРАИМОВА К. 
Бирлешкен Акъяр гизли тешкилятынынъ (СПО) азасы. 

Гитлерджилер тарафындан 12.10.1942 сенеси якъалангъан ве 
12.10.1943 сенеси атып ольдюрильген.

ИБРАИМОВА Фера
1905 сенеси Балыкълава районы-

нынъ Уркуста коюнде догъгъан Фера 
яшлай ана-бабадан оксюз къала. 
Оны сой-соплары тербиелейлер.

1939—1941 сенелери Акъмесджитте 
Демирёл райкомында ишлей. Дженк 
йыллары къырыджы батальонлар 
тешкиль этюв ишлеринен огъраша, 
партизанларнен сыкъы багъ тута, 
гизли антифашист тешкилятынынъ 
фааль иштиракчиси ола.

Сюргюнликте Марийстаннынъ 
Волжск шеэрине тюше, къачып Озь

бекистангъа кете ве анда Ташкент виляетининъ «Вревский» 
совхозында яшай.

ИЗМАЙЛОВА Мусемма (Лагъабы Мария) 
Абдулла Дагъджы ёлбашчылыкъ япкъан «Дядя Володя» 

адлы антифашист гизли тешкилятынынъ азасы. Тешкилят 
штабынынъ учь ёлбашчысындан бири. Дигер ёлбашчылар —
Абдулла Дагъджынынъ озю ве  Михаил Григоров эдилер. 

ИЗМАЙЛОВА Лебибе 
Измайлова Лебибе 1910 сенеси догъгъан. Абдулла Дагъджы 

ёлбашчылыкъ япкъан «Дядя Володя» адлы антифашист гизли 
тешкилятынынъ азасы. 

ИЗМАЙЛОВА Х.
Акъмесджит антифашист тешкилятынынъ азасы.



161

II къысым. Подпольеджилер ве партизанлар

ИРИХОВА Зекие
Зекие Ирихова Кореизде яшагъан Абибулла ве Маргъубе 

Ирихлернинъ къорантасындаки учь къызнынъ ортанджысы 
эди.

Буюк къызлары Шефикъа Ялтадаки тютюнджилик тех-
никумыны битирген сонъ Алупкада агроном олып чалыша. 
Ортанджылары Зекие кой мектебини битирген сонъ Ялтадаки 
еди йыллыкъ къырымтатар мектебинде, сонъра педтехни-
кумда окъуй. Битирген сонъ Алупкада мектепте ишлей.

1937 сенеси Зекие Акъшейх районына чалышмагъа кете ве 
о ерде Муедин Хайрединов деген йигитнен таныша ве эвлене.

Апансыздан дженк башлангъанынен Муедин гонъюлли 
оларакъ дженкке кете. Яш баласынен къалгъан Зекиени эва-
куация этелер ве о  Армавир шеэри янындаки Спокойная 
деген станицагъа тюше. О ерде Зекие къыз къардашы 
Ведиянен расткелише. Амма Ведияны джариелеринен бера-
бер кочюджи госпитальге ёллайлар. Оларгъа къошулып 
Зекие де  Железноводск шеэрине кете. 

Анда да энди оккупация хавфы кунь-куньден арта. Райком 
азаларынынъ бир группасыны, шу джумледен анда ишке 
ерлешкен Зекиени де районда мейдангъа кетирильген гизли 
тешкилятта чалышмагъа къалдыралар. Лякин Зекиеге яш 
баланен авале олунгъан вазифелерни эда этмек пек кучь ола.

Куньлернинъ  биринде Зекиенинъ энъ ишанчлы къомшусы 
оны эвине кирсетип, эки кунь огюне немсе комендатурасын-
дан келип, оны сораштыргъанлары акъкъында айта.

Шараит эп агъырлаша. Албу ки, шу эвде гестапонен багълы 
бир саткъын да яшай экен. Зекиеге  ят адамлар кельгенини 
дуйгъанынен о, шорбаджыларына телефон эте.

Зекие азбаргъа чыкъар-чыкъмаз оны ве онъа кельген 
мусафирни гестаподжылар якъалап, машинагъа отуртып 
Армавирге алып кетелер.

Гестапода оларны  джанаварджасына къыйнайлар, лякин 
душман олардан ич бир тюрлю къандырыджы джевап алып 
оламай.

Къыйнавлар, соргъулар нетидже бермеген сонъ Зекиени ве 
аркъадашыны Армавир четинде, танклар кечмесин дее къа-
зылгъан чукъургъа атып ташлайлар. Бу фаджиа 1942 сенеси 
декабрь 26-да ола.

Сонъундан полислер келип, Зекиенинъ къызы Зареманы 
да арайлар. Лякин къомшулары оны сакълап къуртаралар. 
Зарема Хайрединова шимди Херсон шеэринде яшай. Озю де 
энди эки бала ве бир къач  торуннынъ анасы ве битасы. 

КЕРМЕНЧИКЛИ  
    (НИЯЗИЕВА) Зелиха

Зелиха Керменчикли (Ниязиева) 
1904 сенеси Буюк-Ламбат коюнде 
догъгъан. Абдулла Дагъджы ёлбашчы-
лыкъ япкъан «Дядя Володя» адлы 
антифашист гизли тешкилятынынъ 
иштиракчиси. 1971 сенеси Ташкентте 
«Дагълар башында» деген хатырлав-
лар китабыны чыкъарды.

КЯМИЛЕВА Наджие
Наджие Кямилева 1925 сенеси Акъмесджитте догъгъан. 

Дженк башлангъанда Акъмесджитте халкъ гонъюллилери 
тешкилятландырыла. Наджие онъа языла. 3-нджи отрядда 
хызмет эте. Къырыджылар батальонына къошулып, ормангъа 
кете. Бойлеликнен онынъ партизанлыкъ йыллары башлана. 
Наджиени оператив разведкаджылар группасына ёллайлар. 
1943 сенеси разведкаджылар десант группасынен Къырым 
партизанларынынъ базасына келип тюше. Эркянында 

Наджие Кямилева да олгъан 15 адамлы бу группаны Воинка 
кою тарафкъа ёллайлар. Бойлеликнен анда Наджие гизли 
разведка группасы эркянында чалышып башлай. Бу ишни о, 
Гъалебе кунюнедже девам эттире.

КЪАРАМАНОВА Рефикъа 
Багъчасарайдаки «Эски юрт» гизли тешкилятынынъ 

ёлбашчысы. Оны гитлерджилер 1944 сенеси апрель айынынъ 
башында якъалап, атып ольдюргенлер.

ЛИСАНОВА Н.
Ялта гизли тешкилятынынъ иштиракчиси.

Наджие Кямилева 
ве гизли разведка группасынынъ 

иштиракчиси — Энвер.

Наджие Кямилева.

МАЗИНОВА Велядие
Абдулла Дагъджы ёлбашчылыкъ япкъан «Дядя Володя» адлы 

антифашист гизли тешкилятына буюк иссеси синъген. 1944 
сенеси Къырымдан сюргюн этильген сонъ  Озьбекистаннынъ 
Андижан шеэринде яшагъан.

МЕМЕТОВА Абибе
Абибе Меметова 1910 сенеси догъгъан. Абдулла Дагъджы 

ёлбашчылыгъындаки «Дядя Володя» адлы антифашист гизли 
тешкилятына гъает фааль ярдым эткен азаларындан бири.

МУСТАФАЕВА Фатма
Фатма Мустафаева 1911 сенеси догъгъан. Абдулла Дагъджы 

ёлбашчылыкъ япкъан «Дядя Володя» адлы антифашист гизли 
тешкилятынынъ азасы.

МУРАТОВА Сабрие
Сабриенинъ омюр аркъадашы Вели Аметов партизанлар 

арекетинде гъает фааль иштирак этип, къараманджа эляк 
ола. О, Шималий партизан бирлешмесининъ 18-нджи отря-
дында 1-нджи группанынъ сиясий ёлбашчысы эди.

1934 сенеси  Велинен эвленген Сабриенинъ балалыгъы ве 
яшлыгъы  Акъмесджитте кече. Дженктен эвель Акъмесджиттеки  
18-нджи балалар эвинде тербиеджи олып чалышкъан Сабрие 
гизли тешкилят ишинде иштирак этип, акъайына ве умумен 
партизанларгъа ярдымда булуна. О, озюнинъ гизли ишле-
ринде  «Мария» лагъабынен юрьген.

Яш баласынен гуя тиленджилик япып юрьген къадын немсе 
фашистлери акъкъында чокъ къыйметли материаллар топлап, 
гизли оларакъ партизанларгъа етиштирген. 

Дженк йылларында Симферопольде яшагъан Сабрие 
Антонина Орлова деген къадыннен акъайынынъ авалесинен 
эали арасында веракъалар, совинформбюро хаберлерини 
даркъаткъан.

1944 сенеси Ватандан сюргюн олунгъан сонъ Озьбе
кистаннынъ Андижан виляетиндеки Чинабад районында 
яшады.

МУРТАЗАЕВА Хатидже
Абдулла Дагъджы ёлбашчылыгъындаки «Дядя Володя» 

адлы антифашист гизли тешкилятынынъ фааль иштиракчиле-
ринден бири. 

НЕБИЕВА Зоре
Орду разведкасынынъ разведка-диверсион группасы-

нынъ иштиракчиси. Дженк башлангъанда Багъчасарайда 
арбий курсларда окъугъан, сонъра дженкке алынгъан. 
Ворошиловград, Днепропетровск, Николаев, Донбаста 
дженклеше. Контузиягъа огърай. Учь ай девамында Гроз
ныйдеки госпитальде тедавийлене. Андан чыкъкъан сонъ 
оны Краснодаргъа ёллайлар. Бу ерде Зоре парашютнен 
секирмекни огрене. Сонъра иляджлар, рация, эрзакънен 
Къырымгъа — Къарасувбазаргъа якъын олгъан Топлу дагъла-
рына десант ташлайлар. Бу ерде о партизанларгъа къошула. 
Куньлернинъ биринде озюнинъ догъгъан кою — Къувушкъа 
разведкагъа бара. Койде немсе патрулини эсир алып келе. 
Экинджи кере  кельгенде немселер онынъ анасыны аскъа-
ныны, бабасы койден къачып кеткенини эшите.

Энди Зоренинъ озю де къолгъа тюше. Бир группа совет 
ватанперверлеринен Зорени де «Красный» лагерине 
айдайлар. Лякин къаранлыкътан файдаланып къача ве 
олюм панджасындан къуртула. 

НИМЕТУЛЛА Сайде
Куйбышев районындаки антифашист гизли  тешкилятынынъ 

азасы. Гитлерджилер тарафындан ольдюрильген.

ОСМАНОВА Зейнеп
Албат гизли тешкилятынынъ етекчилеринден бири. 

Фашистлер тарафындан ольдюрильген.

ОСМАНОВА Земине
Земине Османова 1890 сенеси догъгъан. Абдулла Дагъджы 

ёлбашчылыкъ япкъан «Дядя Володя» адлы антифашист гизли 
тешкилятынынъ иштиракчиси.

ОСМАНОВА Майре
Майре Османова 1917 сенеси догъгъан. Антифашист гизли 

тешкилятынынъ иштиракчиси. Къырым партизан арекетининъ 
арбий разведка штабында чалышкъан.

ОСМАНОВА Зубиде
Зубиде Османова 1910 сенеси догъгъан. Абдулла Дагъджы 

ёлбашчылыкъ япкъан «Дядя Володя» адлы антифашист гизли 
тешкилятынынъ иштиракчиси.

ПАШАЕВА Хатидже
Дженктен эвель Багъчасарай район партия комите-

тинде болюк мудири олып чалышкъан. Дженк башлангъаны-
нен онынъ аркъадашы Осман Казенбаш дженкке кете. Еди 
яшлы огълу Нариман Казенбашнен къалгъан Хатидже халкъ 



167

II къысым. Подпольеджилер ве партизанлар

Осман Казенбаш озь омюр аркъадашы
Хатидже ханымнен 1934 ве 1980-нджи сенелери.

интикъамджылары сафына къошулып, гизли арекетте булуна. 
О, огълу Нариманны Отарчыкъ коюнде аналарына къалды-
рып, озю дагъгъа — интикъамджылар сырасына кете.

Отарчыкъта гизли арекет иштиракчилери корюшкен эв 
бар эди. Лякин  буны душман дуймай къалмады. Шу себептен 
корюшюв ерини денъиштирелер.

Хатидже Пашаева Кезлев районынынъ Ташке коюне 
кете. 1942—1944 сенелери анда яшай. О ерден вазифе алып, 
Акъмесджит, Багъчасарай, Алуштагъа Кезлевден веракъа-
лар, газеталар кетирип, эв-эвден юрип адамларгъа дар
къата, керек хаберлерни алып кете эди.

Эбет бу шей къолайлыкънен олмайтургъан. Ташке коюнинъ 
старостасы Ибраим агъа Сейдалиев «Кезлевге поликлини-
кагъа бармакъ ичюн», «Акъмесджитке хастаханеге баласыны 
тедавийлетмек ичюн» деген ёлланма — «пропуск»лар язды-
рып бере ве о ишанчлы весикъа ерини тута эди.

Хатидже апте веракъаларны, газеталарны «хаста огълу» 
Наримангъа сарып, байлап, керекли ерлерге — «хастаха-
неге» алып кете эди.

Бу шейлерден партизан отрядынынъ етекчилеринден бири 
олгъан Василий Ильич Чёрный яхшы хабердар эди.

РЕФАТОВА Айше
Айше Рефатова 1907 сенеси догъгъан. Абдулла Дагъджы 

ёлбашчылыкъ япкъан «Дядя Володя» адлы антифашист гизли 
тешкилятынынъ иштиракчиси.

САРАНАЕВА Эмине
2-нджи Алушта гизли тешкилятынынъ ёлбашчыларындан 

бири. Фашистлер тарафындан атып ольдюрильген.



169

II къысым. Подпольеджилер ве партизанлар

САРАНАЕВА Фатма
Фатма Саранаева 1911 сенеси догъгъан. Абдулла Дагъджы 

ёлбашчылыкъ япкъан «Дядя Володя» адлы антифашист гизли 
тешкилятынынъ иштиракчиси.

СОФУ Гульзаде 
Гульзаде Софу 1906 сенеси Аутка 

коюнде догъгъан. Абдулла Дагъджы 
ёлбашчылыкъ япкъан «Дядя Володя» 
адлы антифашист гизли тешкиля-
тында хызмет эткен. Акъмесджиттеки 
тери заводында тешкиль этильген 
группагъа етекчилик япкъан. Оны 
«Красный» совхозында ерлешкен 
лагерге кетирип, 1943 сенеси октябрь 
28-де атып ольдюргенлер.

СУФЬЯНОВА Саиде
Фоти-Сала гизли тешкилятынынъ ёлбашчыларындан бири. 

Фашистлер тарафындан ольдюрильген.

ТАРХАН Айше
Айше Тархан 1904 сенеси Алушта дживарындаки Корбек 

коюнде догъгъан. Абдулла Дагъджы етекчилик япкъан «Дядя 
Володя» адлы антифашист гизли тешкилятында иштирак эте. 
Абдулла Дагъджы ёлбашчылыгъындаки  тешкилятнынъ аза-
лары къолгъа тюшкенде фашистлер Айшени де якъалайлар 
ве чекиштирип джанаварджасына ольдюрелер. 

ТАРХАН Хатидже
Хатидже Тархан 1906 сенеси догъгъан. Абдулла Дагъджы 

ёлбашчылыкъ япкъан «Дядя Володя» адлы антифашист гизли 
тешкилятынынъ иштиракчиси.

ТОПЧЫ Эдие 
Эдие Топчы 1919 сенеси Багъчасарайда догъгъан. Белли 

къырымтатар йырджысы. Озьбекистанда нам къазангъан 
артист. Антифашист гизли тешкилятында иштирак эткен. 
Оны, акъайы Осман Батыр гизленген ерни айтмасыны талап 
этип, махсус джеза камерасына къапагъанлар, дёггенлер, 
пармакъларыны къапы арасына къысып чекиштиргенлер. 
Топчылар къорантасындан бир къач адам дженкте иштирак 
этти. Олардан энъ мешуры Джафер Топчыдыр. О дженк йыл-
ларында косьтерген джесюрликлери ичюн тири экенде бир 
кере, эляк олгъан сонъ экинджи кере Советлер Бирлигининъ 
Къараманы унванына такъдим этильди. Лякин шай да бу унван 
онъа берильмеди.

Сейирджилер 
Эдие Топчыны 
алгъышлайлар.

Эдие Топчы ташкентли 
сейирджилер огюнде 

чыкъышта булуна. 1977 с.

ТУРУПЧЫ Сайде
Абдулла Дагъджы ёлбашчылыгъындаки «Дядя Володя» 

адлы антифашист гизли тешкилятынынъ иштиракчиси.

УМЕРОВА Сафие
1-нджи Алушта гизли тешкилятынынъ ёлбашчыларындан 

бири. Фашистлер тарафындан атып ольдюрильген.

ХАЛИЛОВА Зейнеп
Куйбышев районындаки Юкъары Керменчик антифашист 

гизли группасынынъ ёлбашчысы.

ХАЛИЛОВА Зейде
Куйбышев районынынъ Юкъары Керменчик коюндеки  

Зейнеп Халилова ёлбашчылыкъ япкъан антифашист гизли 
группасынынъ азасы.

ХАЛИЛОВА Зиде 
Албат гизли тешкилятынынъ етекчилеринден бири. 

Фашистлер тарафындан ольдюрильген.

ХАЛИЛОВА Сундюс
Сундюс Халилова 1916 сенеси догъгъан. Абдулла Дагъджы 

ёлбашчылыкъ япкъан «Дядя Володя» адлы антифашист гизли 
тешкилятынынъ азасы олгъан.

ЧАПЧАКЪЧЫ Хатидже
Хатидже Чапчакъчы 1912 сенеси Ялта районындаки 

Юкъары Аутка коюнде догъгъан. 1936 сенеси Къырым тиб-
бият институтыны битирген ве эким олып чалышкъан. Абдулла 
Дагъджы ёлбашчылыкъ япкъан «Дядя Володя» адлы антифа-
шист гизли тешкилятынынъ азасы. 1943 сенеси июнь айында 
гитлерджилер тарафындан якъалангъан ве бир бучукъ ай 
чекиштирилип, «Красный» совхозы территориясында ерлеш-
кен лагерьде атып ольдюрильген.

ШАРИФОВА Зоя
Акъмесджит отрядынынъ партизаны. О, Кезлевге гизли 

тешкилятта чалышмакъ ичюн ёлланылгъан.

ЭМИРОВА Нефие
Нефие Эмирова 1902 сенеси догъгъан. Абдулла Дагъджы 

ёлбашчылыкъ япкъан «Дядя Володя» адлы антифашист гизли 
тешкилятынынъ иштиракчиси.

ЭМИРОВА Фатма
Фатма Эмирова 1911 сенеси Акъмесджитте догъгъан. 

Абдулла Дагъджы ёлбашчылыкъ япкъан «Дядя Володя» адлы 
антифашист гизли тешкилятынынъ иштиракчиси.

ЗЕЛИХА НИЯЗИЕВА-КЕРМЕНЧИКЛИНИНЪ 
«ДАГЪЛАР БАШЫНДА» АДЛЫ ХАТЫРЛАВЛАРЫНДАН 

АЙРЫ ЛЕВХАЛАР

КАРАЕВА-ДУРСУНОВА Айше
1942 сенесининъ башында дегирменкойлю къыркъ яшла-

рындаки къадын Айше Караева-Дурсунованы партизанлар-
гъа аш-сув бере деп къабаатлап якъалайлар. Оны къара 
къышта бир антернен Дегирменкойден Буюк-Ламбаткъа 
айдап кетелер.

Кокюсине «О, партизанларгъа ярдым этти» деген сёзлер 
язылгъан тахта асалар.

Айше ханымны бир афтадан зияде чекиштирелер. Эки 
яш баласыны да огюне кетирип къоялар. Партизанларнынъ 

гизленген ерини айтмаса балаларыны да олюм беклегенини 
айталар. Лякин  ана ич бир шей айтмай. Алты баланынъ ана-
сыны вахшийлер бойле этип ольдюрелер.

Къадыннынъ олюси он беш кунь къар устюнде ята. Оны 
алдырмайлар. Он алтынджы куню онынъ акъайы Абибулла 
Дурсунов бир группа партизаннен келип, джесед янын-
даки эки сакъчыны ольдюрип, къадыннынъ джеседини алып 
кетелер.

КУРДАЕВА Фатиме
«Огюмизде кетеяткъан эки къадыннынъ бириси чапып 

келип меним бойнума сарылды. «Зелиха, сенсинъми шу?» 
Бойле сыджакъ корюшкен адамдан: «Я сен кимсинъ?» — деп 
сорасанъ пек чиркин чыкъаджакъ. Асылында исе юзю таныш 
корюнген бу къадынны хатырлап оламадым. О, яшы эллиге 
еткен чал сачлы бир къартий эди. Ал-эвал сорагъан сонъ, 
янындаки къызчыкъны  таныштырды: «Танымагъандырсынъ 
я, бу бизим къызымыз Фетие». Яраббим! Бу, белли партизан 
Мустафа Курдаевнинъ къадыны — Фатиме эди…

Тамам бу куньлерде Курдаевнинъ Юра достунен берабер 
якъалангъаныны ве гестапода чекиштирилип ольдюрильге-
нини  эшиткен эдик. Бу фелякет Фатимени бир кереден къар-
тайткъан. Оны танымакънынъ биле чареси ёкъ эди…

Мустафа Курдаев Корбек коюнде догъып осьти. Комвузны 
битирди. Дженкнинъ биринджи куньлеринде Мустафа 
Перекопта окоп ве траншеялар къазув ишине  ёлбашчы-
лыкъ япты. Август айынынъ башында къырыджы батальонгъа 
къабул олунды. Мустафа бу батальоннынъ партизан отря-
дына чевириледжегини  биринджи оларакъ бильген ве азыр
ланув ишлерини тешкилятландыргъан адам эди. 1942 сене-
сининъ март айында Мустафа Курдаев аркъадашы Марат 
Юсуповнен берабер шеэрдеки гизли тешкилят азырлагъан 
ашайт малларыны алып кетмек ичюн Акъмеджитке келе. 

Къорантасынен корюше ве гедже  Кантарная сокъагъында  
листовкалар япыштыраяткъан вакъытта якъалана. Оны 
Студенческая сокъагъындаки  гестапогъа алып келелер. Бу 
акъта онынъ аркъадашы къорантасына хабер этип етиштире 
ве бу эвден кетмекни теклиф эте. Фатиме къызынен берабер 
шеэрнинъ дживарында яшагъан ве Курдаевлер къорантасы-
нынъ яхшы досту Яни Экогости деген къартнынъ эвине бара. 
Яни къартбаба оларны сыджакълыкънен къаршылап ала. 
Ана-бала о ерде яшап башлайлар. Бир къач куньден сонъ 
Фатименинъ къомшусы Фания Клиойкова оларнынъ баштаки 
эвлерине  гестаподан сакъчы къоюлгъаныны айта.

Куньлернинъ биринде Яни къартбабанынъ эвине бир 
шофёр келе. О, озюни Николай деп таныштыра ве Фатимеге 
ярын Корбек коюне бармакъ, Умерова фамилиясынен янъы 
паспорт алмакъ кереклигини айта.

Фатиме бу адамны биринджи кере корьген олса да, 
онъа ишана ве экинджи куню онынъ машинасына минип 
ёлгъа чыкъа. Лякин машина Алушта ёлуна бурулмакъ ерине 
Студенческая сокъагъына айлана ве гестапонынъ къапысы 
огюне келип токътай. Фатиме шаша. Шофёр Николай исе 
сакъчыгъа весикъасыны косьтере ве машинасыны гестапо-
нынъ азбарына айдап кирсете. Фатиме демир чильтернен 
орьтюльген къапы-пенджерелерни, тикенли тельнен сарыл-
гъан къораларны, тунч юзлю сакъчыларны корип, джеэннемге 
озь аягъымнен кельдим, деп тюшюне. Николай онъа къыбыр
дамай отурмакъны эмир этип, озю къаякъкъадыр гъайып 
ола. Бу арада чельтерли къапылар ачыла, аякъ-къоллары 
зынджырларнен багълангъан мабуслер чыкъалар ве маши-
нанынъ янындан кечип, тель къораларнынъ ичине кирелер. 
Булар эркеклер, къадынлар, къартлар ве осьмюрлер эди-
лер. Мабуслернинъ къыяфети дешетли эди. Базыларынынъ 
аякъ-къолларынынъ зынджырнен багълангъан ерлериндеки 
этлери ышкъаланув нетиджесинде ашалгъан ве бугъавлар-
нынъ алкъалары тек бир суекнинъ устюнде асылгъан тура 
эди. Бутюнлерининъ юзлеринде яра излери ве къатып сия-

рып къалгъан къан лекелери… Лякин олар башларыны юксек 
тутып, магърур адымлай эдилер.

Фатиме оларнынъ арасында Мустафанынъ достларыны 
корип буз-бузлай. Олардан бири — Азиз Умеров машинанынъ 
янына кельгенде «биз сонъки ёлгъа кетеятамыз. Мустафаны 
тюневин аттылар. Къадыным ве аптелерим гизленсинлер ве 
деръал фамилияларыны денъиштирсинлер. Буны Николай 
япар. Бизимкилерге селям айт. Эгер сагъ къалсанъыз биз-
лерни унутманъыз», — дей. Мына бу вакъытта Фатименинъ 
сачлары агъара ве бир къач куньде къартая.

Бираздан сонъ Николай келе. О, шимди машинагъа немсе 
офицерлери минеджеклерини айта ве эгер меракълансалар, 
«Николайнынъ къардашыйым, деп айт», — дей. 

Николай  Мустафанынъ якъын досту экен. Партизан коман-
данлыгъынынъ авалесинен гестапогъа ишке кирген. Николай 
бундан эки кунь эвель Мустафаны корьген ве онъа къадыны-
нен корюштирмеге сёз берген экен. О, махсус мабуслер алып 
чыкъыладжакъ вакъытта кельген ве Мустафанынъ тюневин 
атылгъанындан хабери ёкъ экен.

Корбек коюне кельген сонъ Фатиме  Николайнен берабер 
Сеит-Амет Чалкоз деген адамнынъ эвине бара. Сеит-Амет 
Корбек коюнинъ эалисинден партизанлар ичюн аш-сув, урба 
топлай ве Мустафагъа теслим эте экен. Мында Фатиме хаста-
лана ве дёрт кунь тёшектен турмайып ята. Бешинджи куню 
Умерова Фатиме фамилиясына берильген янъы паспортнен 
Яни эмдженинъ эвине къайтып келе.

Бир къач куньден сонъ Фатиме къызы Фетиенен бера-
бер Мустафанынъ къардашлары Сайде ве Аджимелек 
Курдаевларнынъ эвине бара. Лякин олар къапыдан кирген-
леринен босагъада гестаподжылар пейда олалар. Башта 
Фатименинъ весикъасыны тешкерелер. Фамилиясы Умерова 
олгъаны ичюн индемейлер. Лякин Сайденен Аджимелекнинъ 
паспортларында Курдаева фамилияларыны корип «пар-
тизаннынъ къорантасы къайда?» деп багъыралар. Апте-

къардашлардан джевап алмагъан сонъ, оларны сюйреклеп, 
тышкъа алып чыкъалар. Бунъа даянып оламагъан Фатиме 
озюнинъ ким олгъаныны айтмакъ истей. Лякин Аджимелек 
онъа «сус» дей. Бундан сонъ гестаподжылар Мустафанынъ 
Субхи сокъагъында яшагъан учюнджи къардашы Алие 
Курдаеванынъ эвине баралар. О ерде де Курдаевнинъ къо-
рантасыны сорайлар. Джевап алып оламагъан сонъ, Алиени 
ве онынъ акъайы Джеппар Измайловны да гестапогъа алып 
кетелер. Бойледже, Мустафанынъ къардашлары да шу олюм 
къобасына тюшелер. Джеппарны ойле котеклейлер ки, шай 
да хаста адам еди кере эсини джоя, еди кере де устюне бузлы 
сув тёкип айындыралар. О, бу азапларгъа йигитчесине даяна 
ве бир сёз айтмай. Ниает, оны текмиль сакъатлап, бир афта-
дан сонъ йиберелер.

Артыкъ шеэрде къалмакъ телюкели эди. Фатиме 
Николайнынъ ярдымынен пропуска ала ве Корбек коюне кете.

Фатиме Корбекте Чалкоз Сеит-Аметнинъ эвинде яшады. 
Сеит-Амет партизанларнынъ урбаларыны кетире, Фатиме 
оларны юва, ямай эди. Куньлернинъ биринде койге  Николай 
келе ве гестапогъа Сеит-Амет акъкъында малюмат тюшке-
нини айта. Бундан сонъ Чалкоз дагъгъа партизанларнынъ 
янына кете. Фатиме исе къызынен Корбекте къала.

БОЯДЖЫ Асие
Чингене слободкасы тарафта яшагъан аякъкъапчы къарт 

Бояджынынъ он секиз яшындаки къызы Асие Бояджы дженк 
башлангъанынен къырыджылар батальонына къошулды ве 
партизан отрядына кетти. Мен Акъмесджитке биринджи кере 
кельгенде Асиенинъ риджасынен Бояджыларнынъ эвине бар-
гъан, бир гедже къонгъан ве пек яхшы теэссуратнен къайт-
къан эдим.

Къарт ве къартий бизлерни  корип, пек къуванды. Селям-
келямдан сонъ деръал Асие акъкъында сорап башладылар. 

Насыл этер де гедже-куньдюз бирден-бир эвлядыны беклеп 
тургъан бу къартларгъа «Къызынъыз эляк олды», — деп айтыр-
сынъ. Ёкъ. Яхшысы олар къызларыны корьмек ишанчынен 
бираз даа яшасынлар.

Асие бу — ачылмайып солгъан гъондже. Башта онынъ сев-
ген йигити Саша эляк олды. Сашанынъ олюми Асиеге пек 
къатты тесир этти. О, баягъы вакъыт рухсызлыкънен юрди. 
Бир кунь биз Николай Ивановичнен берабер оны янымызгъа 
чагъырып, лакъырды эттик. «Яшайыш даянылмаз дереджеде 
къыйын олгъан вакъытта биле яшамагъа, файдалы иш япма-
гъа бильмек керек», — деди онъа Хрепов… Асие козь яшларыны 
сюртти, атта агълайджакъ да олды. Бундан сонъ айры опе-
рацияларгъа оны да ёлламаларыны риджа этип башлады. 
Иште, Ялта ёлундаки операцияларнынъ биринден къайткъан 
партизанлар Асиени омузлары устюнде котерип кельдилер. 
Пулемёт атеши онынъ бутюн вуджудыны чильтер киби тешкен. 
Асиени партизанлар Сашанынъ мезары янына комьдилер.

ЭМИРОВА Сафие 
Алуштадаки гизли партизан тешкилятларындан бири-

нинъ ёлбашчысы, сабыкъ агроном Али Усеиновнынъ омюр 
аркъадашы, сабыкъ оджапче Сафие Эмирова сабыкъ оджа 
Школьниковдан керекли малюматларны алып, оларны Бакъ
сан орманларындаки партизанларгъа еткизе эди.

Али Усеинов Алушта райкомы тарафындан махсус къал-
дырылгъан эди. Бутюн весикъалар Сафиенинъ бабасы 
Осман Устанынъ эвинде сакъланатургъан. Али шубе 
алтында къалгъанындан Буюк-Онлар районындаки Ташлы-
Дайыр коюне авуша. О ерден дагъгъа кетеджек эдилер. 
Кетеджек куню эвлерине эки гестаподжы келе. Меселени 
анълагъан Али оларнынъ бирисини лескернен урып оль-
дюре. Экинджиси Алини къуршунлай. Сафиени де шу куню 
атып ольдюрелер.

ЧАМПЕЙ Сайде 
Сайденинъ акъайы Асан Абибуллаев гизли тешкиляткъа 

чокъ ярдым этти. Сайде де Германиягъа алып кетиледжек къа-
дынларнынъ бир чокъуна  энъ дешетли хасталыкъларны язып 
справка бере, къыскъасы мерум  Хатидже Чапчакъчынынъ 
бутюн ишлерини о япа эди.

Биржада  Сайде Чампейнинъ имзасы чекильген онларнен 
справканы корьмек мумкюн эди. Сайде керек олгъанда гизли 
тешкилят адамларыны илядж ве чешит тиббият алетлеринен 
де теминледи.

Агъа-къардаш ШАБАНОВЛАР
Алушта шеэринде агъа-къардаш Макъсуд, Селиме ве 

Себиле Шабановлар, полицияджы Сеитджелиль Габай пар-
тизанларгъа фааль ярдымда булуна, оларны ашайт, урба 
ве Алушта орталыкъларындаки  малюматларнен темин-
лей эдилер. Алушта отрядынынъ партизанлары бу аджайип 
группанынъ ярдымына базанып, бир сыра джесаретли опе-
рациялар кечирдилер. Лякин кой копексиз олмай дегенлери 
киби, Алушта группасынынъ азаларыны бири-бири артындан 
якъалап башлайлар.

Селиме Шабанованы анасы, агъасы ве аптеси яткъан 
камерагъа къапайлар. Азапларгъа даянамагъан анасы эссиз 
ята. Аптеси Себиленинъ лакъырды этмеге биле алы къалма-
гъан. Агъызыны ачкъанынен дудакъларындан къан акъа.

Эки куньден сонъ Селимени, беш куньден сонъ Себилени 
чыкъаралар. Макъсуд Шабановны анасы Алиме аптенен 
берабер къыркъ адамлы камерагъа кечирелер. Чешит мил-
летлерден ибарет олгъан бу къыркъ адамны Костель дагъы 
янында атып ольдюрелер. Оларнынъ арасында къадынлар-
дан Къырым Юкъары Шурасынынъ азасы Фатма  Рамазанова 
ве онынъ учь яшындаки огълу ве акъайы — Куркулет коюндеки  
«Большевик» колхозынынъ агрономы Сейдамет Абдуллаевлар 
да бар эдилер.

ОСМАНОВА Сафие
Партизан команданлыгъы баш штабынынъ авалесине 

коре подпольеджилер Сафие Османова ве онынъ акъайы 
Али Усеинов Алманиягъа алып кетилеяткъан совет адамла
рынен берабер кетмек ве о ерде гизли тешкилятлар мей-
дангъа кетирмек керек эдилер. Али  Алушта райкомынынъ 
авалесинен гизли ишке къалдырылгъан эди. О, пек яхшы 
ресим чыкъара ве душман объектлерининъ чокъусынынъ 
фотосыны о япкъан эди. Оларгъа штабдан аит планлар 
кельген куню гестаподжылар къары-къоджаны якъалайлар. 
Гестаподжылар тутаджакъта Али бирисининъ башына гугю-
мнен урып серильте. Экинджиси оны шу ань къуршунлай. 
Сафиени исе сачларындан атнынъ къуйругъына багълап, 
гестапогъа сюйреп алып кетелер. Сафие эки куньде акъы
лыны ойната. Ондан бир шей бильмекнинъ чареси олмагъа-
ныны анълагъан фашистлер атып ольдюрелер.

(З. Ниязиева-Керменчиклининъ «Дагълар башында» 
китабындан)

ПАРТИЗАНЛАР

АБДУРАМАНОВА Шазие
Шазие Абдураманова 1932 сенеси догъгъан. 1943 сене-

сининъ сентябринден 1944 сенесининъ апрелине къадар 
Дженюбий партизан бирлешмесининъ 8-нджи партизан 
отрядындаки 7-нджи бригадада дженклешкен.

АБЛАЕВА Гульсюм
Гульсюм Аблаева 1916 сенеси Куйбышев районынынъ 

Коккозь коюнде догъгъан. Партизан арекетинде 08.10.1943-
тен 20.04.1944 сенесине къадар Дженюбий бирлешменинъ 
8-нджи отрядындаки  7-нджи бригадада дженклешкен.

АБЛАЕВА Эмине
1903 сенеси Багъчасарай районындаки Заланкойде догъ-

гъан Эмине дуванкойлю Керим деген йигитке акъайгъа бара. 
Дженк башлангъанынен акъайы гонъюлли оларакъ дженкке 
кете ве анда да эляк  ола.

1941 сенесининъ къышында немселер Дуванкойде яша-
гъан эалини  эвлеринден къувалар. Эмине дёрт баласынен 
Керменчик коюне кете ве анда танышларынынъ янында яшай.

1942 сенеси партизанларнен багъланып, оларгъа ярдым 
этебашлай. 1943 сенеси  буюк огълу Ибраим Керимов чаре-
сини тапып дженкке кете. Эмине апте исе учь баласынен 
партизанларгъа барып къошула. Бойлеликнен аман-аман 
къыркъ яшындаки къадын огъуллары Али ве Февзи эм де къызы 
Эсманен партизанлыкъ япып башлай.

Куньлернинъ биринде немселер партизанларгъа уджюм 
эткенде дагъ ичинде олгъан Эмине Аблаева аягъындан 
яралана. Этрафында кимсе ёкъ. Учь кунь къар устюнде ята. 
Дёртюнджи куню партизанлар тапып, лагерьге кетирелер. 
Коккозьлю партизан докторы Сеитджелилов онынъ аягъыны 
ампутация япа, чюнки башкъа чареси ёкъ экен. Бунъа бакъ-
мадан аякъ тюзельмей, гангрена башлай. Эминени яралы 
партизанларны алмагъа кельген самолётнен Краснодаргъа, 
андан да Сочиге алып кетелер. Госпитальде  тедавийленип, 
тюзельген сонъ сакъат олгъанына бакъмадан кене дагъгъа, 
партизанларгъа кете. Анда яралыларгъа ярдым эте…

Сюргюнликте Озьбекистанда яшагъан Эмине Аблаева 
ниает ана юртуна къавушты ве Первомай районындаки 
«Россия» колхозына келип ерлешти.

АБДУЛЛАЕВА Айше
Акъмесджитли Айше Абдуллаева (Велиляева) Къырым тиб-

бият институтынынъ 2-нджи курсында окъугъанда дженк 
башлана. О, партизан отрядына тюше, яралыларгъа аджеле 

ярдым косьтере. Кимерде партизанларнен ян-янаша турып 
дженклеше.

Сюргюнликте яшагъанда еди баласы олгъанына бакъма-
дан Москвагъа кетип, акъ-укъукъларымызнынъ тикленмесини 
талап эткенлер сырасында олды. Балалары да ана изинден 
кеттилер. Эвде гизли суретте информацияларны машинкалай 
ве даркъата, митинглерде иштирак эте эдилер.

АЛИЕВА Зылха
Зылха Алиева 1921 сенеси Багъчасарайда догъгъан. 1940 

сенеси Керчь фельдшерлик мектебини битирген. 07.11.1941 — 
26.10.1942 сенелери партизан арекетинде Къарасувбазар 
отрядында фельдшер олып ишлеген.

Зылха Алиева акъкъында Иван Гаврилович Генов озюнинъ 
«Четыре времени года» (1969 с., С. 105—106) адлы китабында 
мына насыл яза:

«Фельдшер Зылха Алиева вступила в Карасубазарский 
отряд в ноябре 1941 года. Эта маленькая, невзрачная на пер-
вый взгляд девушка оказалась удивительно сильной, вынос-
ливой и работоспособной. Она и сама участвует в боях и 
умело оказывает помощь раненым. С большим уважением и 
благодарностью отзываются о Зылхе партизаны».

АЛИЕВА Мария
Мария Алиева 1928 сенеси Ленин районынынъ Джафер-

Берди коюнде догъгъан. 11.11.1943 — 01.01.1944 сенелери 
Шималий партизан бирлешмесинде хызмет эткен. 1944 сене-
сининъ январында хаберсиз гъайып олгъан.

АЛИЕВА З.
Кезлев партизан отрядында дженклешкен.

АМЕТОВА Саре
Саре Аметова 1904 сенеси Алуштада догъгъан. 1941 

сенеси ноябрь 1-де партизан отрядына келип къошулгъан. 
1941 сенесининъ ноябринден 1942 сенесининъ июнь айына 
къадар 3-нджи райондаки Алушта партизан отрядынынъ 
разведкаджысы олгъан. 1942 сенесининъ июль-ноябрь айла-
рында Багъчасарай отрядынынъ 4-нджи районында, сонъра 
1943 сенесининъ 17 августына къадар 1-нджи сектордаки 2(7) 
отрядда разведкаджы олгъан Аметов Ибраим Къурт-Асаннынъ 
апайы олгъан.

Саре Аметова душман тарафындан ишгъаль олун-
гъан Алушта территориясында 3 баласынен къалгъан. 1943 
сенеси август 17-де Ибраим Аметов хасталыгъы себебин-
ден Сочидеки 2139 санлы эвакогоспитальге тедавийленмеге 
ёлланылгъан. Джесюрлиги ичюн И. Аметов «Къызыл Йылдыз» 
орденинен мукяфатлангъан.

Фашистлер онынъ апайы Саре Аметованы ве учь бала-
сыны атып ольдюргенлер.

АМЗАЕВА Лютфие
Лютфие Амзаева 1923 сенеси Алушта районы-

нынъ Кучюк-Озен коюнде догъгъан. 1943 сенесининъ 
8 ноябринден 29 декабрине къадар Шималий партизан бир-
лешмесининъ 20-нджи отрядындаки 6-нджы бригадасында 
дженклешкен. 1943 сенесининъ сонъунда хаберсиз гъайып 
олгъан.

АСАНОВА Зейнеп
Зейнеп Асанова 1911 сенеси догъгъан. 1942 сенесининъ 

августындан Дженюбий партизан бирлешмесининъ штабын-
даки комендант взводында разведкаджылыкъ япкъан.

Саре Аметовагъа берильген архив справкасы.

Саре Аметованынъ омюр аркъадашы  
Аметов Ибраим Къурт-Асангъа берильген архив справкасы.

АСАНОВА Зелиха
Зелиха Асанова 1905 сенеси догъгъан. 04.11.1943 сенесин-

ден Шималий партизан бирлешмесининъ 5-нджи бригада-
сында дженклешкен.

АМЕТОВА Зера
Ялталы Зераны немселер 1942 сенесининъ августында 

меджбурий Алманиягъа алып кетелер. О, Австриянынъ Грац 
шеэриндеки лагерьлерден бирине тюше. Андан къача, лякин 
учь куньден сонъ якъалана. Италия якъынындаки хасталар 
ве къабаатлылар лагерине къапайлар. Сонъра Югославия 
тарафкъа ёл ишлерине алып кетелер. Дёрт къыз андан да 
къачалар ве Югославиягъа кечип, Козьян партизан отрядына 
къошулалар. Рус, украин, белорус ве къырымтатар къызлары 
серб, хорват, словенлернен барабер партизанлыкъ япып 
башлайлар.

Дженкнинъ сонъунда Хорватиягъа барып чыкъалар. Бу 
ерде  о, бир папазнынъ эвинде ерлеше ве Майре Ахаеванен 
анда таныш ола. Лякин олар бир-бирлерининъ къырымтатар 
экенини  бильмейлер ве тек рус тилинде къонушалар.

Белград фашистлерден темизленген сонъ олар Югославия 
дагъларындан чыкъып, совет партизанларына  къошулалар ве 
Гъалебе кунюни анда къаршылайлар. Та Молдавиягъа кель-
ген сонъ Зера Аметованен Майре Ахаева бири-бирлерининъ 
къырымтатар олгъанларыны анълайлар. Озьбекистангъа 
барып тюшкен сонъ сыкъ-сыкъ корюшелер.

АХАЕВА Майре
Къызылташ коюнде догъып оськен. Акъмесджит оджа-

лар институтыны битирген сонъ Дегирменкойге оджалыкъ
къа ёллайлар. Дженк башлангъанынен рус тили ве эде
бияты оджасы Любанен партизанлыкъкъа кетелер. Немселер 
оларны якъалап, Алманиягъа ёллайлар. Австриянынъ Грац 

шеэрине барып тюшелер. Арбий лагерьден къачып, узун 
ёллар кечип, Югославиягъа барып чыкъалар. Ондан сонъ 
югослав партизанларынен бераберликте Хорватия, Сербия 
дагъларында бир къач йыл партизанлыкъ япып, Молдавия 
аркъалы Озьбекистангъа барып тюше ве Наманган виляети-
нинъ Чуст районында он йылдан зияде оджалыкъ япа.

БАБАЕВА Анифе Усеиновна
Багъчасарай районында кой шурасынынъ реиси олып 

чалышкъан. Дженк башлангъанда немселер Багъчасарайны 
басып алгъан сонъ бутюн достларынен партизанлыкъкъа 
кете. Ондан сонъки такъдири белли дегиль. Онынъ досту 
Себие Упаеваны немселер якъалап «Красный» совхозында 
атып ольдюргенлер.

Дженктен эвель Себие Упаеванен чыкъартылгъан ресимде 
Анифе ог сырада солдан биринджи тура. (Упаева Себие акъ-
къындаки малюматны бакъынъыз).

БАБАЕВА Ребия 
Багъчасарайда яшагъан. Немселер кельген сонъ бутюн 

достларынен дагъгъа, партизанларгъа кеткен. Ондан сонъки 
такъдири белли дегиль.

Дженктен эвель досту Себие Упаеванен чыкъкъан ресимде 
огде — ортада отура. (Упаева Себие акъкъындаки малю-
матны бакъынъыз).

БАБАЕВА Фазиле
Дженк башлангъанда фашистлер Багъчасарайгъа кель-

ген сонъ Фазиле  достларынен партизанлыкъкъа кете. Ондан 
сонъки такъдири белли дегиль. Онынъ досту Себие Упаеваны 
немселер бастырыкъкъа ташлайлар, сонъра «Красный» 
совхозына кетирип чекиштире, агъызындан алтын тишле-

рини чыкъарып ала, тырнакъларыны чыкъара ве ахыр-сонъу 
атып ольдюрелер. Упаеванен чыкъкъан ресимде о, артта, 
аякъ устюнде тура. (Упаева Себие акъкъындаки малюматны 
бакъынъыз).

БАДРАКЪ Гульшерфе
Гульшерфе Бадракъ 1888 сенеси догъгъан. 1943 сенеси 

декабрь 15-тен 1944 сенеси апрель 15-ке къадар къызы 
Сундюснен Дженюбий партизан бирлешмесининъ 7-нджи 
отрядына бакъкъан 4-нджи бригада эркянында дженклешкен.

БАДРАКЪ Сундюс
Сундюс Бадракъ 1930 сенеси догъгъан. 15.12.1943  — 

15.04.1944 сенелери анасы Бадракъ Гульшерфенен бера-
бер Дженюбий партизан бирлешмесининъ 7-нджи отря-
дындаки 4-нджи бригада эркянында фашистлерге къаршы 
дженклешкен.

БАСЫРОВА Ремзие
Акъмесджит районында якъалангъан ве «Красный» совхо-

зындаки фашистлер лагерине къапатылгъан.

БАТЫРОВА Ремизе
Партизанлыкъта къолгъа тюшкен ве  «Красный» совхозын-

даки лагерьде ольдюрильген.

БЕКИРОВА Мумине
Шималий партизан бирлешмесининъ 2-нджи отрядында 

дженклешкен. Душманнынъ 15 алякъа дирегини патлаткъаны 
ичюн ВЛКСМ Меркезий Комитетининъ къызыл байрагъынен 
мукяфатлангъан.

Шималий бирлешменинъ 1-нджи бригадасындаки 
къадын-къызлар диверсион группасы. 1944 с.

БЕРБЕРОВА Айше
Айше Берберова 1918 сенеси догъгъан. 1943 сенесининъ 

25 ноябринден 1944 сенесининъ 20-нджи апрелине къадар 
Дженюбий партизан бирлешмесининъ 12-нджи отрядына 
бакъкъан 7-нджи бригадада ашчы олып хызмет эткен.

Украина Компартиясынынъ Къырым партархивиндеки 
весикъаларда къайд этильгенине коре (№ 9Б — 123) бу парти-
зан отряды немсе-фашист баскъынджыларына къаршы алы-
нып барылгъан дженкявер операцияларда фааль иштирак 
эткен.

ВЕЛИЕВА Медине
1922 сенеси майыс 2-де Судакъ районынынъ Отуз коюнде 

догъгъан. Дженк йылларында бу койден юзлернен эркек
лер сырасында Медине Велиева, Фадме Фетикова, Фадме 
Мустафаева, Медине Сейдалиева киби къадын-къыз дживан-
лар да Ватан имаесинде иштирак эттилер.

Рефат Мустафаев комиссарлыкъ япкъан Дженюбий пар-
тизан бирлешмесининъ 3-нджи бригадасына кирген 5-нджи 

отрядда иштирак эткен 
партизан къыз Медине 
Велиева Эски Къырым 
шеэрининъ дженюбинде 
ве дженюбий-шаркъында, 
Акъмесджит — Эски Къырым 
трассасынынъ четлеринде 
арекет этип, душмангъа 
буюк зарар кетирди.

Меселя, Осман Исаев 
командирлик япкъан отряд 
1944 сенесининъ 7 январь 
геджеси Эски Къырымдаки 
гитлерджилернинъ шта-
быны ве казармасыны тар-
мар этип, олюмге укюм 
этильген 45 совет адамыны 
азат этти. 407 ат, 108 обоз, 

76 тюфек ве гранатны гъани-
мет алды. Юзюмлик коюнде 
75 фашистни ольдюрип, 19 
машина ве 2 обозны эльге 
кечирди. 1944 сенесининъ 13 
апрелинде шу бирлешме-
нинъ учь бригадасы Кефеге 
бастырып кирип, душман-

Эски Къырымда фашистлер 
тарафындан ольдюрильген 
совет гражданларынен 

ведалашув. Сагъдан экинджи 
— Медине Велиева. 1944 

сенесининъ март айында шеэр 
клубы огюнде чыкъарылгъан 

ресим.

Эски Къырым дагъларында дженклешкен Дженюбий партизан 
бирлешмесининъ партизанлары Эски Къырым шеэрини азат 

эткен сонъ. Солдан сагъгъа: Клавдия Науменко, Медине Велиева 
(Сейдалиева), Таня Деревянко, Фадме Мустафаева 

ве онынъ къардашы Т. Деревянко.

Дженюбий партизан бирлешмесине кирген 
3-нджи бригаданынъ 5-нджи отряды. Солдан экинджи — 

Медине Велиева. 1944 сенеси, Эски Къырым.

нынъ 800 аскер ве офицерини ёкъ этти, 1000 гитлерджини эсир 
алды, 20 танк, 25 пушка, 370 пулемётыны иштен чыкъарды.

Бутюн бу операцияларда къоркъу бильмез партизан 
къызларымыз Медине Велиева, Фадме Мустафаева, Фадме 
Фетикова, Клавдия Науменко,  Таня  Деревянко биваста ишти-
рак этип, буюк къараманлыкълар косьтердилер.

Сюргюнликтен къайткъан сонъ Медине апте къорантасы-
нен Керчь шеэринде яшады.

ВЕЛИЕВА Шевкъие
Шевкъие Велиева 1913 сенеси Къырымда  Карловка коюнде 

догъгъан. 18.11.1943 — 02.01.1944 сенелери Шималий пар
тизан бирлешмесининъ 24-нджи отрядында дженклешкен. 
1944 сенесининъ башында хаберсиз гъайып олгъан.

ВЕЛИШАЕВА Акулина
1943 сенесининъ октябринден Шималий партизан бирлеш-

месинде дженклешкен.

ГАРГУ Зекие
Зекие Гаргу 1927 сенеси Алушта районынынъ Кучюк-

Озен коюнде догъгъан. Шималий партизан бирлешмесининъ 
2-нджи отрядындаки 5-нджи бригадада дженклешкен.

ГЪАФУРОВА Мусемма
Мусемма Гъафурова 1926 сенеси догъгъан. 1944 сенеси 

январь 14-тен апрель 1-ге къадар партизан арекетинде 
иштирак эткен.

ДЕНИСЛЯМОВА Э.
Акъярдаки бирлешкен партизан отрядында дженклешкен.

ЗЕМАНОВА Инает 
Къалай партизан арекетинде дженклешкен.

ИБРАИМОВА Вера
Дженюбий партизан бирлешмесининъ дженюбий отря-

дында дженклешкен.

ИБРАИМОВА Вероника 
Вероника Ибраимова 1925 сенеси Акъмесджит районы-

нынъ Мамакъ коюнде догъгъан. Шималий партизан бирлеш-
месининъ 2-нджи отрядында дженклешкен.

ИБРАИМОВА Сафие
Сафие Ибраимова 1921 сенеси догъгъан. 28.10.1943 — 

20.04.1944 сенелери дженюбий партизан бирлешмесининъ 
4-нджи ве 12-нджи отрядларында дженклешкен.

ИБРАИМОВА Сундюс 
Сундюс Ибраимова 1925 сенеси догъгъан. 23.12.1943 — 

20.04.1944 сенелери Дженюбий партизан бирлешмесининъ 
8-нджи отрядында дженклешкен.



198

А. Велиев. Къырымтатар къадын-къызлары Улу Ватан дженкинде

ИРИХ Дияра
1921 сенеси Кореизде догъгъан.  

Акъмесджит шеэр комсомол коми-
тетининъ кятиби олып чалышкъан. 
18.12.1943 — 20.04.1944 сенелери  
Шималий партизан бирлешмеси-
нинъ 5-нджи бригадасына бакъ-
къан 20-нджи отрядынынъ комсо-
мол ишлери боюнджа комиссар 
ярдымджысы олгъан.

ИСМАИЛОВА Мусемма 
Мусемма Исмаилова 1923 сенеси догъгъан. 1944 сенеси 

март 16-дан апрель 20-ге къадар Дженюбий партизан бир-
лешмесининъ ходжалыкъ отрядында чалышкъан.

КАПУРОВА Мусемма
Мусемма Капурова 1926 сенеси Татар-Османда догъгъан. 

14.11.1943 — 20.04.1944 сенелери Дженюбий партизан бирлеш-
месининъ 8-нджи отрядында чамашыр ювуджы олып хызмет 
эткен.

КЕРИМОВА Хатидже
1941 сенесининъ ноябринден 1942 сенесининъ июнь айына 

къадар Судакъ партизан отрядында дженклешкен.

КОССЕ Сафие 
Махульдюрде догъгъан. Анда еди йыллыкъ мектепни 

битирген сонъ окъувгъа кирмек ичюн Гурзуфкъа авуша. Ялта 
тиббият окъув юртуна окъумагъа кире.

Фашистлер Ялтагъа киргенде 
Сафиенинъ акъайы — мындан 
кетип етиштирмеген офицер Умер 
Джелилевни немселер якъалап, атып 
ольдюрелер. Сафиеге Гурзуфны терк 
этмек керек ола.

Акъайынынъ ана-бабасы яша-
гъан Къувушкъа кочькен Сафие анда 
ерли хастаханеде эмшире олып 
чалышып башлай. Сонъра партизан-
лар сафына кетмеге меджбур ола. 
Дженюбий партизан бирлешмесинде 
1944 сенеси апрель айынынъ сонъуна 
къадар дженклеше. Андан сюргюнлик. Шималий Урал. Парча 
кою. Дагъ ишлери, акъаретлев, ашшалавлар…

Комендант режими лягъу этильген сонъ тиббият институ-
тына окъумагъа кире. Теджрибели  пульмонолог олып чыкъа. 
Чокъ йыллар Москвада яшагъан Сафие Коссе омюрининъ 
сонъки йылларыны ана-Ватан Къырымда кечирди ве бундан 
эки сене эвельси Базарчыкъ (Почтовое) къасабасында вефат 
этти.

КЪАВЛЯМЕТОВА Эзай
Эзай Къавляметова Къырымнынъ чёль тарафында догъды. 

Душман Ватанымызгъа бастырып кельгенинен о, партизан-
лыкъкъа кетти. Джанкой шеэриндеки 2-нджи хастаханеде 
эмшире олып чалышкъан Эзай 1941 сенесининъ октябринден 
1942 сенесининъ сентябрине къадар 10-нджы Джанкой пар-
тизан отрядында дженклеше. Агъыр яралана. Госпитальге 
тюше.

Дженк йылларындаки ярарлыкълары ичюн бир къач орден 
ве медальнен мукяфатлангъан. 

КЪАВЛЯМЕТОВА Э. 
Кезлев партизан отрядында дженклешкен.

МАМБЕТОВА Лидия 
Лидия МАмбетова 1928 сенеси Ай-Даниль коюнде догъ-

гъан. 1943—1944 сенелери Шималий партизан бирлешмеси-
нинъ 18-нджи отрядында дженклешкен.

МАМЕДЖАНОВА Айше 
Айше Мамеджанова 1928 сенеси Ай-Даниль коюнде 

догъгъан. 1944 сенесининъ февраль — апрель айларында 
Дженюбий партизан бирлешмесининъ 12-нджи отрядында 
дженклешкен. Ондан сонъ СМЕРШке чагъырып алынгъан.

МЕДЖИТОВА Софья 
Софья Меджитова 1905 сенеси догъгъан. 1942 сенесининъ 

март-июнь айларында Зуя партизан отрядында дженклеш-
кен. Сонъра эсирге алынгъан.

МЕМЕТОВА Лидия
Лидия Меметова 1919 сенеси догъгъан. 1944 сенесининъ 

январь айындан апрель 20-ге къадар Шималий партизан 
бирлешмесининъ 5-нджи бригадасында дженклешкен.

МЕМЕТОВА Эдие
Эдие Меметова 1919 сенеси догъгъан. 1944 сенесининъ 

январь айындан апрель 20-ге къадар Шималий партизан 
бирлешмесининъ 5-нджи бригадасында дженклешкен.

МУСЛИМОВА Ава
Ава Муслимова 1920 сенеси Корбек коюнде догъ-

гъан. Мария Стоянова, Александра Рыбовалова, Ася 
Пилевиналарнен бирликте 1941 сенеси мейдангъа кетириль-
ген Зуя партизан отрядында, сонъра Алушта отрядында 
дженклешкен.

МУСЛЮМОВА Соня
Соня Муслюмова 1921 сенеси догъгъан. 1943 сенесининъ 

18 ноябринден башлап Шималий партизан бирлешмесининъ 
24-нджи отрядында фельдшер олып чалышкъан.

МУЖДАБА Мерьем
Мерьем Муждаба Дермен-Дере коюнде догъгъан. 

Озенбаш коюнде разведка ишлеринен огърашкъан.

НЕБИЕВА Зоре 
Зоре Небиева 1924 сенеси догъгъан. 1943 сенесининъ 27 

ноябринден  9-нджы отрядда фельдшер олып хызмет эткен.

ОСМАНОВА Фатма 
Фатма Османова 1924 сенеси Зуя районынынъ Бакъсан 

коюнде догъгъан. 1943 сенесининъ ноябрь айындан башлап 
«Вперёд к Победе» отрядында ашчы олгъан.

ПАШИЕВА Къуртлухан
Къуртлухан Пашиева 1918 сенеси догъгъан. 1943 сенеси-

нинъ 11 ноябринден 29 декабрине къадар 20-нджи партизан 
отрядында эмширелик япкъан. Сонъра онъа разведкаджы-

лыкъны авале эткенлер. О, Битакъ комендантыны эсир алувда 
иштирак эткен. Озю де хаберсиз гъайып олгъан.

СЕЛИМОВА Фатма 
1919 сенеси Коккозь коюнде догъгъан. Къырым партизан-

ларынынъ Дженюбий бирлешмесининъ комиссары Мустафа 
Селимовнынъ догъмуш къардашы. Дженюбий партизан бир-
лешмесиндеки 8-нджи дженюбий отрядында 1943 сенеси-
нинъ 1 ноябринден 1944 сенесининъ апрель 20-сине къадар 
дженклешкен.

Фатма Селимова Къырым дагъларында партизанлыкъ 
япкъан лейтенант Маммед Алиев ёлбашчылыгъындаки  азер-
байджан партизан отрядына къылавузлыкъ япып, оларгъа 
акърансыз ярдым косьтерди. Бу акъта 1977 сенеси Бакуда 
азербайджанлы языджы Юсуф Керимов тарафындан нешир 
этильген «Тавридада шимшəк чахыр» («Гром в Тавриде») адлы 
весикъалы китапта кениш икяе олуна.

Фатма апте 1944 сенеси бутюн халкъымызнен Озь
бекистангъа сюргюнликке огъратылды. Авдеттен сонъ озь 
Багъчасарайына къайтып кельди. Бу ерде мен ондан язып 
алынгъан «Партизанлар йыры»ны окъуйыджыларымызнынъ 
дикъкъатына авале этем. Бу акъта Фатма Селимова 2000 
сенеси майыс 2-де Танковое къасабасындан манъа шойле 
деп язды:

«70-тен зияде адам ве чокъ койлер якъылды. Халкъ бу 
фаджиагъа багъышлап «Партизанлар йыры»ны уйдурды. 
Онынъ беитлерини мен 7-нджи партизан бригадасындаки 
8-нджи отряднынъ ашчысы, дженктен сонъ Ташкент джива-
рындаки  Къыбрай къасабасында яшагъан Якъуб Кираджыдан 
язып алдым.

Онынъ музыкасыны башта 9-нджы, сонъра 12-нджи 
партизан отрядында дженклешкен Рустем Бекировнынъ 
огълу, Ташкент Консерваториясыны битирген, бугуньде 

Акъмесджиттеки къырымтатар академик музыкалы-драма 
театринде чалышкъан профессиональ чалгъыджы ве 
бестекяр Риза Бекиров ишлеп, азырлап берди.

                                 Партизанлар йыры

Багъчасарайда топландылар,
Къувушкъа план къурдылар.
Биясаладан дальнобойнен
Яманташны урдылар.

Биясаладан кечтилер,
Якълаштылар Къувушкъа.
Партизанлар азырланды,
Немселернен урушкъа.

Къувушкъа келип кирдилер,
Этрафкъа пост къойдылар.
Къабаатлы, къабаатсыз,
Халкъкъа шомпол урдылар.

Абдураман ве Гъафар Асан
Немселерге сатылды.
Сексен яшлы къартанайлар
Атешлерде якъылды.

Бутюн халкъны топладылар,
Ич бир шейни бермейип,
Кетти бизим тувгъанларымыз
Бири-бирини корьмейип.

СЕЛИМОВА  
     Нурие

Нурие Селимова 1931 
сенеси Кезлев районынынъ 
Болек-Аджы коюнде догъ-
гъан. 1941 сенеси яш бала 
олгъанына бакъмадан акъ-
ранларынен берабер окоп 
къазувда, маскировка ишле-
рини япувда иштирак эткен.

СУЛЕЙМАНОВА  
    Саиде

Саиде Сулейманова 1921 
сенеси догъгъан. 1944 сенеси 
январь 25-тен апрель 20-ге 
къадар 5-нджи отрядда 
дженклешкен.

ТАИРОВА Алиме
Алиме Таирова 1883 сенеси Эски Юртта догъгъан. 1943 

сенесининъ 4 ноябринден партизан арекетининъ 5-нджи 
бригадасында олгъан. 

ТАЙМАЗОВА Эмине
Эмине Таймазова 1915 сенеси Судакъ районынынъ Къут

лакъ коюнде догъгъан. 1941 сенесининъ 6 январындан 1942 
сенесининъ 2 июлине къадар Судакъ партизан отрядында 
хызмет эткен. Сонъра душман тарафындан якъалангъан.

Нурие Селимова (сагъда)
аркъадашы Азизе 
Мустафаеванен.

ТОПАЛОВА Аджие 
Аджие Топалова 1913 сенеси догъгъан. 1942 сенеси январь 

2-ден октябрь 20-дже Балыкълава партизан отрядында 
дженклешкен. Сонъра Тифлиске эвакуация япылгъан. «Акъяр 
мудафаасы ичюн» медалинен такдирленген. 

ТОПАЛОВА Аджире
Аджире Топалова 1913 сенеси догъгъан. 1942 сенеси фев-

раль 20-ден октябрь 20-ге къадар Балыкълава партизан 
отрядында взвод командири олгъан.

ТОПАЛОВА Р. 
Кезлев партизан отрядында дженклешкен.

ТЫНЧЕРОВА Майсервер 
Майсервер Тынчерова 1921 сенеси догъгъан. 1941 сенеси-

нинъ ноябринден 1942 сенесининъ март айына къадар Буюк 
Онлар партизан отрядында дженклешкен. Гитлерджилернен 
олгъан урушта эляк олгъан.

УМЕРОВА Х. 
Кезлев партизан отрядында дженклешкен.

УСЕИНОВА Сайде
Къырым партизанлары меркезий оператив группасынынъ 

сиясий болюгинде тешкилий партия ишлерининъ инструк-
торы олгъан.

УСЕИНОВА Сайде
1911 сенеси Багъчасарайда догъ-

гъан. Дженктен эвель Къырымда 
козьге корюнген фааль къадын-къыз-
лардан бири эди. 1941 сенеси дженк 
башлангъанда Сайде Акъяр муда-
фаасында иштирак эте. Сонъра оны 
Керчьке ёллайлар. Мында о, махсус 
авалелерни эда эте. 1942 сенеси-
нинъ майыс айында совет къысым-
лары Керчьни терк этмеге меджбур 
олгъанда Къырым виляет партия ве 

комсомол комитетлери де Сочиге авушалар. Сайде оларнынъ 
вазифелерини эда этювнен огъраша. Сонъ озь истегинен 
Къырым дагъларына  кетип, партизанларгъа къошула ве анда 
айларнен душмангъа къаршы элинде силянен дженклеше.

Теэссюф ки, бутюн къырымтатарлар киби о да, 1944 сенеси 
Ватандан сюргюн этиле. Озьбекистаннынъ Самаркъанд 
виляетине барып тюше ве омюрининъ сонъуна къадар 
социаль-теминат ишлеринде чалыша.

ФЕТИКОВА Фадме
Фадме Фетикова 1926 сенеси Судакъ районынынъ Отуз 

коюнде догъгъан. 13.03.1943 — 20.04.1944 сенелери Дженюбий 
партизан бирлешмесининъ З-нджи бригадасына кирген 
5-нджи отрядда отузлы джариелери Фадме Мустафаева, 
Медине Велиеваларнен дженклешип, Судакъ, Эски Къырым 
дагъларында душмангъа буюк зарар кетирдилер, о ерлерни 
фашистлерден темизледилер.



213

II къысым. Подпольеджилер ве партизанлар

ХАЙРЕДИНОВА Ульвие
Ульвие Хайрединова 1923 сенеси Ялтада догъгъан. 

28.11.1943 — 20.04.1944 сенелери 8-нджи партизан отрядында 
дженклешкен.

ХАЛИЛЕВА Фатма
Фатма Халилева 1911 сенеси Акъмесджитте догъгъан. 1942 

сенесининъ августындан башлап штаб взводынынъ комен-
данты ве разведкаджысы олгъан. 

ХАЛИЛОВА Наджие
Акъмесджит дживарындаки Тав-

Даир коюнде догъгъан. 1943—1944 
сенелери Шималий партизан бир-
лешмесининъ 5-нджи бригада-
сына бакъкъан 21-нджи отрядда 
дженклешкен. 

Наджие ханым 21-нджи отряд 
командири, Сакъ шеэрининъ фахрий 
гражданы (2008 с.), Сакъ шеэрининъ 
«Эфсаневий адамы» (2007 с.). Нури 
Халиловнынъ догъмуш къардашы ола.

ХАЛИЛОВА Сабрие 
1928 сенеси догъгъан. 1943 сенесининъ ноябринден 1944 

сенесининъ февралине къадар Шималий партизан бирлеш-
месининъ 5-нджи бригадасына бакъкъан 21-нджи отрядда 
дженклешкен. Сонъра Буюк топракъкъа — Краснодаргъа 
эвакуация этильген. Чюнки аякъларыны бузлаткъан эди.

Агъа-къардаш Джемиль ве Сабрие. 1944 с.

ХАЛИЛОВА (ГЪАНИЕВА) Эльзаде
1926 сенеси Бакъсан коюнде догъгъан. 08.11.1943 — 

01.02.1944 сенелери Шималий партизан бирлешмесининъ 
5-нджи бригадасына бакъкъан 21-нджи отрядда дженклеш-
кен. 21-нджи отряд командири Нури Халиловнынъ къадыны. 
1944 сенеси Буюк топракъкъа — Краснодаргъа эвакуация 
этильген. Чюнки аякъларыны бузлаткъан.

ЧОЛАКЪОВА Эдие
1911 (1916) сенеси Алушта районынынъ Кучюк-Озен коюнде 

догъгъан. 1943 сенесининъ ноябрь — декабрь айларында  
17-нджи отрядда дженклешкен ве хаберсиз гъайып олгъан.



216

А. Велиев. Къырымтатар къадын-къызлары Улу Ватан дженкинде

Эльзаде Халилова омюр аркъадашы 
Нури Халиловнен. 2007 с.

Эльзаде ве Нури Халиловлар. 1975 с.

ШАРИФОВА З.
2-нджи Симферополь партизан отрядында дженклешкен.

ШЕРИФОВА Зоя
1922 сенеси Багъчасарайда догъгъан. 1941 сенесининъ 

ноябринден 1942 сенесининъ августына къадар партизан аре-
кетинде иштирак эткен. Сонъра оны эвине къайтаргъанлар.

ЭЛЬВЕДИНОВА Э. 
2-нджи Симферополь партизан отрядында дженклешкен.

БАКЪСАННЫНЪ БАТЫР КЪЫЗЛАРЫ
Дженк башлангъанда Къарасувбазар районынынъ Бакъсан 

коюнде 486 джан яшай эди. 34 адам дженкке кете. Оларнынъ 
18-и эляк олды. Койден 67 адам партизанлыкъкъа кетти ве 
Балыкъ голь этрафларында душмангъа къаршы курешти. 
Оларнынъ 30-дан зиядеси къадынлар ве къыз балалар эди. 

Мына оларнынъ джедвели:

АБДУРЕФИЕВА Хайджан
Хайджан Абдурефиева 1910 сенеси догъгъан. 1942—1943 

сенелери учь къызынен берабер (Назмие, Урие, Бедрие) 
Балыкъ голь этрафында партизанлыкъ япты.

АБДУРЕФИЕВА Назмие
1929 сенеси догъгъан. 15 яшлы Назмие 1942—1943 сенелери  

Балыкъ голь этрафында анасы Хайджан ве Урие эм де Бедрие 
къардашларынен партизанлыкъта олды.

АБДУРЕФИЕВА Урие
1932 сенеси догъгъан. 12 яшлы Урие, анасы Хайджан, аптеси 

Назмие ве 9 яшлы къардашы Бедриенен 1942—1943 сенелери 
Бакъсан дагъларында партизанлыкъта олгъан.

АБДУРЕФИЕВА Бедрие 
1935 сенеси догъгъан. 9 яшында анасы ве аптелеринен 

Бакъсан дагъына партизанлыкъкъа кетип, эки йыл девамында 
(1942—1943 сс.) анда олгъан.

НАСУРЛАЕВА Эзине
1912 сенеси догъгъан. 1942—1943 сенелери Бакъсан дагъ-

ларында партизанлыкъ япты. 1943 сенеси яраланды.

НАСУРЛАЕВА Васфие
1931 сенеси догъгъан. 11 яшлы къызчыкъ 1942—1943 сенелери 

къорантасынен берабер Бакъсан дагъларында партизан
лыкъта олгъан.

НАСУРЛАЕВА Найле 
1933 сенеси догъгъан. 9 яшлы къызчыкъ эки йыл девамында 

(1942—1943 сс.) къорантасынен берабер партизанлыкъта 
олгъан.

МУСТАФАЕВА Райме
1910 сенеси догъгъан. Партизанларгъа алякъаджылыкъ 

япкъан.

АЛИЕВА Персуде
1922 сенеси догъгъан. 1942—1943 сенелери  Бакъсан парти-

занларынынъ 6-нджы отрядында дженклешкен.

БЕЙТУЛЛАЕВА Мусемма
1905 сенеси догъгъан. 1942—1943 сенелери Бакъсан парти-

занларынынъ 6-нджы отрядында дженклешкен.

ТЕЙФУКЪОВА Усние
1909 сенеси догъгъан. 6-нджы партизан отрядында аля

къаджы олгъан. 1942 сенеси эляк олгъан.

ЛЕМАНОВА Сание
1907 сенеси догъгъан. 1942—1943 сенелери 6-нджы парти-

зан отрядында дженклешкен.

АБИЛЬМЕДЖИТОВА Уркъие
1901 сенеси догъгъан. 1942 сенеси Бакъсан дагъларындаки 

6-нджы партизан  отрядында дженклешкен.

СМЕДЛЯЕВА Хатидже
1910 сенеси догъгъан. 1942—1943 сенелери Бакъсан дагъ-

ларында партизанлыкъ япкъан.

ЯЯЕВА Мерьем 
1903 сенеси догъгъан. 1942—1943 сенелери  Бакъсандаки 

6-нджы отрядда дженклешкен.

АБДУРАИМОВА Сание
1912 сенеси догъгъан. 1942—1943 сенелери Бакъсандаки 

6-нджы отряд эркянында дженклешкен.

БЕКИРОВА Суваде
1905 сенеси догъгъан. 6-нджы отряд партизанларынынъ 

алякъаджысы олгъан.

ЗЕКЕРЯЕВА Мумине
1904 сенеси догъгъан. Балыкъ голь этрафында 6-нджы 

отрядда партизанлыкъ япкъан.

АБИЛЬКЕЛЯМОВА Везире
1904 сенеси догъгъан. 1942—1943 сенелери  Бакъсан дагъ-

ларындаки  Балыкъ голь этрафында, 6-нджы отряд эркянында 
къорантасынен партизанлыкъ япкъан.

АБИЛЬКЕЛЯМОВА Гульсум
1926 сенеси догъгъан. 1942—1943 сенелери  анасы Везире 

ве къардашлары Сабе (1928 с.), 14 яшлы Усеин, 12 яшлы Энвер, 
9 яшлы Ваит ве 7 яшлы Нусретнен, яни бутюн аилесинен, 
6-нджы партизан отрядында олгъанлар.

АБИЛЬКЕЛЯМОВА Сабе
1928 сенеси догъгъан. 1942—1943 сенелери бутюн къоран-

тасынен (8 джан) Балыкъ голь этрафында 6-нджы отряд эркя-
нында  дженклешкен.

АБИЛЬСЕТТАРОВА Лейля
1901 сенеси догъгъан. 1942—1943 сенелери 6-нджы парти-

зан отрядында дженклешкен.

МЕМЕТОВА Себиля
1896 сенеси догъгъан. 1943 сенеси къорантасынен пар-

тизанлыкъкъа кетип, 6-нджы отряд эркянына къошул-
гъан. Къызлары Фатиме, Гулизар, Уркъие, огъуллары Абла, 
Сервернен бирликте душмангъа къаршы дженклешкенлер.

МЕМЕТОВА Фатиме 
1919 сенеси догъгъан. 1943 сенеси къорантасынен 6-нджы 

партизан отрядында дженклешкен.

МЕМЕТОВА Гулизар
1922 сенеси догъгъан. 1943 сенеси къорантасынен 6-нджы 

партизан отрядында дженклешкен.

МЕМЕТОВА Уркъие
1931 сенеси догъгъан. 12 яшлы бу къызчыкъ 1943 сенеси 

анасы, апте ве агъаларынен 6-нджы партизан отрядында 
булунгъан.

ЛЕМАНОВА Шербзаде
1915 сенеси догъгъан. Немселер, партизанларгъа къолту-

тувда къабаатланып якъып ольдюрильген 7 адамдан биридир.

СЕЙТУМЕРОВА Эмине 
1900 сенеси догъгъан. Фашистлер, партизанларгъа 

къолтутувда къабаатлап бакъсанлы 7 адамны: Хабибулла 
Къуртбеков, Леман Аджыумеров, Субатай Халилов, Сеитумер 
Абилькъадыров, Сеитлёман Мурадасылов, Шербзаде Лема
нова ве Эмине Сейтумерованы якъып ольдюрдилер.

СЕЙТЛЕМАНОВА Айше
1906 сенеси догъгъан. 1942—1943 сенелери 6-нджы отряд 

эркянында душмангъа къаршы курешти. 1943 сенеси оны 
фашистлер атып ольдюрдилер.

СЕЙТЛЕМАНОВА Файзие
1927 сенеси догъгъан. Сейтлемановлар аилеси такъым 

(Сейтлеманова Айше — 1906 с., Сейтлеманов Сейтбекир — 
1925 с., Сейтлеманова Файзие — 1927 с., Сейтлеманова Шерифе 
— 1929 с., Сейтлеманов Сеитяя — 13 яшында, Сейтлеманова 
Алие — 9 яшында) партизанлыкъкъа кеткен эди. Фашистлер 
Айше аптени атып ольдюрдилер, Сейтбекир исе уруш вакъ-
тында эляк олды.

СЕЙТЛЕМАНОВА Шерифе
1929 сенеси догъгъан. 1942—1943 сенелери 13 яшында 

экенде Бакъсан дагъларында 6-нджы партизан отрядында 
эди.

СЕЙТЛЕМАНОВА Алие
1933 сенеси догъгъан. 9 яшында экенде  (1942—1943 сс.) аиле-

синен 6-нджы партизан отрядында олып, дагъда яшадылар.



III КЪЫСЫМ

ФАШИЗМ КЪУРБАНЛАРЫ

АБЛЯМИТ Эдие
Сагъыр Эдие Аблямит Судакъ районынынъ Отуз коюнде 

догъгъан. Эки яш баласы олгъан 48 яшлы бу къадынны нем-
селер партизанларгъа ярдым эткени ичюн къабаатлап, атып 
ольдюрдилер. Бу койден онларнен адам, шу джумледен къа-
дын-къызлар партизан отрядларында иштирак эттилер. Отуз 
коюнден 25 адам фашистлер тарафындан атып ольдюрильди. 

КЪАДИЕВА Эсма
1907 сенеси Багъчасарайда догъ-

гъан. Дженктен эвель о, Багъчасарай 
шеэр шурасынынъ азасы, балалар 
багъчасынынъ мудири олгъан. Дженк 
вакътында «Красная заря» арте-
линде анбар мудири олып ишлеген. 
Акъайы Асан Къадиев дженкке алына.

1942 сенеси ноябрь 27-де олар-
нынъ эвине (Къады маалесиндеки 
61-нджи эв) эки немсе офицери ве 
бир терджиман кире. Эвде олар-
нынъ 11 яшлы Анифе, 13 яшлы Ава, 3,5 
яшындаки Сервер деген балалары 
олалар.

Акъайы дженкке кеткен Эсма Къадиева шеэрден 
коммунистлернинъ топлашувындан энди кельген вакъты экен. 
Немсе офицерлеринден бири Къадиевагъа: 

— Ты коммунист, ты партизан! — деп джекире. Эсма Къадиева 
ич бир шей айтмайып отура.

Офицер кене деминки суалини текрарлай ве келип къа-
дынны итеклеп йыкътыра.

—  Къашкъыр, балаларны къоркъузма! — деп багъыра 
къадын. Шу вакъытта фашист Эсманы кене урып итеклей. 
Къадиева йыкъылып, шу ердеки столгъа барып урула.

—  Фашист! — деп къычыра еринден тургъан Къадиева.
Олар эвни авдар-тёнтер этип, ярагъан шейлерни шу ерде 

тургъан чувалларгъа толдуралар ве тышарыда тургъан 
немсе аскерлерини чагъыралар. СС офицери сызгъыргъанда 
эки аскер чапып келе ве чувалларны алып кетелер.

ССчилер Эсма Къадиеваны оглерине къойып, алып кете-
лер. Жандармерияда оны соргъу япып, котеклей, чекиштире-
лер. Оны гизли иш алып барувда къабаатлайлар. 

Акъикъатен де о, гизли тешкилятта чалышкъан Вася 
Егоровнен багъ тута экен. Вася исе немселерге  аш пишире, 
амма даима гизли тешкилят азаларынен ве партизанларнен 
багъ тута. Бу, сонъундан белли ола.

Декабрь 12-де саба саат 9-да Эсма Къадиеваны 
Акъмесджитке алып кетелер ве анда чекиштирип ольдюрелер.

Онынънен берабер бир куньде атылгъанларнынъ ара-
сында Осман Ашиков, Эмир Асанов да бар экенлер.

Эсма Къадиеванынъ эки къызы — Ава ве Анифе сюргюн-
ликке тюшип, Самаркъанд шеэринде яшагъанлары белли.

МУРТАЗАЕВА Муршиде
1899 сенеси Буюк-Онлар районында догъгъан. 

Фашистлер, 1943 сенесининъ 16 ноябринде акъайы Сеитмемет 
Муртазаевнен (1899 с.) экисини партизанларгъа ярдым эте-
синъиз, деп къабаатлайлар ве атып ольдюрелер.

УПАЕВА Себие
Дженк йылларында партизанларнен алякъада олгъаны 

ичюн «СД»да отургъан корбекли Себие Упаеваны фашист 
баскъынджылары Акъмесджит районындаки «Красный» 
совхозынынъ территориясында ерлешкен лагерьге кетирип 
къапайлар ве анда да атып ольдюрелер. Бу хусуста архив-
ден берильген 3 номерли акт ( 30.04.1944) тасдикълай.

ЦГАОР СССР, Ф. 7021, оп. 9, д. 47, лл. 13, 38 об.

Ресимде (огде солдан): Анифе Бабаева, Ребия Бабаева, 
Себие Упаева, артта — Фазиле Бабаева.

Улу-Сала джемааты.

УЛУ-САЛА ШЕИТЛЕРИ
Алман фашистлери партизанларгъа ярдым эте деп къа-

баатлап, Багъчасарай районындаки Улу-Сала коюнде аша
гъыдаки адамларны эвге къапап якъып ольдюрдилер:

Асан Эмирсале (74 яшында);
Ашире Эмирсале (63 яшында);
Нафе Умер (73 яшында);
Ашиме Нафе (64 яшында);
Фатиме Смаил (18 яшында);
Алиме Халил (15 яшында);
Гульсум Халил (15 яшында);
Хати Халил (14 яшында);
Гули Халил (8 яшында);
Гъазы Осман (38 яшында);
Эсма Абибулла (34 яшында);
Муса Абибулла (11 яшында);
Лиля Абибулла (5 яшында);
Диляра Абибулла (3 яшында);
Энвер Абибулла (1 яшында);
Сулейман Мустафа (64 яшында);
Раиме Сульман (54 яшында);
Эфтаде Мухтерем (74 яшында);
Мустафа Осман (69 яшында);
Мустафа Зейтулла (44 яшында);
Мустафа Абдульмеин (59 яшында);
Константин Шаши (74 яшында);
Хатидже Фейзуллаева (100 яшында, Авджы койден);
Абдулла Эмине (69 яшында);
Назифе Мустафа (66 яшында);
Запай Ахтем;
Сеитумер Минтя (адамларны онынъ эвининъ магъазына 

къапап якъкъанлар);
Мустафа Къайбуллаев;
Зейтулла Къайбуллаев;
Эсма Ниметуллаева;

Зоре Ниметуллаева;
Тамара (Авджы койден, рум);
Тамаранынъ 5 яшындаки баласы;
Тамаранынъ 3 яшындаки баласы;
Тамаранынъ бабасы;
Назифе Муждабаева.

Эвлеринде атылып, джесетлери якъылгъанлар: 
Мамут Асанов;
Абдулмеин Асанов;
Абдулмеин Асановнынъ къадыны;
Абдулмеин Асановнынъ 5 баласы.

Улу-Салада атылгъанлар:
Амет Абибуллаев — кой шурасынынъ реиси;
Лиза Абибуллаева — Аметнинъ къадыны;
Зылха Саранча — колхоз реиси;
Рустем Халилов — колхознынъ бухгалтери;
Бейтулла Ваджипов — партизан.

Бу фактларнынъ эксериети башта 9-нджы, сонъра 12-нджи 
партизан отрядында дженклешкен Рустем Бекиров ве 
8-нджи Дженюбий партизан отрядында дженклешкен Фатма 
Селимовадан алынды.

Юкъарыдаки ресимде дженктен эвель Улу-Салада 
яшагъанлар тасвирленген. Бельки оларны бильгенлер 
бардыр?

ЯЯЕВА Нурие
1912 сенеси Балыкълава районынынъ Уркуста коюнде 

догъгъан.
Башлангъыч мектепни аля ишаретлернен битирип, Скеле 

коюне кете. Анда еди йыллыкъ мектепни битире. Истеги 
оджапче олмакъ эди. Ялтагъа барып оджалар техникумына 
кире ве оны да «5»ке битире. Элине диплом алгъан сонъ 

Багъа коюне ёлланыла. 1934 сенеси оны Эски Шули коюне 
авуштыралар. О, эм чалыша, эм де Акъмесджит пединститу-
тында окъуй. Велиулла Селяметов деген адамгъа акъайгъа 
бара. 1937 сенеси оны Уркуста коюне ишке ёллайлар. Апайы 
да онынънен кете ве анда арифметика оджасы олып ишлей. 
Бир йылдан сонъ Селяметовны кери Эски Шулиге къайтара-
лар ве шу вакъытта дженк башлана.

Селяметов дагъгъа партизанлыкъкъа кете. Нурие 
Уркустагъа, озь эвлерине къайта. Лякин партизанларнен 
олгъан гизли багъыны токътатмай.

1941 сенеси декабрь 23-те Акъяргъа биринджи совет 
десанты ташлана. Буны тешкилятландырувда Нурие 
ёлбашчылыкъ ишлерини яхшы беджере. Немселернинъ теле-
фон теллерини кесип, алякъаларыны иштен чыкъара, бир 
сыра силя анбарларыны патлата.

Нуриенинъ партизанларнен алякъасы олгъаныны дуйгъан 
алманлар онынъ пешине тюшелер ве 1942 сенеси келип, оны 
эвинден алып кетелер. Сонъра Байдарда джанаварджасына 
ольдюрелер.

КОМАНДАННЫНЪ ХАТЫРЛАВЛАРЫНДАН 
Къырымда Граждан дженки йылларында партизан отря-

дына, Улу Ватан дженки йылларында исе партизан отряд-
ларынынъ бирлешмесине команданлыкъ япкъан Иван 
Гаврилович Генов бизим халкъкъа буюк урьмет ве сайгъы-
нен бакъа эди. Буны Улу Ватан дженки йылларында Къырым 
партизанларынынъ фаалиетине багъышлап язгъан «Четыре 
времени года» ( «Йылнынъ дёрт мевсими») адлы хатырлавлар 
китабында да корьмек мумкюн.

Мен халкъымызнынъ къараман къадын-къызларынынъ 
Улу Ватан дженки йылларында косьтерген джесюрликлери 
акъкъындаки китабымны Иван Гавриловичнинъ юкъарыда 
къайд этильген джыйытыгъындан алынгъан бир левханен 
(терджиме этмеден, олгъаны киби) екюнлемек истейим.



231

III къысым. Фашизм къурбанлары

ФАТЬМА
Терентий Яковлевич Черней до войны много лет был 

председателем Караджинского сельсовета в Джанкойском 
районе. В конце октября 1941 года он вместе с сыном вступил 
в партизанский отряд. Терентий Яковлевич быстро освоился в 
лесу и стал активным участником боевых операций. Особенно 
он отличался во время захвата деревень Чермалык, Бешуй, 
Соллар, Копюрликой.

22 января 1942 года во время налета на вражеский гар-
низон в Суук-Су Терентий Яковлевич был ранен в обе ноги. 
Мы оставили раненого в санитарной землянке Судакского 
отряда.

15 января на лагерь отряда внезапно напали фашисты. 
Завязался неравный бой. Партизанам не удалось задержать 
противника: гитлеровцы вели огонь уже недалеко от сани-
тарной землянки.

— Наши отходят, — сказал Черней лежавшему рядом 
десантнику лейтенанту Илье Ивановичу Гончарову, — здесь 
оставаться нельзя. Прикончат фашисты…

— Но мы не можем ходить.
— Поползём…
Через минуту оба выбрались из землянки. В лесу бушевал 

снежный буран, но раненые упорно ползли вперед. На  рас-
свете до них донеслось блеяние овец.

— Деревня, — обрадовался Гончаров.
— Это Орталан, — разочарованно сказал Черней. — Там 

гарнизон. Туда хода нет.
Через пять суток на раненых наткнулась молодая жен-

щина. Сказала, что ее зовут Фатьма и пообещала принести 
вечером продуктов. Обещание женщина выполнила: пришла 
вместе с мужем, принесла хлеб и крынку молока.

Через пять дней Фатьма появилась опять. Передавая узе-
лок с пищей, сказала: «В деревне полно врагов. Везде часо-
вые. Боялась следы оставить и вас выдать. Приду через день».

Ушла и больше не вернулась…

Продукты кончились. Черней и Гончаров стали есть 
мох, кору деревьев. Они вконец обессилели. Лейтенант не 
выдержав, застрелился. Произошло это на двадцать вторые 
сутки после того, как раненые уползли из лагеря. Терентий 
Яковлевич остался один.

Через два дня Чернея обнаружила партизанская раз-
ведка. Его на руках принесли в деревню Чермалык, а отсюда 
отправили в лагерь Джанкойского отряда.

Сегодня утром я навестил Терентия Яковлевича и не узнал 
его: на койке лежал скелет, обтянутый кожей. Больной был в 
сознании. С трудом шевеля запекшимися губами, он едва 
слышно говорил о перенесенных страданиях, просил отбла-
годарить Фатьму и её мужа.

Я был потрясен тем, что услышал. Едва сдерживая слёзы, 
попращался с Терентием Яковлевичем. А через несколько 
часов его не стало.

(И. Г. Генов. «Четыре времени года» китабындан,
С. 108—109). 

Файдаланылгъан эдебият 

